
Сэнтьавр тӹлзӹн лӓкшӹ 9-шӹ (15) 
номыран „У сэм“ журналын вӹлвӓл 
вэлнӹ игэчӹм, тӹлзӹм дӓ номырым 
анжыктымышты пэцӓтлӹшӹ Байэв И. 
наборым вилэн шумы вэлдӹк игэчӹм 
самынь пэцӓтлӹмӹ: „1391“ вӓрэш
„1931“ лыдмыла.

Рэдакцӹ

\~Н Цилӓ сӓндӓлӹк вӹлнӹш прользтарвлӓ, иквӓрэш лидӓГ

У СЭМ =ТӸЛЗӸ ЙӸДЭ ЛӒКШӸ, п о л ь и т ь  и  к ӹ  
ЭКОНОМИКӸ ДӒ СӸНЛӸ ЛЬИТЭРАТУРӸ  
СИРӸМӸ К Ы Р Ы К М А Р Ы  ЖУРНАЛ

№ 9 (15)

Ордӹж пӓшӓш нолтӹмашӹм ) 
у сэмӹнь видӹдӓ.

Социальизм сэмӓн промышльэность- 
на утлаок когон ашнэн кушкэш, шӓр- 
лӓ. Сэдьіндонок, ровочыйвлӓжӓт когон 
кэлӹт, нинӹм у гьіц погэн ситӓрэн 
мимӹлӓ. 1931 ин, промышльэностьна- 
лан 1 мӹльион нӓр ровочыйвлӓм у 
гьщ сигӓрэн пушашлык ылына. Ти­
шэц пасна, жэпэш (сэзон) пӓшӓм ьіш- 
тӓш 9 і^уйльион эдэм кэрӓл ылыт.

Кӹзӹт шукы г ӓрэок промышльэнно- 
стьыштына рсвс' ыйвлӓ ак ситэп. Ма­
лын вара? Пэрви тидӹ ньигынамат 
укэ ылын, кӹзӹтшӹ малын ак ситӹ?

Пэрвишӹ ӹлӹмӓш кӹзӹтшӹ гань 
агыл ылын. Кугижӓ ылмы годым, кӹ- 
чӓш кэӓш шошы хрэсӓньвлӓ солавлӓ- 
штӹ мӹльионын ылыныт. Ти кӹчӓш 
кэӓш шомашэт солавлӓ гӹцӹн ала- 
влӓшкӹ, фабрик, заводвлӓшкӹ нинӹм 
поктэн. Алашкы кэтэжӓт тӹнӓм ак 
кэртэп ылын: зэмльӓ чӹдӹ, шужыль 
постол шагавуйдон капайылыт-капа- 
йылыт, выжалаш агыл, качкашыштат 
ак ситӓрэп ылын. Лач нэзэр хрэсӓнь- 
влӓ вэлэ агыл, кӹдӓлӓшвлӓжӓт алаш- 
кы шукы шӹлӹт ылын.

Лэньин ти гишӓн пиш тӧр си­
рэн: «Шукы кӹдӓлӓш хрэсӓнь- 
влӓжок, вуйа—вӓш ӹлэн лӓктӓш 
манын, ӹшкэ укэштӹм, ӧрдӹж 
пӓшӓвлӓшкӹ каштэ, лэвэт ак 
кэртэп. Киндӹ шачтымаш йӹдэ- 
ок кӹдӓлӓш хрэсӓньвлӓ прольэ- 
тарвлӓ лошкы пӱлӓн йарлат» манын. 
(Ленин. „Развитие капитализма в 
Росии т. III, стр. 133, изд. 1923 г.)

Прольэтар рэвольуци лимӹкӹ, ӧр- 
дӹж пӓшӓшкӹ тошты сэмӓн каштма- 
шым важжы пыдыргыш. Кэрэк 
тэҥэлӓ гӹньӓт, войэнный комуньизм 
гӹц . пыжлыш хозанлыкнам тӧрлӹм

*) Отходничество манмй

жэпӹшкӹ*) ванжэн колтымыкына, ала- 
влӓшкӹ пӓшӓ кӹчӓл каштмаш эчэӓт 
когон тӓрвӓнэн колтыш.

Тӹтэжӹ тӹнӓм литэӓт ак кэрт. 
Солавлӓштӹ хрэсӓньвлӓ шӓпшӓлӓ ӹл- 
ӓтӓт, экономикӹштӹ эчэ цаткыдэм 
шотэ. Кулаквлӓ кодыныт. Нэзэрвлӓ- 
жӹ пӱлӓ чӹдэмӹнӹт дӓ пӹтэнжок 
шоктыдэлыт. Ти жэпӹн алаштышы 
ровочыйвлӓн ӹлӹмӓшӹштӹ когон ваш- 
талт кэн. Социальизм корнышкы ваш- 
тэн колтымы промышльэностьэт ни- 
нӹн ӹлӹмӓшӹштӹм йажоэмдӓш, 
куштылташ пиш шукы йӧнӹм 
пуэн. Ровочыйвлӓэт шӓпшӓлӓ ӹлӹшӹ 
хрэсӓньвлӓ гӹц шукы йажон ӹлӓш 
тӹҥӓлӹнӹт. Ти гишӓнок тэвэ сола- 
влӓ гӹц алавлӓшкӹ пӓшӓм кӹчӓл ка- 
штмы тӓрвӓнэн ы \> и .

Иӹрӹм—йӹрвӓш колхозвлӓ лиӓш 
тӹҥӓлмӓшэш кулак класс йашток 
пӹтӓш тӹҥӓльӓт, ӧрдӹж пӓшӓвлӓшкӹ 
каштмашат когон вашталт кэш. Н э­
зэр—кӹдӓлӓш хрэсӓньвлӓэт, социа­
льизм корнышкы ванжымыштыдон, 
курымаш нуждашты гӹц, эксплоата- 
ци гӹц ытлаш тӹҥӓльэвӹ. А лаваш т 
вэлэ агыл, сола ваштат социальизм 
кого корны такырланаш тӹҥӓльӹ. 
Солавлӓшкӹ трактырвлӓ дӓ мол со- 
ла-хозанлык машинӓвлӓӓт когон пы­
рэн кэвӹ. Хрэсӓнь пӓшӓ пиш ашнаш 
тӹҥӓльӹ. Труйыш хрэсӓньӹТн ӹлӹмӓ- 
шӹжӹ когон йӧнӓш тӹҥӓльӹ.

Сталин ти гишӓн тэҥэ манын: 
«Сола халык йых сэмӹнь лап- 

цыламашым мӓ важгэок лыктын 
шушна. Сола гӹц алашкы хрэсӓнь- 
влӓм поктышы кӹцӹзӹлӓ ӹлӹмӓ-

Ішьім ӹндэ сӹҥэн шоктэннӓ. Ва­
ражы, трактырвлӓм дӓ сола хозан- 
лык машинӓвлӓм солавлӓшкӹ мӓ

*) Восстгновительнйй период манмӧ

ѵу тӹжэмӹн колтэннӓ, кулакым 
Ілаксыртэнна, колхозвлӓм ӹштэннӓ, 
|лач эдэмлӓок ӹлӓш лимӓшӹмхрэ- 
[сӓньвлӓлӓн пуэннӓ. „Кӹзӹт хрэсӓ- 
|ньӹн варашы ӓвӓжӹ солаылэш» ма- 
|наш ьшдэ ак ли. Сола варашы 
[ӓвӓжӹ агылат хрэсӓнь солаэш ва- 
жым колташ тӹҥӓлӹн, сола гӹц 
алашкы хрэсӓньвлӓн кыргыжын 
шӹлмӹштӹ мӓмнӓн укэ ли, алаш­
кы пӓшӓ ӹштӹшвлӓ ӹшкэ йогы- 
мыла миӓш пырахэвӹ.

Тӹҥэ гӹнь, колхозвлӓ гӹц алашкы 
ӹшкэ йогымыла пӓшӓ ӹштӓш мимӓш 
пӹтэн. Пасна хрэсӓньвлӓжӹ гӹнь кӹ- 
зӹтӓт эчэ ӹшкэ йогымыла миӓт.

Тидӹм анжэн, алашкы пӓшӓш кол- 
тышашлык эдэмвлӓм колхозвлӓштӹ 
моаш ак ли, манмыла агыл. Кӹзӹт, 
колхозвлӓ йӹдэок, лач пэлэ нӓрӹк 
пӓшӓ кэчӹвлӓжӹм вэлэ колхозньык- 
влӓ пӓшӓэш эртӓрӓт, мол кэчэшӹштӹ 
пӓшӓштӹ ак ситӹ, жэпӹм такэш эр- 
тӓрӓт. Кырык-Мары районнам анжал 
анжыда доко, тидӹ лачокок агыл ма? 
Лач кӓҥӹжӹм вэлэ пыт пӓшӓэш эр • 
тӓрӓт. Тӹнӓмжӓт эчэ, пӱлӓ кэчӹвлӓ 
такэш эртӓрӓлтӹт. Шӹжӹ дон тэлӹм 
нӓлшӓш гӹнь, шукы пӓшӓ кэчӹвлӓш- 
ток такэш эртӓрӓлтӹт, пӓшӓ чӹдӹ, 
шукы пӓшӓжок ӹдӹрӓмӓшлык пӓшӓ- 
влӓ ылыт. Шукы пӱэргӹвлӓ пӓшӓ гӹц 
утэш кодыт. Тэвэ, пӓшӓ гӹц уты кол- 
хозньык—пӱэргьшлӓжӹм, шӹжӹ дон 
тэл гачэш, ӧрдӹж пӓшӓшкӹ колташ 
лиэш.

Мӓнмӓн ӧрдӹж пӓшӓшкӹ кашма- 
шым кӹзӹтӓт эчэ чотэш пиштэн ак 
анжэп. Кыды вӓрэжӹ тӹрӹнь анжы- 
машат улы: кышгакэнжӹ, ӧрдӹж пӓ- 
шӓшкӹ кэӓш шагалшывлӓм ак колтэп, 
«кэдӓ гӹнь, колхозжы гӹцӓт лыктын 
колтэнӓ!» манын лӱдӹктӓт. Кыды кол- 
хозвлӓштӹжӹ, ӧрдӹж пӓшӓшкӹ кэшӹ- 
влӓн, колхозышты ровотайышашлык 
пӓшӓ-кэчӹ тӓрэшӹштӹ ик тӓҥӓ рӓдӹ 
моло кычэн кодат. Сэдӹҥэлӓ ӧрдӹж 
пӓшӓм чотэш пиштӹдӹмӓш гишӓн вэ­
лэ вэт, Кырык-Мары районыштына 
ӧрдӹж пӓшӓшкӹ 249 эдэм тэнэ колты- 
шашлык вӓрэш 114 эдэм в э л э кол- 
тымы.

Тэҥэ ӹштӹмӓш ньималанат ак йа- 
ры. Колхозньыквлӓм ӧрдӹж пӓшӓшкӹ 
колтыдымашэш колхозвлӓ ӹшкӹлӓн- 
ӹштӹ ӹшкэ кӧтӹрлм ӹштӓт. Тэзэш,

тӧрэштӓрэн анжэмӓдӓ, йӓ. Шамак тол­
шы, колхозышты пӓшӓ ӹштӓш йарал 
эдэм 150 ы л э ш. Колхозыштышты 
эдэм йӹдэ 140 пӓшӓ—кэчӹ рӓдӹ вац- 
шашлык; Пӓшӓ—кэчӹ тӓржӹм 2 тё­
шам пиштӹшӓш гӹнь, колхозньык 
йӹдэ годышты 280 тӓҥӓ рӓдӹ вазэш. 
Ти колхоз гьщ ӧрдӹж пӓшӓшкӹ кэ- 
шӹм 50 эдэмӹм шотлышаш гьшь, 
колхозэш кодшы 100 эдэмжӹн пӓшӓ 
кэчӹштӓт эдэмлӓн 188 йактэ шукэм- 
эш, оксажымат 376 тӓҥӓ рӓдӹ вазык- 
тат. ӧрдӹ ж  пӓшӓшкӹ кашмын пэркэ- 
жӹм тидӹ ак анжыкты ма?

•Пиш шукэрдӓт агыл, ССС Р ЦИК 
дон Совнарком ӧ р д ӹ ж пӓшӓш каш- 
маш гишӓн йори постановльэнььім. 
лыктыныт. Ти постановльэньӹштӹ 
ӧрдӹж пӓшӓшкӹ кэшӹ колхозньык- 
влӓлӓн шукы куштылтымы. Ӧрдӹж 
пӓшӓшкӹ кэшӹ колхозньыкын кодшы 
сэмньӓжӹлӓн, мол колхозньыквлӓн 
ганьок, лицӹмӓш пӓшӓштӹ, махань—

? шон ситӹдӹм хӓдӹрвлӓм пумашты, 
тымдымашты моло льготывлӓ пумы, 
ӧрдӹ ж  пӓшӓшкӹ кэшӹ, колхозышты- 
жы пӓшӓм ак ӹштӹ гӹньӓт, соикток 
колхозньык шотышты ылэш. Тидӹлӓн 
дӓ кэрӓл годымжы—сэмньӓжӹлӓнӓт, 
колхоз гьщ махакь—шэн качкыш лы- 
кым моло твӧрдый цэнӓдон пумыла. 
Ти гишӓн колхозвлӓэш йори продо- 
вольствэнный фондывлӓ лит.

Кыды колхозвлӓштӹжӹ ӧрдӹж пӓ- 
шӓшкӹ колташ лӱдӹт. Колтымыкыш- 
ты, колхозыштыш пӓшӓвлӓштӹм ӹш- 
тэн ак шоктэп, машанат. Тидӹ так.эш 
шайа ылэш. Колхозвл^штӹ курт—пӓ- 
шӓн ашындарымыжым ӓшӹшкӹштӹ 
пиштӹдэок, нинӹ тэҥэ попат. Курт- 
пӓшӓм йӧндон видӹм годымжы, пӓшӓ 
гӹц ытлэн, шӹлӹн кашмашыжы, ӧр- 
кӓнӹмӓшӹжӹ йамэш вэт, цилӓнок пӓ- 
шӓм пыт ӹштӓш тӹҥӓлӹт. Тӹҥэ гӹнь, 
колхозыштыш эдэмвлӓм ӧрдӹж пӓ- 
шӓшкӹ колташ утыктараш лиэш. Ан- 
зыкылажы колхозвлӓштӹ машинӓдон 
ровотайымаш когоэмэшӓт, ӧрдӹж пӓ- 
шӓлык эдэмвлӓжӓт шукэмӓш тӹҥӓлӹт.

ӧрдӹ ж  пӓшӓшкӹ ровотайаш кэӓш- 
ӹжӹ пӓшӓшкӹ нӓлшӹ (фабрик, завод) 
дон колхоз дӓ колхозньыквлӓ лошты 
икӓнӓ—иктӹлӓн палшымаш гишӓн до- 
говорым ӹштӹмӹлӓ. Тидӹжӹ гӹнь 
пиш йажо. Ш амак толшэш, иктӓжӹ 
колхоз гӹцӹн 50 эдэмьім шӹргӹ пӓ- 
шӓшкӹ нӓлмӓш договорым ӹштӹмӹ



тодым, шӹргӹ пӓшӓшкӹ нӓлшӹ учрэ- 
ждьэньӹжӹ колхозлан палшаш сӧрӓ. 
Кыцэ вара тидӹ колхозлан палшэн 
кэрдэш? Шукы сэмӹнь. Ш ӹргӹ пӓ- 
шӓштьпп трактырвлӓ, имньивлӓ кӓҥӹ- 
жӹм шукыжок йӓрсӓт. Ш ӹргӹ пӓшӓш- 
кӹ эдэмвлӓм договор дон колтышы 
лолхозышкэт пӓшӓ жэпэш ниньшлӓм 
лолтэн кэрдӹт. Мол статьан палшы- 
машат лин кэрдэш: льэс пилӹм завод- 
влӓштӹжӹ тӹ колхозын прэньӓвлӓ

гӹц хаҥавлӓм пӹчкэдэн пуа, шӹргӹ 
ромы дьэльӓнкӓвлӓжӹ гӹц пулык льэ­
сьш пуэн кэрдэш моло. Мол фабрик, 
заводвлӓӓт, эдэмвлӓм договордон кол­
тышы колхозвлӓлӓн ӹшкэ кэрдтмӹш- 
тӹ статьан палшэн кэрдӹт.

Сӓндӓлӹкнӓ индустриӓҥдӹмдон вэ­
лэ йӹрӹм-йӹр колхозвлӓ лин кэрдт" 
мӹжьш, ӧрдӹж пӓшӓшкӹ колтышаш 
пӓшӓштӹнӓ изишэшӓт мондаш ак кэл.

Ш ад т  Буяат.

Рвэзӹ армилӓн:
(17 шӹ МЮД-эш).

Тагачы кэчӹн
рвэзӹ арми 

сӓндӓлӹк мычкы 
ашкэдэш, 

пичӓлӹм кычэн, 
анцыкы лин 

буржуйвлӓм
сӹҥӓш шагалэш: 

сӓндӓлӹк вӹлнӹш 
ирьж вэрцьш 

компартьы сага 
крэдӓлэш, 

ньима гӹц лӱдтэ,
тыл вашт лӓктӹн — 

ӹшкьшжӹн
лӹмжӹм лӱктӓлэш!

Сӓндӓлӹк вӹлнӹ 
рэвольуци— 

.ашкэдэш, 
руҥа,

мӱгӹрӓ,
куатан,

силан,
Лэньин арми 

тышманвлӓм
йашток пӹтӓрӓ!

Лэньинӹн пачмы
тӧр корны дон 

компартьы
анцык виктӓрӓ: 

ӹшкӹмжӹн 
патыр

куатшы дон 
социализмӹш 

нӓҥэӓ!
Стальин тӓҥьш

вурс шамакшы 
сӓндӓлӹк мыч 

рашкалта:
—социализм

ӹлӹмӓшкӹ
кӹрэдӓлӹн

пырэннӓ!
Рвэзӹ тӓҥвлӓ,

анцык лӓктӓ 
большэвиквлӓк

тэмпӹ вэрц, — 
цилӓн иктӧр

рушт ташкалда 
тыл ип лӓкшӹ 

йал лӹвӓц! 
Индустрим лӱктэн, 

пыт крэдӓлӹн, 
анцыкы

пӹсӹн, 
чӹнь кэнӓ, 

сӓндӓлӹк вӹлнӹш 
капиталым 

индустридон 
ташкэнӓ!



Зиновйэв Ст. Йан-

Культур фронтышты СӸҤЗН6К миэнӓ.
(Кӹрӹк Марӹ район тымдышвлӓ курс— конфэрэнцӹ).

Октьӓврь рэвольӱци годшэн тиш- 
кэвэ йактэ тымдымаш пӓшӓнӓ кэ- 
лэсэнӓт мыштыдымыкогон анзылтэн. 
Кӹзӹтшы тымдымаш дон тоштын 
тымдымашым тӓҥӓштӓрӹшӓш гӹнь, 
тошты тымдымашыжы лач лӱдӹш 
омынла вэлэ чучын колта. Совэт 
сӓндӓлӹкнӓ нигыамат ьуѵтымы со- 
социализмӹм стройа, у ӹлӹмӓшӹм 
ьпнтӓ. Сэдӹндонок тымдымаш пӓшӓ- 
нӓ пэрвишӹ гӹц когон вашталтын.

Совэт школ ӹрвэзӹвлӓм изиштӹ- 
ньэкок, кушмышты сэмӹньок ӹлӹ- 
мӓш дон уштарэн миӓ. Социализмӹм 
стройымаштына, партьын, совэт влас- 
тьын пӓшӓ ӹштӹмӓштӹ дӓ труйыш 
халыкын цилӓ кого пӓшӓштӹжок, 
коговлӓ сага, ӹрвэзӹвлӓӓт палшат, 
ӧрдӹштӹ анжэн ак шалгэп.

Пӓшӓ ӹштэн тымэньӹнэт, кньигӓ- 
влӓэш сирӹмӹм кӹрӓтӹштӹш пӓшӓ- 
дон уштарэн, кушмышты сэмӹнь 
ӹлӹмӓшӹн кэрӓл пӓшӓэш ӹрвэзӹ- 
влӓэт тымэнь шот. Комунизм вэрц 
шанышы ышанвлӓ, комунизм пӓшӓ 
ӹштӹшӹ кидӓнвлӓ нинӹ лишӓшлык 
ылыт.

Комунизм гишӓн шайыштмыдон вэ­
лэ агыл, прольэтар халыкын шаны- 
мыжым—ӹштӓш сӧрӹмӹжӹм анжыктэ- 
нӓт, пэл прольэтарвлӓм, прольэтар 
агыл труйыш халыкым пӓлӹктэн шо- 
ктэнӓт комунизм ӹштӓш йарал эдэм- 
влӓм школ йӓмдӹлэн шокта манын 
ВКГ1(б)-н програмыштыжы кэлэсӹмӹ.

Прольэтар государствы тымдым 
пӓшӓм когон шӧрӹмӹжӹм цифрвлӓ 
пиш раскыдын анжыктат.

1914 ин тӹҥӓлтӹш школвлӓштӹ 
дӓ ксгорак школвлӓштӹ (гимназий- 
влӓштӹ мело) пэрвиш Российӹштӹ 
цилӓжӹ 7800 тӹжэм ӹрвэзӹ тымэнь- 
ӹн; 1931 инжӹ тӹҥӓлтӹш школвлӓ- 
штӹнӓ дӓ когорак школвлӓштӹнӓ^ 20 
мӹльион ӹрвэзӹм тымдэннӓ. Иых 
шотдсн нӓлнӓ гӹнь, когонжок пӓшӓ- 
зӹвлӓн дӓ труйыш хрэсӓньвлӓн тьэ- 
тьӓвлӓм тьшдэнӓ. Пэрви нинӹлӓн, 
шукыланышток, тымэньӓш моло ша- 
нашат укэ ылын.

Кӹзӹт цилӓ йиш халык ӹрвэзӹ- 
влӓмок совэт школвлӓштӹ туан йӹл- 
мӹштӹдон тымдат. Пэрвишӹ гань,. 
руш йӹлмӹдон пэлэк-турэк ньэвольа 
тымдымашэт укэ. Тымэньмӹ пӓшӓ 70 
йӹлмӹдон кэӓ.

Тымдымаш пӓшӓнӓ партьын ХѴІ-ы 
погынымашыжы эртӹмӹкӹ когонок 
виӓнӓш тӹҥӓльӹ. Цилӓ ӹрвэзӹвлӓм, 
иктӹштӹ дӓҥӹньок тымдэн шокты­
маш (всэобуч) гишӓн пынзалтышым 
тӹнӓм лыкмы. Тидӹн паштэк, эртӹш 
инжок, тымэньшӹ ӹрвэзӹвлӓнӓ 13,5> 
мӹльион гӹц 20 мӹльион йактэ шу- 
кэм кэвӹ. Тидӹвлӓ гӹц пасна, Ф ЗУ - 
влӓштӹ дӓ тьэхньикумвлӓштӹ 1400 
тӹжэм ӹрвэзӹ эчэ тымэнь шалга.

Тэҥэ когон тымдымаштына тым­
дым сэмнӓжьшӓт вашталтэнок миэнӓ. 
Политьэхнизмӓн тымдымаш ӹндэ пӓ- 
лӹдӹм пӓшӓ агыл. Шукы вӓрэжок 
политьэхнизмӓн тымдымаш тӹҥӓлӹн 
—фабрик, заводвлӓ дон, совхоз-кол* 
хозвлӓ дон, МТС-влӓ дон школвлӓ 
ушнат.

Кушкын мишӹ ӹрвэзӹвлӓм кому - 
ньизм стройаш йаралэш йӓмдӹлэн 
шокташ куштылгы пӓшӓок агыл. На- 
укымат, тьэхникӹмӓт, рэвольуцӹ тьэо- 
римӓт ӹрвэзӹвлӓ пӓлэн шоктышты. 
Ш колгӹц лӓкшӹ ӹрвэзӹ пакыла кор- 
ныжым пӓлӹжӹ, кыцэ кэмӹлӓ, мам 
ӹштӹмӹлӓ пыток тымэньжӹ манын^ 
тымдым кыным цилӓ иквӓрэш йал- 
штэн пуаш кэлэш.

Тэнэ лыкмы школ програмвлӓӓт 
тидӹм пиш раскыдын анжыктат.

Социализмӹм стройымашты кого 
кэрӓлжок тымдым пӓшӓ ылэш, маны­
на. Ти кэрӓл пӓшӓм пыт колтышаш- 
ланэн тэнэшӹ сэнтьӓвӹр 5-ӹн ЦК 
ВКП(б) школ гишӓн йори постанов- 
льэньӹм лыктын.

Тымдым йӧнжӹ махань лишӓшлык* 
мам тымдымыла, ӹрвэзӹвлӓлӓн на­
укы пӓлӹмӓшӹштӹм ситӓлыкым кы­
цэ пумыла, програмы гишӓн моло 
тӹ постансвльэньӹштӹ анжыктымы

Кӹзӹтшӹ тымдымаш пӓшӓштӹ си- 
тӹдӹмӓшвлӓӓт эчэ улы. Ш амак тол-



шэш, тьэорим пӓшӓ дон уштарым го­
дым, тӹ пӓшӓлӓн лӹмӹн кэрӓл пӓ- 
лӹмӓшвлӓм вэлэ пуат, дӓ кынамжы 
уштарэнӓт эчэ ак мыштэп, програ- 
мым прамой акат пӓлэп, пӓлӹмӓшӹ- 
жӹмӓт (наукы сэмӹнь) кынын пижӹ- 
ктӹл ак пуэп: тӹрӹс (тӹҥ гӹц мы- 
чаш йактэшӹ) пӓлӹмӹжӹ укэ лиэш; 
кындым лаштыквлӓ вэлэ ӹрвэзӹ вуй- 
ышты лин шӹнзӹт (систьэмӹдӹм 
тымдымаш маныт). ЦК тидӹм пиш 
йажон тӹшлӓш шӱдӓ. Изирӓк школ- 
влӓ програмышты сэмӹнь когорак 
школвлӓшкӹ пыраш тымэньшӹвлӓм 
йараллаок йӓмдӹлэн пушты. Физи- 
кьш, химим, матьэматьикӹм, йӹлмӹ 
пӓльшӓшӹм, гэографим дӓ наукын 
мэл ланцывлӓжӹмӓт, школ йиш йӹ- 
дэ, програмыштышты мазар пӓлӓш 
кэлэш, пакыла, когорак школвлӓштӹ 
тымэньӓш прамой пӓлӹшӹ лиштӹ. 
Програм гишӓнӓт ЦК кэлэсэн: ӹрвэ- 
зӹвлӓлӓн раскыды, охатан ӹштӓлт- 
мӓн програм лижӹ, манын.

Анзыкылажы тымдымаш йӧн (мэ­
тод) махань лишӓшлык машанэдӓ? 
Тоштыла тымдымаш ньималанат ак 
йары. Тымдышы шайыштэш, ӹр- 
вэзӹвлӓжӹ ышмараж кӓрэн колыш- 
тыт, омэштӹл шӹнзӓт, ӓль тымды- 
шышты ӱжмӹдон, шывшэдӹлмӹдон 
сӹндӹм экскурсивлӓшкӹ ӹрвэзӹвлӓ 
кыргышталыт. Мӓ, тидӹ тымдымаш 
гыцэ?

Когонжок тымдышывлӓм, вара эчэ 
агрономвлӓм, тэхньйквлӓм, инжэньэр- 
влӓм, школ пӓшӓэш нинӹ ӓҥӓлтшӓш- 
лык ылыт гӹнь, цилӓштӹмок школ 
пӓшӓм виктӓрӓш тымдаш кэлэш. Ыр- 
вэзӹвлӓм тымэньмӹ пӓшӓэш пиш 
охатаэмдэн шоктымаш гишӓн, нинӹн 
кид-йалыштым лӱлтэн, сусуэмдэн ты- 
мэньӹктӹмӓш гишӓн ЦК цилӓлӓнок 
пӓлэн шокташ шӱдӓ. „Наркомпрос 
вэлэ агыл, цилӓ Совэт сӓндӓлӹк хӓ- 
лӓ школ пӓшӓм ӹштэн шоктышаш- 
лык ылына“ манэш. Лач цилӓ сӓндӓ- 
лӹк хӓлӓ политьэхнизмӓн школым 
йӧндӓрэн ӹштӹмӹлӓ. Политьэхниз- 
мӓн школым виктӓрэн мышташ ма­
лый, тэнэ, 31—32 ин, цилӓ тымдыш- 
влӓм лишнӹштӹшӹ ма-улы прэд- 
прийатьивлӓштӹш — завод, фабрик, 
совхоз, колхоз МТС-влӓш,тӹш— пӓшӓ 
йӧнӹм викок пӓлӹктэн лыкмыла. Тым- 
дышвлӓлӓнжӹ, вара школвлӓжӹлӓнӓт, 
лрэдприйатим тымэньмӹштӹ годым,

цилӓ анжыктэн пуаш манын, инжэ- 
ньэрвлӓм, тэхньиквлӓм, агрономвлӓм 
дӓ мол спэциалиствлӓмӓт анжыктыл 
тымдаш лӹмӹн шагалташ ЦК шӱдӓ.

Школыштыш ӹрвэзӹвлӓжӹм прэд- 
прийатьивлӓшкӹ пӓшӓ ӹштӓш вэлэ 
агыл, пӓшӓ йӧнжӹмӓт, цилӓ пӓшӓжӹ- 
мок акчыкташ пыртымла. Шукы вӓ- 
рэ эчэ, фабрик-заводвлӓштӓт, колхоз- 
влӓш тӓт, школлан йоры изирӓк пӓ- 
шӓм пуатат, тӹдӹм вэлэ ӹштӹктӓт* 
Тымэньӓш мишӹ ӹрвэзӹвлӓ изи ро* 
вочыйвлӓ постол лин шӹнзӹт. Тэҥэ 
политьэхнизмӓн школ акли. Заводын 
ик лыкэшӹжӹ пижӹн, ӹрвэзӹвлӓ ци- 
лӓ пӓшӓжӹмок вашт ак ужэп. Шамак 
толшэш, заводыштыш пӓшӓм тӹҥӓл- 
мӹжӹ гӹц ӹштӓлт пӹтӹмэшкӹжок 
нинӹ пӓлэн шошты. Махань маши- 
нӓвлӓ махань пӓшӓм ӹштӓт, махань 
физик закондон нинӹ пӓшӓлӓт, кы- 
цэлӓ ровочыйвлӓ пӓшӓштӹм органи- 
зуйэн миӓт, ашныктат (социализм 
тӓҥӓштарӹмӓшдон, ударнььжла моло), 
кыцэ завод вуйлалтышвлӓ, партьы- 
комсомол организацӹ, профсойуз пӓ- 
шӓ планым ӹштэн миӓт, ма ӓптӹртӓ 
моло, кыцэ ти завод вэс заводзлӓн 
пӓшӓдон пижэш—тэвэ тидӹвлӓэдьш 
прэдприйатьӹвлӓштӹ ӹрвэзӹвлӓлӓн 
вашток цаклэн шокташ кэлэш. Тидӹн 
вӹлӓн, силашты сэмӹнь кэрдмӹ пӓ- 
шӓвлӓм ӹрвэзӹвлӓ эчэ ӹштӹштӹ, 
кид-йалыштым пӓшӓэш тымдышты. 
Сэдӹлӓн заводыштат, шкодыштыш 
ганьок, ӹрвэзӹвлӓлӓн пӓшӓлӹм кӹ- 
дэж кэлэш. Кӹдэжӹштӹжӹ: стольӓр, 
сльэсӹр ӓдӹрвлӓ, матьэриалжы моло 
цилӓ лижӹ, тымэньмӹлӓӓт дӓ прэд- 
прийатьилӓн кэрӓлӹмӓт ӹрвэзӹвлӓ 
ӹштӓш тымэньӹштӹ.

Политьэхнизмӓн школым кыцэ ӹш- 
тэн шоктымыла, махань мэтодвлӓдон 
йажон тымдымыла, кыцэ ӹрвэзӹвлӓм 
ӹшкэ дурэшӹштӹ пӓшӓшкӹ органи- 
зуйэн мыштымыла, — тэхэнь кынан 
тымдымашым виктӓрӓш, молы школ- 
влӓлӓнӓт анжыктэн миӓш опытан йо^ 
ри школвлӓм (Районыштышы пиҥӹ- 
дӹн сӹнлэн ӹштӹшӹ школвлӓм) лык­
таш кэрӓл манын ЦК кэлэсэн пуэн. 
Тэхэнь рӹдӹ школвлӓшкӹ пӓлӹшӹ- 
рӓк, мыштышырак тымдышывлӓм ша­
галташ шӱдӹмӹ. Вара эчэ цилӓ школ 
вуйлалтышывлӓок пӓшӓштӹ вэрц лй- 
мӹн шалгышты, школыштын цилӓ 
Пӓшӓ В Э р Ц О К  Н Ӹ Н Ӹ  Г Ь Ш  Т Э р Г Ь Ш Ӹ  Л И Э щ .



Районыштыш опытан школвлӓ 
(РО Ш ) ӹшкэ районыштышты тым­
дым пӓшӓм цйлӓ вэцӹнок ажэт шал­
гат, пӓлӹдӹмӹрӓк тымдышвлӓм вик- 
тӓрӓт.

Тэхэнь ажэдмӓшӹм пэдагогик жур- 
налвлӓлӓнӓт йажон пуаш шӱдӹмӹ. 
«Комунист акадьэми сагашы Марк- 
сист-пэдагог ушэмлӓнӓт мэтодик 
ыҥылдарымашым сола йактэок пыток 
шокташ кэлэш» манын Н. К. Круп- 
скайа сирӓ; «Когон пӓлӹшӹ эдэмвлӓ, 
Марксист-пэдагогвлӓ когорак дӓ изи- 
рӓк школвлӓлӓнӓт плоток палшэн 
шалгышты» манэш.

Тэхэнь кэлэсӹмӓш дӓ ЦК ВКП(б)-н 
постановльэньӹжӹ тьшдым пӓшӓм 
лӹмӹн тӹҥ пӓшӓэш шотлыкгат, ти 
пӓшӓм цилӓлӓнок пыт кычаш шӱдӓт. 
Ш коллан тӹшкӹ-тишкӹ лывшалташ 
ӹнжы ли манын, ЦК ВКП(б) лӹвӓ- 
лӓнжӹ цаткыды ньэгӹцӹм пиштэн 
пуэн. Тымдышвлӓ, тымэньшӹвлӓ, пар- 
тьы-комсомол, профсойуз сргани- 
зацивлӓ, колхоз халык ӹрвэзӹ ха- 
лыкым социализм пӓшӓэш йӓмдӹлэн 
шоктышты. Ш колна—лачокок кому­
нист школ лижӹ манын, школлан 
цилӓ вэцӹнок палшаш кэлэш, тым- 
дымашым пиш кого пӓшӓэш жэплӹ- 
мӹлӓ, шанымашнам, улы силанам 
тишкӹ пиштӹмӹлӓ, пиш йаратымы 
тьэтьӓнӓлӓок школнам куштэн лӱл- 
тӹмӹлӓ. Ти кого пӓшӓ цилӓнӓнок ыл­
мым изишэшӓт мсндаш ак кэл.

Тымдым пӓшӓштӹ цилӓок шотыш 
пиштӓш кэлэш: тымэньшӹ ӹрвэзӹ- 
влӓ махань вӓрӹштӹ ӹлӓт, йӹрӹш- 
тӹ махань хозанлык пӓшӓвлӓ ылыт, 
халык йиш маханьы, ӹлӹм йӧнӹштӹм, 
культурыштым моло цилӓ тымдыма- 
шты ланзылэн анжымыла дӓ пӓшӓ 
ыҥартышыжат ӹшкэ сэмӹнь лиэш. 
Варажы, НКП програмым эчэ нӓл- 
шӓш. Тӹдӹ руш школвлӓлӓн ӹштӹ- 
мӹ ылэш вэт. Пасна крайвлӓлӓн, 
рэспубликвлӓлӓн, ӹшкэ крайыштым 
(вэлӹм) йажоракын пӓлӓш лижӹ ма­
нын, халык йишӹштӹм анжэн, йӹр 
ӹлӹмӓшӹштӹм (природым) анжэн, 
тӹҥ прогромыжым ӹшкэ сэмӹньӹш- 
тӹ йарыктылаш кэлэш. Тымдаш тӹ- 
ҥӓлмэшкӹштӹ, тымдышывлӓлӓн прс- 
грамын дӓ мзтодик пӓшӓвлӓм ӹшлӓ- 
нӹштӹ ланзылэн нӓлӓш кэлэш, вара 
Ижӹ школ пӓшӓ планым йарыктэн 
лыкташ. Партьы, Совэт власть шӱ-

дӹмдон школ пӓшӓ ӹштӹмӓш когон 
тэргӹмӓн (отвэтствэнный) пӓшӓ ылэш<- 
Сэдӹндонок, шӹжӹ йӹдэ тымдышы- 
влӓ иквӓрэш погынэн, ӹштӹшӓшлык 
пӓшӓштӹ гишӓн кӓҥӓшӓт.

Тэнэ, август 22-шы гӹц сэнтьӓврь 
9-шӹ йактэ, Цик-алаэш лишӹ Кырык 
Мары районыштыш тымдышвлӓн кур- 
сыла-конфэрэнцӹштӹ гӹнь молынам- 
шы гӹцӓт кого пӓшӓвлӓм ӹштӹмӹ. 
Погынышвлӓжӓт пэрвишӹгӹц шукы 
погынэнӹт—цилӓжӹ 245 тыгдышы 
толыныт. Нӹнӹ лошты 45-шӹ кого­
рак шкслвлӓштӹшвлӓ ылыт.

Анзыкылаэш, тэнэш иэш, кыцэ пӓ- 
шӓм колтымыла, конфэрэнцӹ пыт 
ажэт пуш. Пӓшӓштӹш ситӹдӹмӓш- 
влӓм караҥдэн шѵашат дӓ социализм 
стройымаш дон иктӧр школ пӓшӓ 
видӓшӓт корным анжыктыш. Ышкэ 
пӓлӹмӓшӹштӹм шӓрэнок миӓш ма­
нын, конф)Эрэнцишкӹ толшы тымдыш- 
влӓ тоны, пӓшӓ лсшток, тымэнь йӓм- 
дӹлӓлт миӓш заочный курсывлӓшкӹ 
сирӹктэвӹ. Мӓнмӓн 4-тӹлзӓш курс 
гӹц лӓкшӹ тымдышвлӓ имэшэн пу­
ла шукэмӹнӹт. Нинӹлӓн айыртэмӹ- 
нок ӹшкэ квалификациштӹм пыт лӱл- 
тэн миӓш кэлэш. Молвлӓлӓнжӓт, ан- 
зылтэн кэӓш шанат гьшь, заочный 
тымэньмӓш тэҥэлӓок когон кэрӓл 
ылэш.

1-иш школыштыш тымдышвлӓлӓн 
палшэн миӓш Кырык мары пэдтьэх- 
никумлан шукэрдок шӱдӹмӹ. Цэнт- 
рат, Угарман край О Н О -ат тымдыш- 
влӓлӓн кэрӓл кӓҥӓшвлӓм, ажэдмӓш- 
влӓм пуаш шӱдэн.

Заочный тымэньмӹ годымат, школ 
пӓшӓштӓт сола тымдышвлӓм Пэд- 
тьэхникум плоток виктӓрэн шалгы- 
жы. Тымдым пӓшӓштӹ лач ик орга- 
низацӹ вэлэ лижӹ манын, Пэдком- 
бинатым конфэрэнцӹ ӹштӓш ли. 
Штабшы пэдтьэхникумэш лиэш, вик- 
тӓрӹшӹ вӓрвлӓжӹ районыштыш опы­
тан школвлӓ (Районная оперная шко­
ла, мытыкынжы—РО Ш ) лит. Пэд- 
комбинат нинӹ гач опытвлӓм тӹшлӓ, 
мол школвлӓшкӓт нинӹ гач кэрӓл 
кӓҥӓшвлӓм пуа. Ышкӹмжӹн студэнт- 
влӓжӹмӓт ӹрвэзӹвлӓм тымдэн мыш- 
таш Пэдтьэхникум тӹштӓкэнок йӓм- 
дӹлӓ.

Пэдкомбинатын лач ти ик пӓшӓ 
вэлэ агыл.



Кырык мары халыкын тымдым 
кньигӓвлӓжӹ лач укэ дон иктьі ылыт. 
Тымдым литьэратурым сирэн йарык- 
тэн лыкташ ик эдэмӹн пӓшӓ агыл. 
Пэрви, тошты годым, иктӓмахань ав­
тор кньигӓм сирэн шӹндӓӓт, куры- 
мэш йара ылын. Икӓнӓк пэцӓтлӹмӹ 
пӹтэн шоэиіат, тӹдӹмок угӹц пэцӓт- 
лӓт ылын. Мӓ ӹлӹмнӓ жэп—социа­
лизм стройымаш жэп ылэш. Стальин 
тӓҥ такэш пспыдэ в эт ' «мӓ кӹзӹт 
социалкзмӹшкӹ кыцэ кэртмӹн кэнӓ» 
манын. Тэхэнь жэпьшітъші школлан 
тымдым кньигӓжӓт ӹшкэ сэмьшьжӹ,, 
комуньизмӓн кньигӓ кэлэш, социа­
лизм пӓшӓ шолмаштыш матьэриал 
кэлэш.

Матьэриалжым кышэц нӓлмӹлӓ, ма- 
шанэдӓ?—Ылӹмӓш гӹц.

Матьэриалжым кӱ сирӓ, кӱ пога? 
Социализм стройышывлӓ цилӓнок пс- 
гышашлык ылыт. Когонжок—тымды- 
шы дӓ тымэньшӹвлӓ, колхсзньыквлӓ, 
партьы, комсомол сила постарышаш- 
лык ылыт. Кньигӓвлӓ сирӹм паша- 
мат, эчэ журналвлӓэшнӓ дӓ газэт- 
влӓэшнӓ тымдым пӓшӓ гишӓн, кол­
хоз пӓшӓ гишӓн моло анжыктымаш- 
тат, РО Ш влӓ дон, цилӓ тымдышвлӓ 
дгн иквӓрэш, пӓшӓм Пэдкомбинат 
рӱж тӓрвӓтэн колтышашлык ылэш. 
Тӹнӓм вэлэ мӓнмӓн поэтвлӓнӓ, сирӹ- 
шӹвлӓнӓ лӓктӹн миӓш тӹҥӓлӹт, тӹ- 
нӓм вэлэ анзыкы кэшӹ йӓлвлӓм пок­
тэн шоаш лиэш.

Тымдым литьэратурым сирӹмӓш 
пӓшӓштӹ кснфэрэнцӹ пиш палшаш 
сӧрӹш.

Капиталиствлӓ тытыштымы мӓ вӹ- 
кӹнӓ пӱштӹм пырыт, ваштарэшнӓ 
вырсым йӓмдӹлӓт. Нинӹ ваштарэш 
мӓлӓнна йӓмдӹ лиӓш кэлэш. Сэдӹ- 
гишӓнок, тымдым годым, кышты ли­
эш, ӹрвэзӹвлӓмӓт вырсы пӓшӓэш 
йӓмдӹлӹкӓлӓш манын, Осоавиахим, 
Мопр дӓ мол пӓшӓвлӓшкӓт нинӹм 
шывшын миӓш кэлэш манын, тым- 
дышвлӓн конфэрэнцӹ пынзалын. 
Школвлӓштӹ ьювэзӹвлӓн кӓпьш физ- 
кѵльтурдон таҥлаэмдэн миӓш, нинӹ 
лошты вырсы гишӓн кытырымашвлӓм 
ӹштӓш, вырсы кньигӓвлӓм моло лыд- 
мыла. Комсомолым, пионьэрвлӓм 
школвлӓгьщ лагэрвлӓшкӹ Лыкмаш, 
красноармэйцӹ ӹлӹмӓшӹм пӓлэн 
шоктымаш—пиш кэрӓл пӓшӓ ылэш 
манын кснфэрэнцӹ кэлэсэн.

Вара, когсраквлӓлӓнӓт вырсы ги- 
шӓн ыҥылдарэн шокташ манын, 
школвлӓэш, лыдмы пӧртвлӓэш йори- 
вырсы уголсквлӓм конфэрэнци ӹш- 
тӓш сӧрӹш.

Политьэхнизм дон проэктӓн мэтод 
гишӓнӓт конфэрэнци пиш кэрӓлӹм 
кэлэсӹш.

Имэштӹ— 1930 ин—лыкмы програ- 
мыштат политьэхнизм ыльы. Сола 
совэтӹн дӓ колхсзвлӓн пӓшӓшкӹ пи- 
жӹн, политьэхнизмӓн тымдым йӧнӹм 
кышты-тиштӹ школвлӓ тӹҥӓлӹкӓлэ- 
нӹт, тидӹ гишӓн шанаш тӹҥӓлӹнӹт. 
Тэҥэ гӹньӓт, ти пӓшӓ школвлӓшкӹ 
викок йажон пыртэн шоктымы агыл, 
политьэхнизмӓн тымдымаш виктӓрӓлт 
шотэ—дӓ тымдышвлӓ ӹшкэжӓт пра­
мой пӓлэн шсктыдэлыт, пӓшӓ мэто­
дым, проэктӓн мэтодым кидӹшкӹштӹ 
нӓлӹн кэрдтэлыт. Пӓшӓ кӹдэжвлӓм 
ӹштӓш, мастарлым вӓрвлӓм йӧндӓрэн 
пуаш организацивлӓ шаналтыдэлы- 
тат. Колхозвлӓмӓт школ йӹр цымы' 
рэн шоктыдэлыт. Ышкэ турэшӹжӹ 
вэлэ школ тэҥэ кӹрэдӓл ӹлэн, халык- 
шы школ пӓшӓ гишӓн ыҥылдарэн 
шоктымат агыл ылын. Районе, опы- 
тан школвлӓ, прсфсойузвлӓ, партьы— 
комсомол актьив дӓ районыштыш 
газэтвлӓжӓт школым тӧрлӓлтэн кол­
таш пыт цацыдэлыт. Тымдышвлӓжӓт, 
кыды вӓрэжӹ, политьэхнизм гишӓн 
раскыдын ыҥылдарэн шоктымы ылы­
ныт гӹньӓт, ӹшкэок шанымыштым 
пыт кычыдэлыт эчэ, прсэктӓн мэтод- 
шымат вашт шанэн пӓшӓшкӹ нӓлтэ- 
лыт. Догсворвлӓ ӹштӹмӹ гӹньӓт, 
шукыжок пумагаэш вэлэ кодыныт, 
хозанлык организацивлӓ школгӹц 
ӧрдӹжэш шалгэн кодыныт, ул-укэлӓ 
анжэнӹт.

Ти ситӹдӹмӓшвлӓм ӓштэн, тэ- 
нэшӹ— 1931-32 тымдым ин тымды- 
шывлӓлӓн тымдым пӓшӓ гишӓн лык­
мы постановлэньивлӓм, пынзалмаш- 
влӓм пиш йажон ланзылэн пӓлӓш кэ­
лэш. Постановлэньивлӓжӹ, пынзал- 
машвлӓжӹ тэгэньвлӓ ылыт- политэх- 
ньизм гишӓн лишӹ РС Ф С Р-н 1-ш 
погынымашын, Совэт погынымаш— 
влӓн, тэнэ лыкмы правитьыльствын- 
дэкрэтвлӓ, партьын постансвлэньӹ— 
цилӓ нӹнӹ школы пӓшӓм виктӓрӓт- 
Колхозньыквлӓ лошты дӓ молы труй­
ыш халык лвштат, |политэхньизм гк- 
шӓн пиш раскыдын ыҥылдарэн пумы



ла. Тымдышым ӹшкӹмжӹмӓт пӓшӓ- 
лӓш тымдаш кэлэш, политэхньизмӹм 
цилӓ сэмӹнь пӓлэн шожы.

Школын пӓшӓ планжым ӹшкӹм- 
жӹн прэдприйатьижӹн пландон вӓш 
пижӹктӓш манын, спэциалиствлӓмӓт, 
пэдагогим пӓлӹктэнӓт, школ пӓшӓ- 
шкӹ йажонок пижьжтӓш кэлэш.

Пӓшӓм тэҥэ у сэмӹнь виктӓрӹмӓ- 
штӹ пионьэр организацилӓн цилӓ 
тымэньшӹвлӓм ӹшкэ йӹржӹ цымы­
раш кэлэш; политьэхнизмӓн школым 
йал вӹлкӹ шагалташ нӹнӹлӓн кого- 
нок виктӓраш вӓрэштэш.

Пӓшӓ планым кӹрӹлтӹмӹ тым- 
дымашаным ӹштӓш кэлэш. Поли- 
тьэхнизмӓн школ кӓҥӹж рӹдӹн лач 
когонжок тымдышашлык ылэш. Сэ- 
дӹндон тымдым иштӹ кужы каньи- 
кул кӓҥӹжӹм лин ак кэрдт.

Тэнэ лӓкшӹ пррграмвлӓ лачокок 
социализм стройымаш кӹзӹтшӹ жэп- 
лӓн пиш йарал ылыт. Ти програм 
сэмӹнь ӹрвэзӹвлӓ ӹшкэӓт ти стройы- 
машлан палшэн кэрдӹт, партьы шӱ- 
дӹмдон комунизм, вэрц кӹрэдӓлӓш 
тымэнь шот, манын конфэрэнци пын- 
зальы. Мӓнмӓн, Кырык Мары школ- 
влӓлӓн, НКПрос ажэдмӹдон тӹдӹн 
4 иӓш програмжым 5 иэш ланзылэн 
колташ вӓрэштэш: тӹҥӓлтӹш (1-й ст.) 
школна 5-и тымэньмӓн лишӓшлык,' 
тӹтэ цилӓ пӓлӹмӓшӹм пуэн шокташ 
йасы, акли. Вара ти програмвлӓ мы- 
чэц тымэньмӹ кньигӓвлӓм сирэн шок- 
тымыла, Школышты ӹрвэзӹвлӓлӓн 
кэрӓл кньигӓвлӓм цилӓ ситӓрэн шок- 
тымыла. Кньигӓвлӓм йӓмдӹлӹмӓштӹ- 
жӹ тымдышвлӓлӓн вуйлалтэнок тӓр- 
вӓнэн кэӓш кэлэш. Ышкэ йӹрӹштӹ 
активӹм погэн, цуцан-цуцан, за- 
даньивлӓдон кэрӓл литьэратурым си­
рэн шоктышашлык ылыт. Кӹзӹтэш, 
андакок, 4-шӹ пӓшӓ кньигӓм дӓ ты- 
мэньмӹ журналым лыктын шокташ 
кэлэш манын, конфэрэнцӹ пынзальы.

Шукы школжок пӓшӓм пландэок 
ӹштӓт, кыштыжы улы гӹньӓт, у сэ­
мьшь ӹштӹмӹ агыл, политьэхнизмӓн 
тымдым сьінжьі акат кай. Сэдӹгишӓ- 
нок ситӹдӹмӓшвлӓ шукы линӹт, пӓ- 
шӓ сэмдэ кэн. Тымдымаш пӓшӓштӹ 
раскыды план лишӓшлык манын, кон- 
фэрэнцӹ кэлэсьіш.

Тишкэвэ йактэ школвлӓштӹ ад- 
министраци дӓ хозӓйствы пӓшӓм уч- 
комвлӓ вэлэ анжат. Ыльшӓш пӓшӓм

коговлӓ сага ӹштӹшӓшлык дӓ кому- 
ньизм сэмӹм ӹштэн шоктэн кэрдшӹ 
ӹрвэзӹвлӓм тымдэн лыкшашланэн, 
анзыкылажы ти пӓшӓшкӹ школ хӓлӓ 
шагалэш. РС Ф С Р  кымдык гьщ тидӹ 
гишӓн йори погымы 1-ш совэщаньы 
ӹрвэзӹвлӓн ӹшкэ вуцлалтым гишӓн 
корным пыт анжыктэн. Тымдышвлӓ- 
лӓн, пионьэрвлӓлӓн дӓ цилӓ тымэнь- 
шӹвлӓлӓнок тидӹм пыт пӓлэн шо- 
мыла. Вара ӹрвэзӹвлӓ ӹшкэок тӹ 
совэщаньы шӱдӹмӹ статьан лошты- 
штыш виктӓрӹмӓшӹм (самоуправле­
ние) тӧрлэн колтат. Пӓшӓжӹм: ‘бри­
гады, маршрут дӓ эстафэт сэмӓнвлӓм 
ӹрзэзӹвлӓ колташ тӹҥӓлӹт.

Пионьэр организацы школ хозай- 
ствы анжымашты вэлэ агыл, ӹрвэзӹ- 
влӓм организуйаш дӓ тымдаш эчэ 
палша. Сэк кого пӓшӓжок тэвэ тидьі 
ылэш.

Конфэрэнцӹ анзыкылажы тэҥэ ьші- 
тӓш шӱдӹш: колхоз дон, ӓль * завод 
дон договорым ӹштӹмӹкӹ, тымэнь- 
шӹвлӓм группын-группын тӹшкӹ вӓш 
пижӹктӓш кэлэш. Кынам-тинӓм экс- 
курсилӓ миэн вэлэ агыл, програм 
сэмьшь ӹштӹм пландон кӹрӹлтэок 
тымэньӓш кэлэш. Пӓшӓжӹ социализм 
тӓҥӓштӓрӹмӓшлӓ, ударньик сэмлӓ кэ- 
жӹ. Ышкэ пӓшӓ планжым группы йӹ- 
дэ бригадывлӓэш пайылал школ ӹш- 
тӓ, пӓшӓжӹм бригадирвлӓ вуйлалтат. 
Цилӓ школжылан учком вуйлалта. 
Учком пӓшӓн политьик сэмжӹм ком­
сомол йачэйкӹ, пионьэр отрӓд ан­
жат. Кыды школышты пионьэрвлӓ 
лошты пионьэржок шукырак гӹньӓт, 
ӹшкэ виктӓрӹмӓш пӓшӓштӹм учко- 
мок видӓ. Ӹрвэзӹвлӓн ӹшкэ виктӓрӹ- 
мштӹлӓ тымдышвлӓ пиш когон пал- 
шышашлык ылыт, ти пӓшӓ нӹнӹ гӹц 
тэргӹмӹ лиэш. Пӓшӓэш цилӓн шӱмӹн 
пижӓш манын, пӓшӓм иквӓрэш кӓҥӓ- 
шэн ӹштӓт, тьшӓм вэлэ тымдым пӓ- 
шӓнӓ лачокок кэрӓллӓ ӹштӓлт кэр­
дэш. Ти пӓшӓ пумагаэш вэлэ ьшжӹ 
ли, самоуправльэньӹ пӓшӓ лачокшы- 
мок виӓнӹжӹ. Комсомол йачэйкӹн 
пыт палшымдон самоуправльэньӹм 
виктӓрӓш пионьэр организаци йажон, 
кыцэ кэрдтмӹн палшыжы. Пионьэр 
вожатыйвлӓэшӹжӹ комсомол йачэйкӹ- 
лӓн пӓлӹшӹрӓк виктӓрэн мыштыш- 
влӓм йӓмдӹлэн пуаш кэлэш, тьшӓм 
вэлэ отрӓдвлӓштӹжӹ пӓшӓ цаткыдын 
кэӓш тӹҥӓлэш. Пионьэр лоштыш пӓ-



шӓжӹ, школ пӓшӓжӹ ик корнышты 
лиштӹ, иквӓрэш ӹштэн ӹлӹштӹ.

Кэрэк кыды вэц анжалына гӹньӓт, 
совэт сӓндӓлӹкнӓ кушкынок миӓ. Пра- 
витьэльствы дон партьын ажэдмӹ 
корнышты лачокок тӧр ылэш.

Кырык мары районыштына пӓшӓ 
кэӓ ылнэжӹ дӓ вӓрӹн-вӓрэ ситӹ- 
дӹмӓшзлӓӓт улы, кыды пӓшӓ планжы 
ӹштэн шоктымы агыл. Цилӓ пӓшӓ 
планымок ситӓрэн, тэмэн шокташ 
манын, цилӓ труйыш халыкым ыҥыл- 
дарэн шокташ кэлэш. Ти пӓшӓштӹ 
тымдышвлӓ пыток палшаш лиэвӹ. 
Колхозвлӓшты, пӓшӓлӹм вӓрвлӓштӹ 
(прэдприйативлӓштӹ) пӓшӓ йӧнӹм 
виктӓрӓш палшаш, сдэльщинӹм, пӓ- 
шӓ шотым шӹндӓш тымдышывлӓ 
ӹшкэӓт, ӹрвэзӹ бригадывлӓдонжат,

пыт палшаш сорэвӹ. Когонжок кон­
троль пӓшӓштӹ— сола совэт сагашы 
РКИ-н сэкцивлӓштӹ дӓ колхозвлӓш- 
тӹш РКИ-н палшыш группывлӓштӹ 
пӓшӓм ӹштэн шалгаш конфэрэнци- 
штӹ пынзальэвӹ.

Ш кол пӓшӓвлӓм кӱ кыцэ ӹштӓ 
районыштышы газэтвлӓшкӹ сирӓш. 
Ш кол пӓшӓм пишок йажон виктӓрӹ- 
шӹвлӓлӓн прэмим пуаш.

Тэнэ районыштыш тымдышвлӓн 
курс—конфэрэнцӹ тымдым пӓшӓм ци- 
лӓ вэцӹнок ланзылэн лӓктӹ, ӹшкэ 
йӹржӹ совэт организацивлӓм пижӹк- 
тӹш, нинӹ дон иквӓрэш кӓҥӓшэн 
лӓктӹ. Корны анжыктэн пумы. Па­
шам тӹҥӓлӹн, сӧрӹмӹжӹм ӹштэн 
вэлэ шокташ кэлэш.

.... Мӓлӓннӓ культур пӓшӓм пиш лӱлтӓл колташ кэл­
эш. Эдэм лачокок ӹшкэ лыдӹн—сирэн мӹштӹмӹжӹм 
пӓшӓшкӹ кэрӓлӹн пӹртэн кэрдшӹ...“

Л эны т .
  Сӹҥэн шоктымӹлаок, вашт шанэн тымэньӓш кэ­

лэш. Цилӓм анжэнок тӹмэньӓш —пуры йалдашвлӓ гӹцӓт, 
вэс кидӹштӹшӹ тышманвлӓ гӹцӓт. Тышман мӹскылӹмӹ 
гӹц шэклӓнӹдэок пӱ пӹрӹл тымэньӓш—пӹцкэмӹш ылмы- 
нам, пачэш кодмынам мыскылат гӹньӓт, пӹт тӹмэнь 
йӓмдӹлӓлтӓш вӓрэштэш..."

С т альин.



Шадт Булат

Рвэзӹ курӹм— 
патӹр ви

(Мыры)

Кӹзӹт кӱ вӓл 
ак ӹвӹртӹ 
Социализм пӓшӓштӹ, 
пӓшӓ мырым 
ак мыралты
пӹсӹн пӓшӓш лӓкмӹкӹ?!

Мӓнмӓн мыры— 
пӓшӓ мыры,— 
пӓшӓ сэмдон кӹдӹртӓ, 
мӓнмӓн рвэзӹ 
патыр курым 
капиталым цӹтӹртӓ!

Мӓ тыл лошты 
шачынна, 
мӓ тыл лошты 
кушкынна,— 
Социализмӹм 
ӹштэн шокташ 
патырланвн пижӹннӓ!

Кслхозвлӓнӓм
пыт виӓҥдэн,
цаткыдэмдэн шоктэнӓ,
колхозвлӓнӓм
йӹр—вӓш шӓрэн—
кулак класым ташкэнӓ!

Сӓндӓлӹкнӓм
индустриӓҥдэн,
машиӓҥдэн куштэнӓ,
выц иӓшӹм
и к и анцыц,
ик и анцыц тэмэнӓ!

Мӓ тыл лошты 
шачынна, 
мӓ тыл лошты 
кушкынна,— 
Социализмьім 
ьіштэн шокташ 
патырланэн пижӹннӓ!

Мӓнмӓн рвэзӹ 
патыр винӓ 
таҥыж коэлӓ шарлӓ, 
Лэньин партьы 
анцык видӓ— 
лэлӹм, йасым, сӹҥэнӓ!

Партьы йӹр мӓ
цат цымыргэн
куатаьгын кушкына,
капиталым
йашт сьшӹрэн
ик сӓндӓлӹкӹм ӹштэнӓ!

Мӓ тыл лошты 
шачынна, 
мӓ тыл лошты 
кушкынна,— 
Социализмым 
ьіштэн шокташ 
патырланэн пижьшна!

Аргус.

„Изи Иыҥы“
(Очэрк)

Ш айа гьіц шайа. Иван Михалычшы:
— Колхозжы ма лиэш?— манэш. 
Рыбаковшы:
— Ат пӓлӹ ма?—манэш.
— Агым.
— Кньигӓвлӓм лыдшаш.
— Улы гыцэ?
— Мон пуэм.
Багров Иванлан вэлэ агыл, шукы- 

ланжок манаш лиэш, 1928 и гыдлаш- 
ты колхоз шамак у шамак ылын, шу- 
кыжы тидьім ак пӓлэп ылын.

Красноволжски райснэш «Волна» 
комуным организуйышы Рыбаковым 
ужмыжыдон вэлэ, Багров Иванна кол- 
хозым пӓлэн шон. Вады йӹдэ нинэт 
коктын колхоз гишӓн кньигӓвлӓм лы- 
дыныт, уставшым моло анжэньіт.

Иужгынамжы изи шайа гьіцок кого 
пӓшӓ тӹҥӓлӓлт кэрдэш.

Тӓ лачокшымок, тӓ йӹрӹмӹлӓ вэ­
лэ, Рыбаковэт Багровлан колхозым 
ӹштӓш шӱдӓ.

Тӹдӹжӹ ик мазар йукат укэ, ша- 
нэн шӹнзӓ.

Рыбаковшы:
— Ма, йори путайэн анжэмӓ, ма­

нэш.



— Лачокшымок ӹштӓш кэлэш, — 
Багровшы манэш.

Ыштӓш сӧрӹмӹжӹм кэрэк ма дӓ 
тидӹ ӹштэн шоктаок. Красноволжски 
район Ш апкилӓ сола лишнӹш ньи­
мат укэдӹмӹ хрэсӓньвлӓ лошты иктӓ 
ӓрньӓ тидӹ кашты. Сотыгэчӹн алаш- 
ты пӓшӓм ӹштӓ, вадэш — солашкы, 
ирок — эчэ алашкок кыргыжэш.ч

Вара погынымашым ӹштӹш.
Погынымашкыжы иканьвлӓ погынэ- 

нӹт:
Имньидӹмвлӓ.
Ышкалдымвлӓ.
Кыдыштын пӧртӹштӓт, ӹлӹм вӓ- 

рӹштӓт эчэ укэ...
Лач нэзэр гӹцӓт нззэрвлӓ миэнӹт.
— Кӱ «Ливӹ-ӓҥӹрӹшкӹ»*) кэнэжӹ 

ситӹктӹдӓ.
Багровын тӹҥэ манмашэшӹжӹ кол- 

хозышкы пыраш 60 йэдок сирӹктӓт.
Колхоз лиэш вэлэ. Спискӹ сирӹмӹ, 

устав йарыкгымы.
Кулаквлӓӓт амалыдэлыт. К о л х о - 

зышкы сирӹктӹшвлӓ лоипэт манэш- 
манэшвлӓм шайышт каштьіныт, кол­
хозыш пырышашыштым шӧрэнӹт.

Колхоз ӹштӹмӹкӹ, иргодэшӹжок 
колхозышкы пырышывлӓ цӓкнӓш тӹ- 
ҥӓльэвӹ. Иктӹ толэш, пумагам кычык- 
та:

— Колхоз гӹц лӓктӓм,—манэш.
Вэсӹ толэш:
— Лӓктӓм.
Луцкы хозӓйствы гӹц вӹзӹт вэлэ 

киэн коды.
Иванна ӧрӹн.
Мам вара ӹштӹмӹлӓ?
Тэхэнь чӹдӹ хозӓйстваан колхоз 

уставшым акат йарыктэп вэт.
Ыштӓш сӧрӹмьш ӹштэн шоктымск 

шоэш. Ыштӓш гӹҥӓлмӹ пӓшӓ гӹц 
пырахэн шӹлмӹ ак шо.

Багров пырахышашлык агыл ач.
Шӱмбэлжӹ дон ксгоньыштын сэм- 

ньӓм коктэш пайылат, ик хозӓйствы 
гӹц коктым ӹштӓт.

Ик хозӓйствы привайалтын.
Эчэ иктӹм мсмыла ылнэжӹ.
Кӱм вара пыртымыла?
Тӹдӹмӓт моэш. Красноволжски со­

ла с о в э т  прэдсэдатьыл Вэйуковым 
колхозышкыжы пырта.

*) .Изи-Ййҥӹ* ко л х озіЗн нйр вӓржӹм 
т£ҥэ манйт.

— Тьінь партийэц ылат? — Багров^ 
Вэйуковым йадэш.

— Партийэц...—тӹдӹжӹ манэш.
— Пумагаштышы агыл, лачокшы­

мок?.
— Лачскымшок.
— Тӹҥэ гӹнь,колхозышкына ӓлок...
Шӹмшӹ хозайстваат улы.
Колхоз ӹштӓлтьш, цымыралтын ма­

наш лиэш.
** *

Пиш нэзэр колхоз ылын.
Трактыр, сэйылкЫвлӓ агыл, плуг- 

шат иктӓт укэ ылын вӓк.
Ш ирэ дон шагавуйвлӓ вэлэ ылы­

ныт.
Ма кэрӓлӹм нӓлӓш оксаштат укэ 

ылын.
Колхозньыквлӓ вуйым кымык сӓкӹ- 

дэлыт. 1928 ин щӹжӹмок кӹрпӹц са— 
райым ӹштӓт. Прэньӓвлӓжӹм, олы- 
мым моло - кӱн ма ылын, тьідьіньім 
нӓлӹнӹт.

Тӹ шӹжӹмок ик сарайым пӹтӓрӓт 
дӓ эчэ вэсӹм ӹштӓш тӹҥӓлӹнӹт.

1929 и шошым толын шагалэш.
Колхозын ньимажат укэ.
Вырлык укэ.
Плуг укэ.
Оксаат укэ.
Качтэ, шужэн шӹнзэнӹт.
Лач сэмньӓэш вӹц кӹрвэҥӓн пумы: 

йаҥыштым паштэк кодшы вӓкш ку 
лашашдон вэлэ ӹлэнӹт.

Пиш йасы ылын.
Тэҥэлӓ ь і л ь і м ь і ш т ь і  гишӓн вара йо­

ри мыры лӓктӹн:

Кок сола лӹвӓЛнэт 
Изи Иыҥы йога,
Иыҥын ик сирӹштэт 
Изи колхоз шачын.

Ти колхозжы шачын 
Вьіц кӹрвэҥӓ отмолдон:
Анжэт, анжэт—колхоз кушкэш,. 
Анжэт, анжэт—колхоз шӓрлӓ.

Мӓнмдн пэрвижӹ.
Ш агавуйна ыльы,
Мӓнмӓн кӹзӹтшӹ 
Трактырнаат улы.

Мондалтэшг мондалтэш 
Пасна ьільім житьӓэт, 
Ыльшӓшӹш пыралтэш - пырал-

тэш,.
Икараш пӓшӓ ӹштӹмэт.



Ти мырыжы Э Ч Э  П Ь ІТ Э Н  шоктыдэ. 
Мычашыжы ти статьан лиэш машан- 
ымыла:

Икарашэт ӹлӓлтӓт 
Анжашыжат олмыдэш,
Мӓжӓт колхозыш 
Пырышаш, пырышаш...

Кулаквлӓ, кулак сэмьшь кэшьшлӓ- 
жьі, цилӓ статьанок колхоз пӓшӓм 
тормыжлэнӹт, ӓптӹртэнӹт.

Колхозлан нырым пӹчмӹ—вйсӹмӹ 
годым, нырышкы ирсӓ ӹдӹрӓмӓшвлӓ 
вэлэ миэнӹт. Пӱэргӹвлӓжӹ йори ми- 
тэлыт. Багров Иван пиш тыргыж 
ылэшӓт, тидӹм шӹдэштӓрӓш, орлан- 
дараш манын, нинэт ӹдӹрӓмӓшвлӓш- 
тӹм колтэнӹт. Шӹдэшкӹм паржыдон 
иктӓ орландарышы ӹдӹрӓмӓшӹм шин 
шьшдӓӓт, Багровэт судышкы попаза, 
кызаматышкы шӹнзэш да вара кол- 
хозжат шӓлӓнӓ машанэньгг.

Кулаквлӓ гьшь пиш йойын ӹштӹ- 
лӹт.

Ыдӹрӓмӓшвлӓжӹ Иваным утла ко­
гон орландарэнӹт, мыскылэнӹт.

Кӹцэлӓ шон шудалыныт.
Вӹкӹжӹ шӹвэнӹт.
Ышмаштышты шӧҥ вэлэ шалга — 

саслат:
— Ыштӹргӹльӓш шӹргӹ!
—  Сола пи!
— Киэн каштшы!
Цилӓ саслымыштым кэлэсэнӓт ат 

шокты.
Иван йукымат лыктэ.
Тагыцэлӓ ӓньӓт тырхэн. Вуйжым 

вэлэ кымыкырак сӓкэн. Ик ӹдӹрӓмӓ- 
шӹмӓт тӹкӓлтэ. Сагажы ылшы зэм- 
льэустроитьэльжьі моло цӱдэйӓт вэлэ.

— Кыцэ тырхышыц? кыцэ тырхы- 
шыц? манын вуйыштым ӹрзӓт...

Вӓкш пӱӓм пӱмӓштӹ солавлӓ кэрэк 
кынамат пӱӓш палшэн пуат ыльы. 
«Изи-Иыҥы» колхозын пӱӓжӹ урын 
кэнӓт, Ш апкилӓ марывлӓ палшаш акат 
шанэп, кӱлаквлӓ йышкырьщдон, мыс- 
кылат вэлэ вӓк.

Пӱӓш кэрӓл олым, пӹрэньӓвлӓ укэ. 
Колхозышкы пырыдымвлӓн ылнэжӹ 
дӓ оксала вэлэ пуат.

— Вычымэшкӹ тӓлӓндӓ ана пу ана 
ьшьӓнӹ, маныт.

Ышкэ силаштыдонок кӹрэдӓл-кӹ- 
рэдӓл колхозньыквлӓ пуэвӹ.

Вӓкш-кӱ гишӓнӓт орланаш вӓрэштӹ.

Тошты вӓкш-кӱ ньималанат ак йарат, 
у кӱм нӓлӓш Багровым колтэнӹт.

Тӹдӹжӹ искуствэный манмы вӓкш- 
кӱм нӓлӹн кандэн. Кырык марышты 
тэхэнь кӱ йаҥыштымым ужтымы кол- 
хозньыквлӓэт ӓрдӹм вэлэ шиӓш ли- 
нӹт. Багровлан:

— Мам вар^ ӹштэнӓт? Ти кӱ ак йа- 
ҥышты вэт!—маныт.

Иван ӧрӹн. Вӓкш пӓшӓштӹ тӹнӓ- 
рок ылынат, вӓкш кӱн йарымыжым, 
йарыдымжым ак пӓлӹ. «Кӱ акйары» 
манаш тӹҥӓлмӹкӹ, колхозышты шал- 
гыдым кулак постолвлажӹ колхознъык- 
влӓлӓн пӹжгӓт:

— Вӓкш-к}? нӓлмӓшэш шӓвӹм окса- 
жым Багровлан ӹшкӹлӓнжӹ тӱлӹктӹ- 
шӓш...—маныныт.

Тэҥэ ӹштэлӹт, Багровым колхоз 
пӓшӓгьщ караҥдынэштӹ ылын.

Вӓкш-кӱм шӹндэн анжат гӹнь. мо- 
лынам нӓлмӹ кӱвлӓ гьшӓт йажон йа- 
ҥышта. Ти ку йаҥыштым шож ла- 
шашым шактэок качкаш кӱэштӓш ли­
эш.

Тиштӓкэнӓт кулаквлӓ Багровым кӹ- 
тӹкэш кэдэн, лӹмжӹм лъӓвӹртэн ӹш 
кэртэп.

Колхоз ходым нӓлэш вэлэ.
Мам вӓл ӹштӹшӓш?
Ти колхозым кыцэ йамдышаш вӓл?
/іамдашыжы гӹнь пыт путайэвӹ.
—Кавштавичӹ пичӹмӓт пыдыртэвӹ.
—Колхозньыквлӓн нырым молоат 

волььжыштылан трайыктэвӹ.
—Саснамат кӹзӹдон шыралыныт...
Укэ, колхоз ваштарэш шалгышывлӓ 

ньимамат ӹштэн ӹш кэртэп.
Кэрэк кыцэ путайы гӹньӓт, колхоз 

кушмашым цӓрӓш ак ли.
л *

*
«Изи-Иыҥы» колхозжы гӹнь лачок- 

шымат когон кушкын.
Кушмыжым цифрвлӓ йажсн, раскы- 

дын анжыктат.
Лимӹжӹ андак колхозышты 8 хо- 

зайствы ылын.
Кӹзӹт—32, нӹл пай кушкын.
Машина ньимаханьат укэ ылын.
Кӹзӹт ик пӓшӓмӓт машинӓдэжӹ ак 

ӹштэп.
Трактырым войэнӹт.
Т рийэрӹм нӓлӹнӹт.
13 рӓдӓн кок сэйылкышты улы.
Пуалтым машинӓ кымыт.
Кок трэдмӹ машина.
Шуды салым машина.



Кок льэмэхӓн плугвлӓ кӓндӓкшӹ.
Миж лӱлмӹ машинӓ.
Эчэ мол йиш машннӓвлӓӓт шукы 

улы.
Колхозшы ЛИН ГЬІНЬ, кым и вэлэ 

вэт шон.
Кым ишток тэвэ кышкэвэк кушкы- 

ныт. Колхозын йӧнӹмӓшӹжӹ сӹнзӓ- 
гӹрӓток кайэш. Иктӓт: колхоз ак йе­
ны, ак куш, ак шӓрлӹ манын ак 
кэрдт. Колхоз ӹлӹмӓш худа манашы- 
жы вӓржӓт укэ. о

Кӹзӹт «Изи-Иыҥын» кок кӹрпӹц 
сарайжы улы. Имэштӹ 60 тӹжэм кӹр- 
пӹцӹм ӹштэнӹт.

Выжалышашлык саснавлӓм анжэн 
куштым 50 сасналан витӓм ӹштэнӹт. 
Кӹзӹт ти витӓштӹ английски родньа 
саснавлӓ 29-ӹн ылыт.

Красно-горбатски родньа ышкал- 
влӓм, чэркасски родньа шарыквлӓм 
войэнӹт.

Колхозньыквлӓн ӹлӹмӓшӹштӹм 
нӓлшӓш гӹньӓт, пэрвишӹ гӹцӹн шу­
кы йажоэмӹн, куштылгэн.

Пэрви, колхозышкы пырымэшкӹш- 
тӹ, иктӹштӹнӓт у киндӹ йактэ качка- 
шышты ситӹдэ.

Ш амак толшы, Гусанин Павылын, 
колхозышкы пырымыжы годым, кач­
каш агыл, ӱдӹшӓшлык вырлыкшат укэ 
ылын. Колхозышкы пырымыкыжы, вэс 
иэшьіжок, у киндьі йактэ ситӓш агыл, 
киндӹжӹ утэн вӓк!*)

Тидӹ мӓ? Анзыкы кэмӓш агыл ма?
Колхозышкы пырыдьӒтлӓ колхоз­

ышкы пыраш шэклӓнӓт:
— Тӹштӹ нормыдон пуат,-маныт.
Качмаш гӹц утымэшкӹ киндӹ пу- 

машыжы худа нормы ылэш ма?
Тӧрӧкшок попышаш гьінь «Изи- 

Иьнгы» колхозышты I ьимахань нор- 
мыдэок киндьім качкыныт, нӓлӹнӹт.

— Кӱлӓн мазар кэлэш, тьшӓрӹм кач- 
кащытшы нӓлӹнӹт.—Багров манэш.

Иарвӓр ӓдӹрвлӓжӹмӓт кӱлӓн мазар 
кэлэш нӓлӹнӹт.

Тэнэ колхозышты кок тьіжэм вэ- 
дӹрӓӓт утла охырэц лин.

Кавшташтат йажон шачын.
Пасна хрэсӓньвлӓн дон колхозын 

кавштавичӹм мьшь йори тӧрэштӓрэн 
анжышым.

Колхозвлӓн кавштавичӹм нинӹ

*) Тӹнӓм пӓшӓ кэчӹ шотдон кичдӹ па- 
йй.тймаш укэ йлӹн.

мӹндӹркӹ ак шоэп. Кавшта—вуйвлӓ- 
штӹ мышкынды ганьвлӓ ылыт, ӹлӹш- 
тӓшвлӓштӹ шактз ганьвлӓ—шукшвлӓ- 
эт качкын шӹндэнӹт.

Тэҥэ литэжӓт ак ли.
Колхозышты цилӓ пӓшӓжьшок 

кньигӓвлӓ вӹлэц агроном шӱдӹм ста­
тьан ӹштӓт. Ш укшвлӓлӓн моло па- 
шаш вольам ак пуэп. падан  вӹдьш 
пӹрхэн—пӹрхэн нинӹм йамдат.

Колхозын кавштавичӹжьш анжымэт 
вэлэ шоэш. Корцак гань кавшта вуй- 
влӓ кушкын шагалыныт. Охырэцвлӓм 
кым гӓнӓк постарымы дӓ эчэ икӓнӓ 
постараш улы.

Кавштавичьіштьі Багров дон кок­
тын кашмына годым, тидӹ мӹлӓнэм 
ик лаштык вӓрэш шӹндӹмӹ охырэц 
йӹрӓнвлӓм анжыктыш.

— Анжал доко,—манэш.— Колхоз- 
ыштыш охырэц ак ситьі лиэш маша- 
нэн, ти йӹрӓнвлӓм колхозышкына 
тэнэ пырышы сэмньӓ шьшдэн.

Мьінь анжальымат, шужыль ганьы 
какльака, сарэм шӹцшӹ охырэцвлӓм 
ужым.

— Тидӹ эчэ пӹтӓришӹ охырэцвлӓ 
вэлэ, икӓнӓкӓт погымы агылэп,—ма­
нын Иванэм попа.

Лач потьикӓокыш!
Колхозвлӓжӹн гьшь нӹлӹмшӹ гӓ- 

нӓк постараш йарал лин дӓ ик сары 
охырэцӹмӓт ат мо, цилӓ ыжаргывлӓ,
икань лачакавлӓ киӓт.

^ **
Колхоз ваштарэш кэшӹвлӓ колхоз- 

ньыквлӓм тамахань кого йгілахайвлё- 
эшок ужыт.

— Пӓшӓм пиш ӧркӓнэн ӹштӓт, ма­
ныт.

Тэҥэлӓ манмаш такэш шайа ылэш.
«И зи-пыҥы» цилӓ пӓшӓшток ӹш- 

кэтӹн ӹлӹшӹ хрэсӓньвлӓ гӹц анзыц 
кэӓ. Тэнэ алыкышты, шудыжым ик 
йурэшӓт нӧртӹдэ ӹштэн. Кыды пач­
эш кодшыжы алыкышкы вала взлэ, 
ти колхоз шудым ӹштэн толэшӓт.

Ыржаат йӓлӹн гӹц анзыц ӱдэн пӹ- 
тӓрӹмӹ.

Ыржа кӹлтэӓт тагынам шин шумы.
Ӹшкэт хрэсӓнь хозайствашты кэ­

рэк кыцэ пӓшӓм ашныктараш цацы, 
колхозыштышы гань соикток ашнык­
тараш ак ли.

Колхозышты вэлэ пӓшӓм когон 
ашныктараш лиэш.

Тидӹжӹ анжэнок кайэш.



Тэнэ, «Изи-Йыҥы» колхозышты, 
шуды пӓшӓ гач, качкашышты икаоаш 
шолтэнӹт, икараш качкыныт.

Тидьім уты кайыш идӓ ман.
Тэҥэ ӹштӹмӹ пиш йӧнэш толэш. 

Ш амак толшэш, кӹлтэ шимӹм нӓл^ 
шӓш. Токыла томан—томан качкаш 
кэмӹлӓ гьшь, мӹҥэш—аньэш кашма- 
шэшок, эдэм йьідэ кок цӓш вэрэмӓм 
пӹтӓрӹмӹлӓ. Тишэц пасна, сэмньӓ 
ик эдэм рӓдӹ шолташ кэшӓшлык ыл­
ыт. Цилӓжӹ нӹл цӓш нӓрӹм томан 
—томан шолтэн качмашэш пӹтӓрӹ- 
мӹлӓ.
- «Изи-Иыҥывлӓ» тэҥэлӓ ак ӹштэп. 
Нинӹ, кӹлтэ шимӹ вӓрӹшток, ик 
эдэмлӓн шолтыктат. Кэчьшь 60 эдэ- 
мӹштӹдон 4 цӓш рӓдӹ эдэмлӓн пэ- 
рэгӓт.

Ти пэрэгӹмӹ жэпӹм оксашкы сӓ- 
рӹшӓш гӹнь, пӱлӓӓш погына вэт. 
4 гӓнӓк 60 — 240 цӓш лиэш вэт. 
Кӓндӓкш цӓш кытан пӓшӓ кэчӹ гӹнь 
— 30 погына. 2 тӓҥӓдонок 60 тӓҥӓш 
лиэш.

Ышкэтӹн ӹлӹшӹ хрэсӓньвлӓ гӹнь 
жэпӹм тэҥэлӓ пэрэгэн ак кэртэп.

Колхозвлӓн пӓшӓм машина эчэ ко­
гон ашындара.

Пасна хрэсӓньвлӓлӓнжӹ машинӓ- 
влӓм нӓлӹн сӹҥӓш ак ли. Кэрэк нӓ- 
лӓш лижӹ гӹньӓт, ик лаштык мӹлӓн- 
дӹ лӹмэшӹштӹ машинӓм нӓлӓш пэр- 
кэӓн агыл, увиткӓм вэлэ пуа.

Колхозышты пӓшӓ ӹштӓшӹжӓт пиш 
куштылгы. «Изи-Ныҥы» колхозыш­
ты трактыр толмы андакшы, кыды 
колхозньыквлӓжӹ, сусу пардон, мӓ- 
гӹрэнӹт моло вӓк.

Фирсов Иван, кӹлтэ шимӓштӹ мо­
ло трактыр йукэш кушта, ӹшкэжӹ 
гӹнь, шоҥы ылэш вэт.

Пӓшӓ ӹштэн кэртӹмвлӓок пӓшӓш- 
кӹ лӓктӹт.

— Тоны шӹнзӓш йыкырака,—ма­
ныт.

Пӓшӓштӹжӹ гӹнь лачокшымок 
пиш .вэсэлӓ. Пӓшӓжӹ лач мадмылаок 
ӹштӓлтэш. Сэдӹ гишӓнок колхозыш­
ты йалахай эдэмжӓт лин ак кэрдт.

Ти колхозышты машинӓвлӓм пӹтӓ- 
ри пиш ӹнэштӹ нӓлэп ыльы.

— Машинӓдэок кэрдӹнӓ... Мам ва­
ра, эчэ оксам шӓвӓш—маныт ылын.

Багров: «ӱдӹм машинам нӓлӓш кэ- 
лэш» манынат, колхозньыквлӓжӹ:

— Ак кэл, тӹтэок ӹлэнӓ—маныт.
л \

Йӓл колхозын ӱдӹм машинам кандэн 
анжатат, вара колхозньыквлӓ ӹшкэск:

— Ти машинӓм кэрэк ма-дӓ нӓлӓш 
кэлэш,—маныт.

Трэдмӹ тодым, «Волна» комунын 
трэдмӹ машинӓжьш кандэнӹт. Ма- 
шинӓн пӓшӓ куштылтымашым ужын- 
ытат, трэдмӹ машинӓмӓт пиш кэрӓл- 
эш лыктыныт, тидӹмӓт войэнӹт.

Мол йиш машинӓвлӓмӓт тӹҥэлӓок 
нӓлӹнӹт. Манамыш— кӹзӹт ик пӓшӓ- 
мӓт машинӓдэ ак ӹштэп.

Машинӓдэжӹ эдэм когон морайал- 
тэш, локтылалтэш.

Машинӓвлӓжӹ пӓшӓм куштылтарат 
нӹл—пай, выи пай ашындарат, пӓ- 
шашкӹ йӓҥӹм аздарат.

«Изи-Йыҥы» колхоз тидӹм пыт 
пӓлэн шон. Тэҥэ вэлэ ӹлӹмӓшӹш- 
тӹм куштылтэн кэрдӹт, социальиз- 
мӹшкӹ йӹлэ миэн шот.

* **
Колхоз ӹлӹмӓш пэрвишӹ гӹц ко­

гон вашталтын, когон анзылтэн.
Колхозвлӓм сӹнзӓ мычаныштат 

ужын кэртӹмӹ кулаквлӓ, попвлӓжӹ 
моло такэшӹмок алталыл попэн каш­
тыт.

Колхозньыквлӓм цэркӹшкӹ ак кол- 
тэп,—маныт.

Тидӹ.такэш шайа.
Иктӹмӓт йымыдылаш ак цӓрэп. Кол- 

хозньыквлӓ ӹшк^ок, празнык годым 
моло, цэркӹшкӹ ак кэп. Ышкэок 
прахаш тӹҥӓлӹнӹт.

— Мам цэркьішкьі кэшӓш? Айа- 
ран кэчьім такэш йамдымэшкӹ, лу­
чи ровотайэм,—маныт.

Лач шоҥы папа, тьотавлӓштӓт 
годышты икӓнӓ моло вэлэ цэркӹш- 
кӹ каштылдалыт.

У сэмӓн ӹлӹмӓш шӓрлӹмӹ сэмьшь 
цэркӹ ӹшкэок питӹргӓ.

Багров дон кӧктын Йыҥы вэс си- 
рӹштӹ каштмына годым, пӧртлык 
пуравлӓм ужна.

— Тидӹжӹ кӱнвлӓ?—маньым.
— Мӓнмӓнок—манэш.
Тишӓкэнэт солам нинӹ ӹштӓт ыл­

ын, Томавлӓжӹ цилӓ— вьщ стэньӓӓн- 
влӓ. Тома йӹдэ кок сэмьйӓ рӓдӹ ӹл- 
эн кэрдӹт лиэш.

— Томавлӓжӹм колхозньыквлӓ кы­
цэ шӹндӓт? Сэмньӓвлӓ ӹшкэтӹшток 
кӹрэдӓлӹт, ӓль нинӹлӓн колхоз ха­
ла палшат?—манын мьшь йадым.



Сары лицӓн, кужы Иванэм йӹрӓл- 
тэн ижӹ колтыш.

— Ышкэт кӹрэдӓлӹн—манэш—йэ- 
лан агыл. Колхоз хӓлӓ пӓшӓм ьіштэ- 
нӓ. Вимӓлӓ прэньӓм роэнӓ, вимӓлӓ 
шывштэн пуэнӓ, вимӓлӓок пурам ку- 
зэнӓ.

— Цилӓ такэш ?—манам.
— Такэшок. Тома стройышы сэм- 

ньӓвлӓжӹ вимӓлӓ ровотайышывлӓжӹм 
лач пукшат вэлэ...—манэш

Мӹнь цӱдэйӹшӹм.
— Тӹҥэ гӹнь пиш йажош,-манам.
— Иажо вэлэ гыцэ? Пӧрт шӹндӹ- 

мӓшэш лишӹ цилӓ росходшымок кол­
хоз правльэньӹ ӹшкэ вӹкӹжӹ нӓлэш.

Ти шайажы дорцын, ӹнэт ӓшӹндӓ- 
рӹ гӹньӓт, тоштын ӹлӹмӓш ӓшӹн- 
дӓрӓлтэш, вуйышкы пыра. Пэрви, со­
лашты ӹлӹмэм годым, ӓтьӓм колымы- 
кы, мӓ, сэмньӓнӓдон, пӹтӓриок ыш- 
калэш шоаш пиш когон кӹрэдӓлнӓ. 
Ышкалым нӓлмӹкӹнӓ, имньиэш шоаш 
тамазар и эчэ кӹрэдӓлнӓ. Пэлэ-дурэш 
качкын ӹлэн, прамой выргэмьш чи- 
тэок (тӹ кэлтӹмӓш ӹлӹмӓш годым 15 
иӓш йактэ шаргагэмӹм читэлам, со 
йыдалдонок вэлэ льопкэнӓм!) Имньи 
нӓлшӓшлык оксамат, пэрэгэн-пэрэгэн 
чуч-чуч ситӓрӹшнӓ. Имньинӓӓт лин 
шӹнзӹ. Ылӓш вэлэ ылнэжӹ дӓ пӧрт- 
нӓ шӱкшэм кэн...

Мам вара ӹштӹмӹлӓ?
Пӧртнӓ урын вала ганьок.
Имньи дон ышкалнам мӹҥэшок вы­

жалэн колтышнаат, томам нӓлӹн шьін- 
дӹшнӓ. Тома лимӹкӹ, эчэӓт ышка­
лым нӓлӓш кӹрэдӓлмӹлӓ, ышкал паш­
тэк—имньи кэлэш. Нинӹвлӓм нӓлмэш- 
кӹ, угӹц шьшдӹмӹ томаэт шӱэшӓт. 
Эчэӓт вольыкдэок кодмыла...

Ышкэтӹн ӹлӹшӹ хрэсӓньвлӓ цилӓ- 
нок курымыштым тэҥэлӓ кӹрэдӓлӹт. 
Ньигынамат нужда гӹц лӓктӹн ак шок­
тэп. ' >

Колхозыштэт вэлэ нужда гӹц ыт- 
лаш йажо.

Тэнэ «Изи-Иьпгы» колхозвлӓн кым 
пӧрт ӹштэн шоктымы лиэш. Ти кок 
сэмньӓ рӓдӹ ӹлӹмӹ вӹц стэньӓӓн то- 
мавлӓ тыл нӓлтьшӹ (огньэупорный 
манмывлӓ) лит.

Томавлӓ гӹц пасна> Йыҥы тӹр, си- 
рэмӓн кӱкшӹ йажо вӓрэш дьэтсад ли­
эш.

Иктӓ кок иштӹ колхоз хӓлӓок ти 
стройалташ тӹҥӓлмӹ вӓрӹшкӹштӹ 
валэн шот...

** *
Тӹҥӓлмӹжӹ годшэн, колхоз нӹл 

пай шукэмӹн, маньым.
' Кӹзӹтӓт колхозыш пыраш йадшы- 
влӓ шукы улы. Аксай сола гӹц пыры- 
нэштӹ, Кулаковы гӹц моло толнэштӹ.

Колхоз ӹлӹм вӓр—Ш апкилӓ сола- 
штат иктӓ 15 хозӓйствы пыраш йа- 
дыт дӓ кулаквлӓ гьщ шэклӓнӓт. Нинӹ- 
жӹ со крозэнок каштыт.

— Пырэн анжыда доко, тӹнӓм ӹш- 
кэок пӓлэдӓ!—маныт.

Иктӓ кок-кым сэмньӓ пырэн кэш 
гӹнь, молвлӓштӓт пырэн кэнэштӹ ыл- 
нэжӹ.

И ӓл гӹц анзыцэт пыраш шэклӓнӓлӹт
Колхоз ӹлӹмӓшӹн йажожым халык 

пӓлэн шон ылнэжӹ. Колхозышкы пы- 
рыдымывлӓм тӹшкӹ цымырэн пырташ 
тӹҥӓлшӹжӹ укэ, пӓшӓ вуйлалтышы- 
жы укэ ач.

Ти пӓшӓжӹ партйачэйкӹн ылнэжӹ. 
Тӹдӹжӹ амала. Колхоз лимӹ годшэн 
тӹштӓкэн ик докладымат ӹштӹдэ.

— Намыс!
Сола совэтшӓт тӹнӓрӹкок «палша».
Колхоз пӓшӓм йачэйкӹ дон сола 

совэт самотьок манмыла колтат. Кин- 
дӹ йӓмдӹлӹмӓшӹм нӓлшӓш. «Изи- 
Иыҥы» колхоз тагынамок киндӹм пу­
эн колта ылын дӓ киндӹ нӓрӓдшӹм 
сола совэт кӹзӹт йактэ пуэн шок- 
тыдэ.

Зайом сылымашкы 21 пӓшӓ кэчӹ 
рӓдӹ колхозньыквлӓ пуаш линӹт.

— Трудкнижкӓдӓжӹ улы?—манын- 
йадым.

— Улы дӓ утла поздан плучайэн- 
нӓ, маныт.

Пӓшӓм сдэльщинӓдон ӹштӓт. Пӓшӓ 
нормым, шукы пӓшӓштӹжок, утыдон 
ӹштӓт. Лач кавшта азымвлӓ шьін- 
дӹмӓш нормым вэлэ—пӓшӓ кэчӹ мыч­
кы 2000 важым шӹндэн шоктэн ак 
кэрдтэп.

— Ньимадонат ана кэрдт,—манын 
колхозньыквлӓ попат.

— Аньӓт нормы цифрвлӓжӹ са­
мынь пэцӓтлӓлтӹнӹт?—манам.

— Агыл, — мыныт. — Агрономвлӓ 
гӹц моло йадыннаат, нормыжы тэхэ- 
ньок ылэш, маныт.

— Тӹҥэ гӹнь пӓшӓ кычылт мыш- 
тымашда ак ситӹ—манам.



— Тӹҥэ тама... Агрономвлӓштӹ 
ти нормым ӹштэн шокташ лиэш, ма- 
ныт доко...

*❖ *
Шожгэ агыл, пишок тӹрӱк колхоз 

кушкэш манмыла. «Изи-Иыҥы»лан 
кым И  В Э Л Э  Ш О Н . Ти К Ӹ Т Ӹ К  жэпӹш- 
ток тэвэ кэлэсэнӓт мыштыдымы ко­
гон анзылтэн колтэн.

Кым и пэрви ньимаштат укэ ыльы 
Кӹзӹт цилӓшток улы. Пэрви сэк нэ- 
зэрӹн ӹлӹшӹвлӓэт, кӹзӹт колхозыш- 
кы пырыдым уланырак хрэсӓньвлӓ гӹц 
шукы йажон ӹлӓт.

Ылӹмӓшӹштӹ со анзыкыла кэӓ, со 
йажоэм миӓ вэт.

Кым ишток тишкэвэк Ш О Н Ы Т  Г Ь І Н Ь ,  

иктӓ вӹц иштӹжӹ, лу иштӹжӹ ма ли­
эш вара?

Толшаш ин скотный дворым ӹштӓш 
сӧрӓт.

Машинӓ сарай лиэш.
Трактыр шагалтымы вӓр—гараж— 

лиэш.
3—4 га кымдыкан садвичӹм пичӓт.
Томавлӓ стройымы лит.
Дэтйасльы поспэйӓ.
Имньивлӓ икараш ӹштӹмӹ лит. Им- 

ньивлӓштӹм колхозньыквлӓ ӹшкэок 
ик пичӹшкӹ цымырынэштӹ.

— Томан-томан урдаш йӧнӓн агыл- 
маныт.

Тидӹжӹ лачокок. 7—8 эдэмӓн сэм- 
ньӓштӓт имньим анжымыла, 2—3 эдэ- 
мӓн сэмньӓштӓт сэдок. Имньивлӓжӹ 
гьінь цилӓ колхозньыквлӓ вэрцӹнок 
пӓшӓм ӹштӓт. Кэрэк 10 имньим, кэ­
рэк 1 имньим анжы, жэпшьі соикток 
ик нӓрок эртӓ.

Имньивлӓштӹмӓт шалдыра родньа-
влӓм войаш сӧрӓт.

*
Багров Иван гишӓн вэлэ ти сирьі- 

мӓштэм сэк когонжок попэмӓт, кол­
хоз прэдсэдатьэль тидьі ылэш идӓ ма- 
шайы.

Колхоз правльэньӹ чльэн тидьі ыл­
эш. Шотлымаш пӓшӓштӹ шалга. Ньи­
махань пӓшӓӓт тидӹ вуйлалтыдэ ак. 
Цилӓ пӓшӓшкок шоэш ӹштӓлт.

Колхозым ӹштӹмжӹ годшэн, прав- 
льэньӹ чльэнӹштӹ кӹрӹлтэок Иван 
Михалыч пӓшӓм ӹштэн. Тӹштӹ шал- 
гымжы гач тидӹ когон кӹрэдӓлӹн. 
Кӹрэдӓлмӹжӹ такэш йамдэ. Колхоз 
кушмыжым, шӓрлӹмжӹ|мӹшкэок ужы- 
даш. Имэштӹ кантонэшнӓ ӹштӹмӹ 
сола хозанлык выставкшты «Изи 
— Иыҥы» колхозлан 1-иш прэмим пу- 
энӹт.

Колхоз тишкэвэк олмыт шомы ги- 
шӓнжӹ лач кого таужымок Багровлан 
ӹштӹмӹлӓ.

Колхоз прэдсэдатьэлжӹ— Гусанин 
Васли. Тидӓт пӓшӓм пыт ӹштӹшӹ ыл­
эш. Тидӹ гишӓнӓт шукы йажом кэлз- 
сӓш лиэш.

Цилӓ колхоз халыкшым нӓлшӓш 
гӹньӓт, пӓшӓм цилӓн пыт, ик ышын 
ӹштӓт. Вэйуков Тихын, Дэмидов Кӹ- 
рилӓ Дэмидов Кӹргори, Токарӧв С э­
мон, Ф ирссв Иван, кіэпрушкин Ла- 
врэнтьи, Михаткина Анна, Вэйукова 
Зина дӓ Фирсова Зина пӓшӓжӹм гӹнь 
лачокшымок ударный сэмьшь ӹштӓт.

Пыт пӓшӓм ӹштӹшӹ тэхэнь эдэм- 
влӓ ылытат вэлэ вэт, созиальизм стрс- 
йымаш пӓшӓштӹ ашна.



Г О — ин.__

Иктьі вЗрэш— шукы 
• мыльион.

(Макаров Иосиф пуштмылан 13 и 

шомӹм Йоласалышты айымашым аш- 

тӓш сирӓлтӹмӹ).

Ирок. Мьінь эчэ вӓрӹшток, ирӹ 
шижӹн киэм. Анзыл окньашкыла ан- 
чальым. Кэчьі соты—айар сэдӹрӓш 
пырэнӓт, «тагачы шокшы—айаран кэ- 
чьі лиэш» манын шаналтэш.

Соланажы кого кырык нэрӹштӹ дӓ 
мӓнмӓн пӧртнӓжӓт кырык нэрӹштӹ- 
жок, лач кӓтӓ манмыжок ылэш. Сэ- 
дьшдонок, изилӓнэт кэчӹжӓт карэмнӓ 
гӹцок кузымла чучэш. Кэчӹ айаржат 
сэк пӹтӓрлижок мӓнмӓн окньаш пыра, 
вара ижӹ йӓлӹнвлӓшкӹ кэӓ машанэм.

Пӧртӹштӹнӓ иктӓт укэ: цӓш вэлз 
«ныт—цот, цыт— цот» каштэш. Шып. 
Авӓмӓт, ӓтьӓмӓт укэ; ӓтьӓмжӹм хоть 
шанашат укэ, тагынамок укэ.

Сэдӹрӓштӹш айарэш шим кого кӧ- 
'тьинӓ вэлэ, пырэн вазынат, таки мыр- 
лэн киӓ: мыр—мур, мыр—мур...

Тӱнӹ капка йукна шактэн колты* 
шат, ӹндэ тӓгӱ пыра, манам. Лэвӓш 
лӹвӓк вэлэ шӹлӹн вазым.

Ш укат ӹш ли, солащты ышкал — 
шарык йуквлӓ шакташ тӹҥӓльэвӹ. 
Ш аналтэн мишӹмӓт:

Ӓвӓмӓт укэ, шарыкна кӹтӧ гӹц ко- 
дэш, манын, вӓр гӹц йӹлэрӓк тырт— 
турт кӹньӹлӹмӓт, тыгыр полдыш 
полдыштыдэок, цӓрӓ йала, цӓрӓ вуйа, 
тӱгӹ кыргыж лӓктӹм. Сьшзӓӓт ом 
пышанок. Шошым ирокэт эчэ йугата: 
цӓрӓ йала, цӓрӓ вуйа ӱштӹрӓк.

Сарай анзыкы кыргыж мишӹм. Ци- 
лӓ капкавлӓ виш киӓт. Сарайыш кыр­
гыж пырышым, ньимат укэ, пуста.

— Э—э—э, ӓвӓм тагынамок пок­
тэн лыктыныш,—манам.

Сӓрнӓльӹмӓт ӧльицӓш лӓктӹм.
Анчэм, кӱшӹл вуйышты С э р г э 

кьггӧм покта, кого лывшыжы вэлэ 
пыт—лоц л ы в ш а л колта, ышкал- 
шарыквлӓэт пиш пӹсӹн кыдал кэӓт. 
Митрофанжы шишкышдон йажо сэмӹм 
шакталта. Ш арык—ышкалвлӓ лавы- 
жыт, вӓтӹвлӓ тамам саслат.

Йал кӹлмӓш тӹҥӓльӓт, пӧрт—ку- 
танэш, айаран вӓрэш, шӹнзӹм. С ад- 
вичӹ кого шол вуйыштына куку мы- 
ралта.

Пӧрт — кутан ломбы вуйыштына, 
ыжар ьільішташ лошты шьпгьіртьші 
мыралта—шишкалта. Сирэм цилӓ вӓ- 
рэ ыжаргэн шӹнзӹн. Садывлаштьі 
пэлэдӹшвлӓ пэлэдӓш цапат.

Й ӓҥ—мокшат вӓрӹштӹлӓ ак чуч, 
—кид—йалат куза вэлэ. Ш ӹнзэн 
шӹм тырхы, кӹньӹльӹмӓт, пӧртӹш 
пырышым. Ш укат ӹш ли, пӧрт ку- 
танышты ӹрвэзӹ тӓҥвлӓэм сӹгӹрӓт:

— Ольоха, айда кышкыжмы*) паза- 
рыш!—маныт.

— Йара^, маньымат, талашаш тӹ- 
ҥӓльӹм. Йажо тыгыр—йалашэм чи- 
шӹмӓт, тӱгӹ лӓктӹм.

Пӧр т — анцыл вуйэш шагальымат, 
тыгыр полдышым полдыштэн шалгэм 
ыльы: ольицӓштӹ пиш шукы халык 
ӱлӹкӹлӓ кэӓт.

«Тагачы — кукшы кэчӹ, айаранат, 
шокшы. Сэдӹндонок, папажы--тьотьа- 
жы, марыжы — вӓтӹжӹ, ӹдӹржӹ 
— ӹрвэзӹжӹ, щукын пазарыщ кэӓт»- 
манын шаналтышым.

Мӹньӓт, торцына лӓктӹмӓт, йӓлӹм 
поктэн шом.

— П азарэт тагачы кого, лиэш, ма­
нын, цилӓнок попат.

Тӓҥвлӓэм шукат,—мӹньӓт сусу лин 
шӹнцӹнӓм, йӓл паштэкэт чотэ ашкэ- 
дӓм.

Корнышты пиш пыракан.
Араван — трандас дон кыдалытат, 

корны мыч порт ара ганьы пырак 
шалга.

Пазарыш кэмӓштӹ, корны мыч та­
ма шайавлӓмӓт шайышт кэӓт.

Ыдӹрвлӓжӹ тэҥэ хытырат:
— Пазар кого лиэш гьшь, мынат 

шэргӹ лиэш, мыны шэргӹ гӹнь, та- 
дарвлӓн льэнтӓм шукым нӓлӹнӓ, — 
маныт. Молойэцвлӓжӓт ӹшкэ шайаш- 
тым тӓрвӓтэнӹт:

„Пазар кого лиэш гӹнь, ӹдӹрвлӓ 
шукын валат“ маныт.

Ш айа шайыштмы—ваштылмы пар­
дон, кужы, мьшдӹр корны гӹньӓт, 
кэн--аш кэт колтышна. Кэчӹ кӱш ку- 
зэнӓт, ныр покшалны пйш шокшы. 
Мӹндӹрцӹн Йоласал цаҥ йук шакта, 
«—попын оксажы укэӓт, халык гӹц 
оксам ыдырал нӓлӓш, оролланжы ца-

*)Йоласал



*гъш шиктӓ» манын, шанэн ашкэдӓм.
Йӓл, тӓҥэмвлӓ, пиш ваштыл кэӓт, 

тамаамт, такэшӹмок, иктӓжӹ корныш- 
ты шыралт вацмымок, утэн кэӓш ваш- 
тылыт. Нинӹ ваштылмым анчэн, мӹ- 
ньӓт йӹрӓлтэм. Пӱжӓлт шӹнзӹнӓм, 
мычкэмӓт вӹд йога. Пӹсмӓн тӹр гӹц 
кӹньӹлӓт, тьор—тьор—тьор мырэн—
мырэн кӱшкӹ тьыри чоҥэштӓ.

** *
Пазар пиш кого, эртӓшат ак ли вӓк. 

Имньи пазарыштыжы-имньивлӓм лыв- 
шат, торгэйӓт. Кӱшнӹрӓк—ышкал— 
ӱшкӱжвлӓм выжалат. Эчэ кӱшнӹрӓк- 
шӹ мыны—тывыртышвлӓм вӓтӹвлӓ 
выжалат; нӓлшӹвлӓштӹ: „шэргӹм кы- 
чэт,“—маныт. Выжалшывлӓштӹ: „шул- 
дэшок пуэм,“ манын попэн шалгат.

Тадар лацка рӓдӹш кузышым: ӹд- 
ӹ р—млойэц пиш шукын шалгэн кэ- 
ӓт, «ӹндэжӹ лач пазарокыш» маньым. 
Йажо гӹцӓт — йажом чиэн—чиэн ми- 
энӹт. Цилӓ пазар мычкыжат кармонь 
йук вэлэ. Халык пӧртьпи*) пырышым. 
Кӧргӹжӹ гӹнь пиш йажо, шӹшӹл. 
Картьин плакатвлӓ—стьсна казэтвлӓ 
стьонашты кэчӓт. Цилӓ— цилӓ йажо.

Т ӹ ш э ц  лӓктӹмӓт, пазарышкыла 
валышым.

Ӱльжӹрӓк валышым: анчэм пиш ко­
гон халык погынэн шагалын, кӱшкӹ- 
рӓк анчальым: Лэньинӹн вуй кайэш.

Лишкок мишӹм, памӓтньикэш тэҥэ 
сирэн шӹндӹмӹ:

„На память т. Макарову И .,{
ӱлнӹрӓкшӹ эчэ тэҥэ сирӹмӹ:

,Убит в 1918 году 14 мая*
Ти с и р ӹ м ӓ ш в л ӓ м  лыдымат 

тырхэн шьім кэрдт, Макаров тӓҥӹн 
портрэтшьім анжэн, сӹнцӓвӹдэм лӓк- 
тьш кэш—дӓ вэс моҥырыш сӓрнӓльӹ- 
мӓт, тыгыр пачэмдон ӹштӹл колты- 
шым. Эчэ анчэм: шукы папавлӓн, Ма­
каров тӓҥӹн портрэтӹм ӹжӓлӓйэн, 
анчэн сӹнцӓвӹдӹштӹ йога. Йоласа- 
лӹш щукэрдшэн толмашэм укэӓт, па- 
мӓтньик стройымыштым ньимат уш- 
тэлам. Йоласал пазарэш пэрви ужмы- 
жым тьотьам попа ыльы: «комуньис- 
тӹм пуштынын» манэш ыльы.

Тэҥэ попа ыльы: „Макаров таҥыж 
гӹц токыжы, служэн толынат, Й ола­
сал пазарыш валэн ылын. Вара, пэцкӓ-

*) Нардомйш.

влӓ вӹк кузэн шагалынат, ӹлӹмӓш 
гишӓн дӓ совэт закон гишӓн шайышт- 
нэжӹ ылын. У сола Кого Крилӓ ку­
лак дӓ Иоласал Кого Хӧтьӱ ӓрӓкӓ 
йӱктэн тӓрлэн, тидӹм шин пуштык- 
тэнӹт,“ манэш ыльы.

Тӹшэц караҥымат, анжэн—анжэн 
пазар мыч ӱлӹкӹлӓ валышым. Пазар 
мыч и к кок гӓнӓк сӓрнӓльӹмӓт, мыша­
т о к  кузэм ыльы,—анчэм: кузэн ша­
гал попым вӓрӹштӹ*) кого йакшар 
плак шалга. Тӹшкӹ нӹл эдэм кузэн 
шагалыныт.
'  Плакдон шалгышы эдэмжӹ мытык- 
ырак — торэш эдэм ылэш, ӱпшӹм 
комдыкырак ыдырэн шьіндэн, карту- 
зыжым кыдашат, попаш тӹҥӓльӹ, ма­
нэш:

— Тӓҥвлӓ, тагачы кэчьін, 1931 ин 
12 майын, Макаров И. тӓҥ колымы 
льімэш ӹштӹм митьингӹнӓм пачына... 
Макаров тӓҥӹм пушмы кэчӹжӹ 14 
майын ылэш. Тӹнӓмжӹ халык чӹдӹ 
лиэшӓт, тагачыжы—пазарат, халык 
когоат, колым кэчӹжӹм 12 майын 
эртӓрэнӓ.

Макаровым пуштыныт гьінь, 13 и 
шон, тьі лӹмдон Васлилӓн шамакым 
пуэнӓ, — маньы.

Кужы, сары эдэм, ӱпшӹм комдык 
ыдырэн шьіндэн, картузыжым кыда­
шат, тэҥэ шайышт пуш.

— „Макаров Иосиф, манэш, Пӧрт- 
ныр район Су хин сола ылэш. Тидьі, 
изижӹ годым, кӹтэн каштын, нэзэр- 
влӓ ылыныт. Вара, иӓшӹжӹ шонат, 
флотыш служаш нӓлӹнӹт. 1918 ин, 
токыжы тслынат, Иоласал пазарыш 
валэн ылын. Пазарыш мишьі шукы 
халыклан, совэт сӓндӓлӹк гишан дӓ 
йакшар арми—флст гишӓн иктӓ кым 
шайам к э л э с ь і н э ж ь і  ылын. Солаштыш 
кулаквлӓлӓн ти Макаров тӓҥӹн попы- 
машыжы сэмэш литэӓт, —У сола Ко­
го Крилӓ пэрвиш л ь і м л ь і , пайан, Ко­
го Йоласал—Кого Хӧтьӱ эчэ вэс со­
ла кулаквлӓ, ӓрӓкӓ йӱктэн йӓлӹмӓт 
аздарэн, тидьім шин пуштыныт“.

Макаров тӓҥьш  лачокшымок пиш 
когон мутьэн пуштыныт. Пичӓл кӹр- 
мэш пичӓл ложадон шинӹт. Кэм йа- 
ла тӹргэштэн вазын ижӹ ташкэнӹт, 
тавардон шинӹт, сӓпдон йаштэнӹтӓт, 
вӓкш пачыш, Иыҥы тӹр йактэ шыв- 
шэдэн кэнӹт,—цилӓ пырак вял : лнн

.*) Трибунӹшты.



шьшцӹн. Цилӓ вӓр г ь і ц ш ь і  вӹр йога. 
Вара, ухньыктэн ижӹ, вӓкш пачыш 
шуэн колтэнӹт.— Вӹд пындаш ак ва- 
лат, пагырдон вуй гӹц шиныт—вуй- 
жат цилӓ шӓлӓнэн шӹнзӹн... Пышдон 
пырэнӹтӓт,тыгыржым пагырдон пӹтӹ- 
рэн шӹндэн ижӹ, Макаровым шльӱз 
лӹвӓк цикэн кодэнӹт. Тӹнам вэлэ 
кулаквлӓн йӓҥӹштӹ лыж чучын...

Вара вэс эдэм, вӹцкӹжӹрӓк—мыты- 
кырак, шим—хӹрӓш, картузыжым кы- 
дашат, шайышты.

— Тӓҥвлӓ, Макаров тӓҥӹм, манэш, 
пиш когон мутьэн пуштыныт—вӹд 
вӹлнӹ кашы—морӓк ылэшӓт, вӹдӹш 
пушташ нӓҥэнӹт. Макаров тӓҥ йажо 
ӹлӹмӓш вэрц кӹрэдӓлӹн. С о в э т 
власть вэрц шалгымжы гишӓн кулак- 
влӓ т и д й  м п у ш т ы н ы т .  Кӹ- 
зӹтӓт кулаквлӓ, попвлӓ социальизм 
ӹштӹмӓштӹнӓ ӓптӹртӓш цацат. Ӓп- 
тӹртӹл шалгышвлӓм пыт цӓктӓрэнӓ. 
Анцыкыжым кулаквлӓлӓн вольам ана

Ольокан Пвтьу.

Лӹмонса.
(Ш оҥы марӹн шайыштмаш)

1929 ин, шӹжӹм, Йыл вэсирӹшкӹ 
имньи кӹчӓлӓш кэшӹм. Кэчӹ мыч 
каштым-каштым, имньиэмӹм ньигыш- 
тат мон шӹм кэрдт. Йыл вэсиоӹштӹ 
алык когоат, молнамат трӱкӹштӹ мо- 
аш акли ыльы. Тӹҥэ гӹньӓт, тӹштӓ- 
кэн качкыш йажоат, имньивлӓм тӧр- 
лӓнӓш со колтат.

Кэчӹ мыч кӹчӓльӹмӓт, пиш когон 
йаҥылэн шӹнзӹм.

Вады лин колтэн. Мӹньӹ шӹргӹ 
покшалны ылам; корны тагыды по- 
кашты, ам пӓлӹ. Лач шӹргӹ покшал- 
ныжок амалаш лӱдӓм.

Кэчӹ шӹнзэш ганьок, мӹньӹ со 
корным моаш кӹчӓлӓш цацэм. Ик мо- 
ҥырышкыла кэм—пӹцкэмӹш шӹргӹ 
вэлэ, вэс моҥырыштыжы—йӓр.

Пӹцкэмӹшӓлтӓш тьпгӓл колтыш.
— Иктӓ эдэмӹм хыть вӓш лишӓш 

ылнэжӹ,—ӹшкэ турэшэм манам.

пу. Цилӓ труйыш халык колхозыш пи"* 
жӹн— кулак классым йашт—йыксыр 
йамдэн мӓ линӓ!!

Кӹзӹтӓт эчэ вэс кугижӓншӹвлӓш- 
тьі, рэвольуционьэр—коммуньиствлӓм 
капитальиствлӓ шукы пуштыктат. Пӓ- 
ш ӓзӹ —хрэсӓнь халык, мӓнмӓм Совэт 
Сойузыштыш ганьок ирӹкӓн ӹлӹмӓш 
вэрц кӹрэдӓлӹтӓт, пуштыктат вэт. 
Китӓйӹштӹ, Испаньӹштӹ рэвольӱци 
кого пожарлаок шӓрлӓ, пӓшӓзӹ ха­
лык, коммуньист партьы видӹмӹдон, 
буржуйвла вашгарэш пыт кӹрэдӓлӹт. 
Макаров Иосифӓт, кӹрэдӓлмӓшэшӹ- 
жӹ вуйжым пиштэн гӹньӓт, тӹдьш 
корныжым шукы шӱдӹ мӹльион ха­
лык такыртат, тӹ корныдон социаль- 
измӹшкэӓт. Анзыкыжымцилӓ труйыш 
халык ти кэчӹм пӓлэн лиштӹ, шукын 
пыт айаш тӹҥӓлӹнӓ...—манын шайа- 
жым пӹтӓрӹш.

Халык изин—ольэн шӓлӓнӓш тӹ~ 
ҥӓльӹ.

Ик эдэмӓт аккай. Ӹлӹштӓш вэлэ 
шожгэ мыра, кышты—тиштӹ кэк 
мырым йуквлӓ шактат.

Ӓкэдӹм—ашкэдӹм, тэвэ йал-кор- 
ным мон шӹндӹшӹм. Йӓҥэм ижӹ су- 
суэмӓш тӹҥӓльӹ.

— Ындэ со кышкы гӹньӓт лӓктӓм, 
— манам.

Изиш ашкэдӓльӹмӓт, изимицӓ ка­
йын колгыш. Изимицӓшкӹ миэн ша- 
гальым. Кӧргӹштӹжӹ йуквлӓ шакты- 
калат. Ш эклӓнэн—шэклӓнэнок тӹшкӹ 
пырышым. Изимицӓ кӧргӹштӹжӹ йо- 
ҥата. Амаса сагарак кок изи окньа 
улы, сэдӹрӓжӹ укэ— рок сэдӹрӓ вэлэ, 
шайыл моҥырышты аҥадон вӓкшӹн 
шӹндӹмӹ нар улы, вӹлнӹжӹ шудым 
шӓрэн шӹндӹмӹ. Изимицӓ покшал- 
ныжы тыл олтым вӓр.

Тыл тӹрӹштӹ кымытын шӹнзӓт. 
Ик марыжы—шоҥы, иктӓ 60 иӓт ут- 
ларак лиэш, ӱпшӹ сӧдӧй, пэл моҥыр 
льицӓштӹжӹ кого пӧрэм улы, шала­
хай кидшӹ кэчӓ, ньимамат кычэн ак- 
кэрдт, со пэл вургымла кидшӹдон вэ­
лэ кычылтэш. Вэс марыжы 30 иӓш 
кытла, сагажы 18 иӓш ӹрвэзӹ.



Ш оҥы марыжы лэмӹм пыдыраты- 
лэш.

— Пуры вады лижӹ!—манам. 
Кымытынат:
— Ш у ли,—маньэвӹ.
— Ш ӹргзш йамынамат, ти вадны 

амалтэдӓ, сӓй?—манам.
— Амалок, амалок, изимицӓм намал 

ат кэ вэт. Тӹньӓт имньим кӹчӓлӓт, 
тама? тэвэш, ти кок марат амалаш 
пырэнӹт, нинӓт имньим кӹчӓльгг,— 
шоҥы марыжы маньы.

Изиш лимӹкӹ, шоҥы марым йадым:
— Тӹньжӹ тиштӹ мам ӹштэт вара? 

—манам.
— Йэлӓнкӓм оролэм,—манэш.
— Йӓ тьотьа шайаэтшӹм прамой 

тӹҥӓлӓт шӹц шоктыш, шайыштыма, 
мӓ колыштална,—ӹрвэзӹрӓк марыжы 
манэш.

— Итӓй, доко, ьшдэ тэвэ лэмэм кӱ- 
эш, качкылдаламат, вара шайышт пу­
эм,—тӹдӹжӹ манэш.

Ш укат ьіш ли, лэмжьім валтьш , 
плошкаш оптыш дӓ качкаш тӹҥӓльӹ.

Качкын тэмӓт, кого трупкам лыкты 
дӓ тавакым шывшаш тӹҥӓльӹ. Нал 
качмым ужымат, мӹньӓт мэшӓк гӹц 
сыкырым лыктымат, шӹгӹльӓш тӹҥӓ- 
льӹм.

— Эх,—манэш тидӹм ӓшӹндӓрӹмэм- 
жнт ак шо дӓ, мам ӹштэт? Йыт кужы, 
шайышт путэск ак ли... Ти йэла та- 
гынамок лиӓлтӹн. Кӹзӹт мӹньӹлӓнэм 
65 и шон колтэн. Тӹнӓмшэн 40 и эр­
тэн кэн дӓ ӹлӹмӓшӓт шукы ваштал- 
тын.

Мӹньӹ 19 иӓшӹнок ӹдӹрӹм нӓлӹ- 
нӓм. Нӓлмэм андак йажон ӹлӹшнӓ. 
Имньиэмӓт улы ыльы, ик вэрэмӓштӹ 
ышкалэмӓт кокты ыльы вӓк, дӓ мол 
вольыкэмӓт ыльы.

Вара ӹлӹмӓшэм тама худаэмӓш тӹ- 
ҥӓльӹ дӓ курымаш эксӹк лимэшкӹ 
шон колтышым.

Ик пӧртӹшток кок ӹзӓк-шольаквлӓ 
ӹлэнӓ ыльы. Коктын пиш йажон, ик 
ышын ӹлэнӓ ыльы. Тэҥэ йажон вӹц 
и нӓрӹк ӹлӹшнӓ. Ти вэрэмӓштӹ тьэ- 
тьӓвлӓэм кымыт лиэвӹ. Вара мӹньӹ- 
лӓнэм эксӹк игэчӹ толын шӹнзӹ: шо­
шым кок ышкалэмгэ, вазэвӓт, колэн 
кэвӹ, киндӹ худан шачы, вырлыкы- 
мат погаш ӹш ли. Шӹжӹ вэкӹлӓ 
шӱмбэлэм салтакэш наҥэвӹ.

Кӓҥӹж пэркэм цымырэн пӹтӓрӹ- 
мӹкӹ, лӹм-оксам погаш тӹҥӓльэвӹ.

Тӹ игэчьш лӹм-окса тӱлӓш ик ур> 
ӧксаэмӓт укэ лин шьшцӹ. Лӹм-окса- 
эмжӹм, пэрвиш и вӹлвӓлӹмӓт пуэн 
пӹтӓрӹдэлӓм. Тамам ӹштӹмӹлӓ, та- 
гышкы пырэн кэмӹлӓ. Старысты то- 
кэм тольат, лӹм-оксам пыт кӹчӓ:

— Ат пу гьшь кӹзӹток имньиэтӹм 
выжалэнӓ,—манэш-

Тӹнӓм кӹзӹтшэт агыл ач; нэзэржӹ, 
пайанжы лӹм-оксам цилӓ икань тӱлӹ- 
мӹлӓ ыльы.

Тэвэ, икӓнӓ солашкына старшинӓ 
дон урадньык кыдал тольэвӹ. Тӹш ӓ- 
кэнок йэсӓтски скотышкы поктылаш 
тӹҥӓльӹ.

Мӹньӹ, лӹм-оксам путэлӓмӓт, пиш
К О Г О Н  лӱдӹн К О Л Т Ы Ш Ы М  дӓ М Ӹ Н Ь  В Э Л Э ' 

агыл, вэсӹвлӓӓт, лӹм оксам путымы 
нэзэррӓк марывлӓжӹ когон лӱдӹнӹт..

Скотышкы кэмӹ ак шо гӹньӓт, кэ- 
тэ ак ли. Торцынэм лӓктӹмӓт, анжэм: 
вӹдсьшцӓ турэш, ӧльицӓштӹ шукы 
марывлӓ погынэн шагалыныт. Тӹшкӹ 
мишьшӓт, тӧрок сӹнзӓэшэм кэрӹлтӹ: 
иктӓ кок намалтыш лиэш, куги ваш- 
тырвлӓм кандэн пиштэнӹт. Марывлӓ 
шукыжок цӹтӹрэн вэлэ шалгат. Мӹ- 
ньӹнӓт йӓҥэм, та а пищ когон цӹтӹ- 
рӓш тӹҥӓльӹ.

— «Эх, ӹндэ мӓлӓннӓ тӹкнӓ!»—ӹш~ 
кэ турэшэм манам.

Тэбэ, старшинӓ фамэльӹдон сӹгӹ- 
рӓш тӹҥӓльӹ:

— Иванов, малан кӹзӹт йактэ льш 
оксам тӱлӹдэлат?!—манэш.

Иванов, пӹрэньӓ вӹлэц кӹньӹл 
шагальат:

Кӹзӹт ик ур оксаэмат укэ, пожалс- 
ты вэс и йактэ вычалда ылнэжӹ,—ма­
нэш.

Старшина тидӹндон шукат ӹш по­
пы. Лишнӹжӹ шалгыш марывлӓлӓн 
дӓ старстылан кэлэсӓльӹ. Нӹнӹвлӓ- 
жӹ, йук лыктэок, Ивановым кымык 
шывшыл пиштэвӹ дӓ цӓрӓ моҥыржы- 
гӹц куги ваштырвлӓдон лывшаш тӹ- 
ҥӓльэвӹ.

Ивановшы пиш когон, йасын сӹгӹ- 
рӓл-сӹгӹрӓл колта. Мӹньӹ йӓҥ вашт 
тидӹм ӹжӓлӓйэн колтышым. Пэрви 
саснажы турим капайэн колтым ги- 
шӓн Иванов вӹкӹ шӹдэшкэнӓм ыль­
ат, тӹ шӹдэмӓт мондышым.

Шиэвӹ-шиэвӹ, вара Иванов сасла^ 
шат пырахыш. Ш ам гӹц кэмэшкӹ 
шиэвӓт ижӹ старшина шиӓш цӓрӹш, 
Ивановын моҥыржы пай гань лин кол-



тыш, вӹр ара вэлэ- Кок мары кычэ- 
вӓт, пӹрэньӓвлӓ вӹкӹ тидӹм намал 
пиштэвӹ.

Ш айышт шӹнзӹш шоҥы тьотьана:
—  Ох, моҥырэм!—манын колтыш 

д ӓ  эчэ трупкашкыжы тавакым опташ 
тӹҥӓльӹ. Тӱнӹ пирӹ урмыжмы йук 
шактэн колтыш. Амалаш пырышы 
ӹрвэзӹрӓк марына амалэн кэш, нэрӹм 
вэлэ шывшыл колта, пистӹм вактэш 
тдашанэт.

Ш оҥы .тьотьана, когоракын шӱлӓл- 
тӹшӓт, эчэ шайыштэш.

— Вара старшинӓн йукшы шактэн 
колтыш: «Кӱ тиштӹ Изиков ылэш?» 
— манэш.

— Мӹньӹ!—маньым дӓ цилӓ моҥы- 
рэм шожгэ вэлэ чучаш тӹҥӓльӹ.

Старшинӓ пиш костанын попа.
—Малан, манэш, кӹзӹт йактэ льім 

оксаэдӹм тӱлӹдэлат?! •
Мӹньӹ, анзыкыжы сукалтэн вазы- 

мат, цилӓ йасэм шайышташ тӹҥӓльӹм, 
манам: «киндэм тэнэ шачтэ, кӹзӹток 
тэвэ ӹшкӹлӓнэм качкашат киндэм 
укэ, дӓ оксаэмӓт ик урат укэ... Вэс 
и йактэ вычалда ылнэжӹ,—манам.

— Молчать!—манмы йук шактэн 
колтышат, мӹньӹм кымык шырал пи- 
штэвьі, тыгырэм лӱктӓл шӹндэвӹ, йа 
лошэмӓт валтальэвӹ дӓ куги ваштыр-

донэт тьораш тӹҥӓльэвӹ.
— Ох! Шимьшггӹ годым пиш когон 

карш та. Вара токына намал кэмӹш- 
тӹмӓт ньимат ам ӓшӹндӓрӹ.

Ашӹндӓрэм: кӹньӹлӓш цацэм, ту- 
пэм молы тӓрвӓтэнӓт ам кэрдт, вуй 
мычаштэм вӓтэм мӓгӹрэн шӹнзӓ.

— Мам мӓгӹрэт?—манам.
— Ох-ох-ох! ьіндэ мам ӹштэнӓ вара? 

Цилӓ улы-укэнӓм сирэн кэвӹ,—манэш
— Мьшьӹн йӓҥэм тама лин колтыш. 

«Остатка имньиэмӓт ьіндэ видэн кэӓт» 
манам, пиш когон орланэн шӹнзӹнӓм 
ылнэжӹ, дӓ ньимамат ӹтӓш акли. 
«Ну, ма гӹньӓт лиэш!» манам,

Кым кэчӹ тэҥэ цэрлӓнэн кишӹм. 
Нӹлӹмшӹ кэчэш токэм старосты то- 
льы. Сагажы кок мары улы. Старыс- 
•тыжы попа.

— Ну, мӓ тьінь докэт имньиэдьім 
.лыкташ толынна, давай, имньиэдьім 
йӹлэрӓк кычэн пу,—манэш.

— Мӹньӹм хыть мам ӹштӹдӓ, им-
шьиэм соикток ам пу.,—манам.
Старостыжы тӹшӓкэн:
— Ну, ӓлдок, ьшікэок кычэн кэ-

нӓ, манэш дӓ кымытынат тӱгӹ лӓк- 
тэвӹ. Мӹньӹ, моҥырэм тӧрлӓнэн шо- 
тэ гӹньӓт, йӓҥ йасы пардонок, кӹ- 
ньӹльӹмӓт дӓ таварым нӓльӹмӓт, 
паштэкӹштӹ тӱгӹ кыргыж лӓктӹм 
дӓ таварым лӱктӓл шӹндӹшӹм.

— Имньиэм лач нӓҥэдӓок гӹнь 
тӧрӧк роалам!—манам.

— Ну, тэҥэ ӹштэт гӹнь йара,—ста­
ростыжы манэш.

Вара кымытынат пӧртӹш пырэвӹ. 
Старостыжы тамавлӓм сирӓш тӹҥӓ- 
льӹ. Ик марыжылан сирӹм пумага- 
жым пушат, прамйӓшкӹ нӓҥэн кодаш 
шӱдӹш. Вара старосты марывлӓжӹ 
дон торцынэм лӓктӹн кэш.

Лӓктӹн кэмӹкӹштӹ, ӹшкэ турэшэм 
тумайэн шӹнцэм: «ӹндэ ма гӹньӓт 
лиэш, кышкы гӹньӓт шӹлӓш кэлэш,» — 
маньымат, вӓтэмлӓн попэм: «мӹньӹм 
йадышташ толыт гӹнь, тамалан шӹр- 
гӹшкӹ кэн колтэн ман» маньым. Ыш- 
кэжӹ сарай вуйышкы амалаш кузэн 
вазым.

Таманьарык ӓньӓт амалэнӓм. Ши- 
жӹн колтышым,—пӧртӹштэм пиш ко­
гон йуквлӓ шактат. Колыштам: вӓ-
тэмӹн саслым йук шакта, изи тьэтьӓ- 
влӓэм мӓгӹрӓт дӓ тӓгӱн ӹрдӓҥшӹ 
кӹжгӹ йук, чӹнь вырсымла сӹгӹрӓл- 
мӹ эчэ шакта. Пӧртӹшкӹ пырынэм 
ылнэжӓт, лӱдӓм, мӹньӹм шинок пуш- 
тыт машанэм.

Йӓҥэм тырхэн ӹш кэрдт; сарай ву­
йэм гӹцӹн валышымат, пӧрт амаса 
ӓҥӹшкӹ мишӹм.

— Ой-ой! Идӓ ши ылнэжӹ, тиштӓ- 
кэн мӹнь вуйнамат амыл вэт,—манын 
йӓҥ вашт йасын вӓтэм сӹгӹрӓл кол­
тыш.

— Кышты марэт? кэлэсӹ!—манмы 
шактыш дӓ эчэ ньуц-ньуц шимӹ йук 
шакта. Вӓтэм колэн кэмӹлӓок йасын 
сӹгӹрӓл колтыш дӓ тьэтьӓвлӓэмӓт 
мӓгӹрӓш тӹҥӓльэвӹ.

Тырхэн шӹм кэрдт, таварым нӓльӹ- 
мӓт, пӧртӹш пырэн шагальым. Пӧр- 
тӹштӹ, олмаҥа сага, вӓтэм киӓ; ӱп- 
шӹ шӓлӓнэн шӹнцӹн, льицӓжӹ моло 
вӹр вэлэ. Пӧрт покшалны уратньык 
шалга, сагажы йажо выргэмӓн тама- 
гань началньык, старосты улы дӓ эчэ 
солана марывлӓ. Тьэтьӓвлӓэм курньык 
лӹвӓкӹ пырэн шӹнзӹнӹт. Пырымэм 
сэмӹньок, мӹньӹ сӹгӹрӓл колтышым:

— Малан тэҥэ балуйэдӓ?! Лӓктӓ 
тишэц пурынок!—манам.

Ти шамакэшэм уратньык пиш ко­
гон шьідэшкэн колтыш, ошэмӓлт кэш 
вӓк.

— А, ты бунтовать хочешь?! Про­
тив царя!?—маньат, цӓрӓ сапльыжым 
лыкты дӓ токэмлӓ тӓрвӓнӹш, мӹньӹ 
тӹшӓкэнок таварым лӱктӓл колтышым 
дӓ таварэм шайыцынэм шывшыл нӓ- 
^ѵьэвьі. Уратньык мӹньӹм «ньоц!» шэ- 
лӹн колтыш, анчэм—кок пӱэм лӓк- 
тӹн вазы. Мӹньӹ йӓҥ вашт шӹдэш- 
кэн колтышым дӓ ӹшкӹмжӹмӓт шӹр- 
гӹ лугьщӹнжӹ ӓҥӓлтӹшӹм; тӹшӓкэ- 
нок уратньык мӧньӹм сапльыдонжы 
лыпшаш тӹҥӓльӹ. Кок кӓнӓ сапльы 
тӹржӹдонок ӓҥӓлтӹш; икӓнӓжӹ кидэ- 
шэм тӹкнӹш; тэвэш, кӹзӹтӓт пэл 
кидэм ньимамаг ӹштэн ак кэрдт. Вэс 
гӓнӓ ӓҥӓлтӹмӹжӹ, тагыцэ ӓньӓт, ли- 
цӓэшэм тӹкнӹш, тэвэ, кӹзӹтӓт ли- 
цӓштэм пӓлӹжӹ улы. Вара кэнвазым. 
Кэнвацмыкэм, пидӹн шьшдэвӹ. Ох! 
Пидӹн шӹндэвӓт, кидэмжӹ пиш ко­
гон каршта; ньимат жӓлӓйьшӹштӹ 
укэ, аравашкы шырал пиштэвӓт, прам- 
йӓшкӹ нӓҥэвӹ дӓ питӹрэн шӹндэвӹ. 
Кидэм гьшӹн, льицӓэм гӹц вӹр пиш 
когон йога. Питмӹштӹм иргодэшижӹ 
шӱтэвӹ, тӹшӓкэнжӹ лач колэмок ма- 
шанышым.

Ш сҥы тьотьа трупкажым ӹрзӓльӓт, 
эчэ тавакым оптыш дӓ вужгэ вэлэ 
шывшаш тӹҥӓльӹ.

— Варажы тӹньӹм мам ӹштэвӹ?— 
мӹньжӹ маньым.

Ш оҥы тьотьа, комдыкырак йӓрнӓ- 
льӓт эчэ шайышташ тӹҥӓльӹ.

— Вара, суд йактэ мӹньӹм шӹн- 
зӹктэвӓт, кым иэш катыргышкы кол- 
тэвӹ. Ох, тӹштӓкэнжӹ магань йасым 
уштэлам вӓл? Лач шайыштшат ат 
шокты. Катыргы гӹцӹн толмашэшэм, 
вӓтэм мэрцэн колэн, тьэтьӓвлӓэмжӹ 
кӹчэн каштыныт. Тонэмжӹ ньимаэмӓт 
укэӓт, ӹшкэӓт, рэвольӱци лимэшкок„ 
ровотньыкышты каштым...

Йара эчэ рэвольӱци ли, ьшдэ ижьі 
ходым нӓлӓм, властьат палша, пэн- 
сӹм получайэм. Пэрви вэт кӹзӹтшэг 
агыл, нэзэржӹм чотэшӓт ак пиштэп 
ылын. Кӹзӹт тэвэ, нэзэргӹцӹнжӹ 
лӹм оксам моло воксэок ак нӓлэп,. 
Совэт власть нэзэрлӓн палша вэлэ... 
Ындэ колхозышты ылам. Шукы йа­
сым пэрви ужынамат, мӹлӓм, тэвэ, 
куштылгырак пӓшӓм пуэньгг. Ну, ско­
ры сотэмэш вэкӓт, изиш амалаш кэлэш.

Ш оҥы тьотьана, шукат ьіш ли, 
амалэн кэш.

Мӹньӹ амалаш манын вазымат,, 
амалаш ак ли, шоҥы тьотьан шайышт- 
мыжым со тумайэн киэм.

Вара изиш лиӓт, сотэмӓш тӹҥӓльӹ. 
Кымытынат имньи кӹчӓлшӹвлӓ лӓк- 
нӓӓт, имньивлӓнӓм кӹчӓл'ш  кэшнӓ.

П. В эсэяо в-С таяь .
I п

П ӱ ш т ӹ р
(Повзсть Пакылажы)

I-
Шошымышкы лӓкмӹкӹ, цилӓн пӓ- 

шӓ. Изивлӓм вольык оролаш колтат, 
когсраквлӓ—пичӹштӹ, ольицӓштӹ-ма 
прамой ак ки, кышты мам йажаш 
кэлэш,—тӧрлӓтэн, тӹвӹлӓйэн каштыт.

Тэнэшӹ шошым молынамшы ганьы 
агыл, мары-вӓтӹвлӓлӓн шукы шыты- 
ран ли.

Тэлӹ гач Пантьи вуйлалтымыдон 
Кӱкшӹ-сирэш „Труд“ лӹмӓн колхо- 
зым ӹштэвӹ. Колхоз ӹштӹмӹжӹ ги-

шӓн гӹнь тэлӹ гач, кэчӹ йӹдэок ман­
мы ганьы, со погынымаш.

Новый год годым тӹҥӓлӹнӹтӓтг 
лач тӹлзӓк-пэлӓкӹшкӹ шывшылты.

Шывшылтдэжӓт ак ли ӹшкӓлӓш. 
Кӱшкӹ-сир марывлӓӓт, мол солашты- 
шы ганьок ылыт. „Кидӹштэт парньа- 
эт иктӧр агыл ач“ манын, ӹшкэ. 
лоштышты со ӓйӹкӓлӓт.

Кыдыжы эчэ, Иакшар Иӓкин рот- 
ньыквлӓштӹ молы—колхозжат ак кэл 
—маныт. Колхозышкы пырышы, уш- 
нышы нэзэр дӓ икпоратка хрэсӓнь- 
влӓ, пайанраквлӓ дӓ кулаквлӓ гьш 
паснаок ӹшкӹмӹштӹн ӹлӹмӓшӹш- 
тӹм тӧр корныдон виктӓрэн кэрдт- 
мӹштӹм пӓлӓт. Сэдьшдон вэт пай-



ан шачышвла колхоз ӹштӹмӹ ваш- 
тӓрэш ылыт.

„Маньэ йӓ, кольи ӹшкэ солаэш 
колхоз ӹштӓш ирӹкӹм пумыла".

Нэзэрвлӓм ӹшкэ кид лӹвӓц сӹсӹр- 
тӓрэн колтымыкы, кӹрмӓ пӓшӓ вэ- 
рэмӓштэт молы, тылварышты паньэ- 
жӓлтмӹ ганьышты шалгышаш годым, 
ӹмӹлӹштӹ канэн киӓш, ӓль торгэй- 
эн кыдалышташ ак ли ӹшкӓлӓш. 
Ышлӓнок паньэжӓлтмӹлӓ.

Сэдӹндон тэвэ, Кӱкшӹ-скрэш кол­
хоз ӹштӓш манын пӹтӓрлиш погы- 
нымаш лимӹ годшэн, марывлӓ кым 
ӹрдӹдон йогаш тӹнгӓльэвӹ.

Кым ӹрдӹ йогьшашты лач пок­
шал ӹрдӹжок ьпнлӓнжӹ йсгаш йажо 
корным виктӓрӹш. Пантьи сага „йо­
гышы" цупаок вӹлкӹ ли.

Кӱкшӹ-сир сола марывлӓ пэлӹжӓт 
утла „Труд" колхозышкы пырэвӹ.

Пантьинӓ изижӹ годшы ганьы 
агыл. Кӹзӹт анжалмыкыдажы, лач 
руш м а ш а н э д ӓ :  ш а р г а г э м ,
шим йалаш, кловой блузы, блузы 
шокшыжым кьіньэрвурды йактэ кӓр- 
гӓлтэн шӹндэн, кыйыррак шим ӱп- 
шӹм комдык ыдырал шьшдэн.

Ада ӹньӓнӹ гынь, тӹвэш, анжалы- 
мада! „Труд" колхозлан ӓҥӓ йӹ- 
рӓн пӹчкӓш толшы зэмльэустроить- 
эльлӓн палшаш лӓкшӹ марывлӓ лош­
ты шалга, зэмльэустроитьэльдон ша­
йыштэш.

Колхозлан кэрӓл нырыштым пӹч- 
кэдзн пӹтӓрӓт ганьок, ӹндэ ти мӓҥӹ 
гӹц остатка гӓнӓ пӓлӹм ӹштэн кэӓт. 
Ирлӓ-тагачы кыралмыла молоат, ик- 
тӓт такэш шалгышы укэ, цилӓн кыр- 
гышталын пӓшӓм ӹштӓт, анжашат 
олмыдэш.

Колхоз лӹмэш пӹчкӹн нӓлмӹ ны- 
рышты иилӓ ӹшкэ ампичӹ вуйыш- 
тышты ылэш. Мӹндӹр нырышкы кэ- 
мӹ гӹжэш молы уты вэрэмӓм эртӓ- 
рьшӹлӓ агыл. Ольицӓ мычкы молы 
ӹнэт кашт гӹнь, пичӹ вашт лӓктӹ- 
нок лишӹл нырыштэт ровотайаш 
лиэш.

Колхоз тӱӓн кодшывлӓжӹ: кулак-
влӓ, пайанраквлӓ дӓ колхозын кэрӓл- 
жӹм ыҥылэн шотымы, колхоз ваш­
тарэш кулаквлӓн лыгэн каштмы ӓль- 
ӓкӹштӹм колыштшывлӓэт, колхоз 
ваштарэш пыток кӹрэдӓлӹт. Цилӓ 
статьан ӓльӓквлӓм шӓрӓт. Колхозыш­

кы пырышывлӓм молы пыток ӱкшӹк- 
тӹнэштӹ.

Ӓльӓкӹштӹ, ӱкшӹктӹмӹштӹ ку­
лак йыхвлӓн аравашкы вӹд опташ 
палшымышты, колхозышкы пыры- 
шывлӓм ньимат ӹштэн ӹш кэрдт.

Колхозньыквлӓ ӹшкэ пӓшӓштӹм 
пыт кычаш лиэвӹ. „Ыньӓн эдэмӹшты 
—Пантьиштӹ улы, тидӹ тӧр корны- 
дон видӓ, нэзэрвлӓм ик поратка хрэ- 
сӓньвлӓм, тошты йӓҥӓрӓлтшӹ ӹлӹ- 
мӓш гӹц у ӹлӹмӓшкӹ лыктэш. Лэ- 
ньиньш шамакшым ӹлӹмӓшӹшкӹ 
пырта".

Кэчьі вады вэкӹ кэн колтымыкы, 
Кӱкшӹ-сирӹм когилӓ пӹцкрмӹштӓш 
тӹҥӓлэш. Когилӓ логӹц кышты-тиш- 
тӹ кайшы кэчӹ айар йалвлӓжӹ, 
шӧртньӹ кидвлӓлӓ, токо кушшы ыж­
ар сирэм вӹлнӹ, тамам кӹчӓлӹт ма­
шанэт.

Ти вэрэмӓн, солашкы колхозньык- 
влӓ ныр висэн пырэвӹ. Ик кого пӓ- 
шӓм—тӹҥ лтӹш пӓшӓм—икуэш ӹш- 
тэнӹтӓт, йаҥылымыштат ак кай. Пск- 
шал ольицӓ турэшкӹ шоэвӓт, ольи- 
цӓ покшалнышы пӹрэньӓ ара вӹлӓн 
шӹнзэвӹ.

Ик мары вэлэ ӹш шӹц. Иал вӹл- 
нӹжок, картузыжым кыдашат, карту­
зы пындашты ылшы тавак мэшӓк- 
шӹм лыктыат:

— Шывшылшаш, тавай пьпӹрӹ- 
дӓ!—манын, тавак мэшӓкшӹм ӹр- 
зӓльӹ.

— Самосаткэдӹм шывштынэт?! шӹ- 
лок! Мӓнмӓн „Моссэльпром" улы. 
Иктӹм шывшыл колтымыкэт, ком­
дык кэнвазат—манын, ваштыл-ваш- 
тыл, Кӓтӓ Кузман Иван, тавак мэ- 
шӓк ӹрзӓлшӹ марылан кэлэсӹш.

Т ӹдӹжӹ:
— „Моссэльпромэтшӹ" ситӓ гьшь 

йара?—манэш.
Ивэнжы койырымларак:
— Йара-йок, вӱй сӓртӹшӹ махор- 

кэдӹмок пӹтӹрэмӓ,—маньы.
— Маньэ вара, пэроскы улы дӓ 

мӹнь махоркым шывшаш?!..
Тӹшӓкэн молывлӓжӓт шутьа ӹш- 

тӹмӹлӓ попаш тӹҥӓльэвӹ.
— Иквӓрэш рсвстайаш тӹҥӓлӹн- 

нӓӹш, тавакшат ӹньэ иквӓрэш, лижӹ— 
—маныт.

Кӱ ӓньӓт, вӹцкӹжрӓк царгата йук- 
шыдон:



— Коньэшнӹ—манын с ӹ г ӹ р ӓ л 
колтыш.

Марывлӓ Иван йӹр погынат. Йӹ- 
рэн-йӹрэн токыжыла кидӹштӹм вик- 
тӓт.

— Тавай Иван, шӓлӓтӹ—маныт.
Кузман Иван тыгыр оҥ кӹшӓнжӹ

гӹц ик пачкы пэроскым лыктыат:
— Иквӓрэш—гӹнь, иквӓрэщ. Нӓ- 

дӓ! Шывшта!—манын, пачкыжым 
тӹҥӓльӓт, цилӓлӓн шӓлӓтӹш. Пачкэ- 
шӹжӹ лач кым уты пэроскы коды.

Иван пэроскы пачкыжым кьннӓнӹ- 
шкӹжӹ пиштэнӓт ӹш шокты, цилӓ 
вэцӹн:

— Масакокыш, ик пачкым обоб- 
шэствльӓйэнӓт колтышна!..

Цилӓн ваштыл колтэвӹ.
Пантьи пэроскыжым пижьжтӹш, 

вӓржӹ гӹц кӹньӹЛ шагальы. Пэрос­
кы шывшын шӹнзӹшӹ, шалгышы ма- 
рывлӓм анжал сӓрнӹшӓт, пэроска 
шӹкшӹжӹм нэрӹшкӹ лыктын, ӹфӹ- 
лӓл колтыш. Вара попаш тӹҥӓльӹ.

— Цилӓок агыл, мам обобшэст- 
вльӓйэнӓ, тӹдӹ вэлэ иквӓрэш лиэш— 
— манэш. — Обобшэствльӓйӹмӓшкӹ 
пырыдымыжым тошты статьанок кы- 
чылтына. Комуны лимэшкӹ, ма улы- 
нам иквӓрэш ана ӹштӹ. Комуным 
ӹштэнӓӓт...—Обобшэствльӓйӹмӹ ги- 
шӓн тӹҥӓлмӹ шайажым пӹтӓрӹдэок, 
торэш ольицӓшкӹлӓ пырышы эдэм до­
кыла марывлӓлӓн анжыктыш:

— Анжалда доко, солашкына тӓ- 
гӱ толэш,—маньы.

Пантьин шайам колышт шӹнзӹшӹ 
дӓ шалгышы марывлӓ, цилӓн торэш 
ольицӓ докыла анжал шӹндэвӹ...

Хала гӹц лӓкмьжӹжӹ, солашкы со- 
тылаок шошашланэн, Макси чотэ 
пӹсӹн ашкэдӹ. кіуански кырык льі- 
вӓц эртӹмӹжӹ годым, тамагань ара- 
ваэшкӹвлӓ поктэн шоэвӓт, Максим 
шӹндӹнэштӹ ыльы. Макси ӹш шӹц, 
пӱштӹржӹ моло кого агылат,. мары- 
влӓ сьҥӹрӹмӓшэш:

— Йара-йок, йалын ашкэдӓшок 
куштылгы... Кэдок, кыдалдок, такат 
корныда худа... Ужат, лӧҥӓ вэлэ—ма­
нын, марывлӓн аравашкы ӹш шӹц. 
Иалынок ашкэдӹ.

Солашкы миэн шошашыжы годым. 
Максин йӓҥжӹ тӓрвӓнӓш тӹҥӓльӹ, 
Тоштыгодшыжым,ӓвӓжӹм, Москва гӹц 
колтымы сирмӓш мӹҥэшок токыжы ми-

мӹжӹм дӓ молымат шанаш тӹҥӓльӹ.
Ш аныдэ мам ӹштэт?. Солажы гӹц 

лӓктӹн кэн гьшь, лу и шон ӹшкӓ- 
лӓш. Солаштыжы тинӓр жэпӹштӹ ма 
лимӹжӹм ак пӓлӹ ач.

Москвашты тымэньмӹжӹ годым 
ӓвӓжӹ лӹмэш колтымы сирмӓшӹжӹм 
ӓвӓжӹ плучайыдэ, сирмӓшӹжӹ мӹ- 
ҥэш миэн. Кӹзӹтшӹ гӹнь ӓвӓжӹ ги- 
шӓн ньимат ак пӓлӹ. Авӓжӹ тӓ ӹлӓ, 
тӓ колэн.

Кэчӹ вады вэкӹ кэн колтымыкы 
солажы докы лишӹлэмӓш тӹҥӓльӹ. 
Сола шайылнышы когилӓ вуйым уж­
ын колтышат, лӓктӹн кэмӹ годшы- 
жым ӓштӓлтӹш.

МаМ ат ӓштӓлтӹ вара? Лу и пэр­
ви, ти корныдон ашкэдмӹжӹ годым, 
мырэн—мырэн алашкыла ашкэдӹ.

Мырымыжым молы ӓштӓлтӹшӓт, 
ӹшкэ турэшӹжӹ йӹрӓлтӹш. Иӹрӓл- 
тӹмӹжӹ эчэ потьикӓн чучын колтыш. 
Когонок ваштыл колтынэжӹ ыльат, 
тагыцэ ӓньӓт тыргыш.

Кӱкшӹ-сир солашкы Цик-ала гӹц 
мимӹ годым, кого, кужы ныр мычкы 
валымыла. Тӓйӹлӹшкӹ валаш тӹҥӓл- 
мӹкӹ, солажы лач лапа пындашыш- 
тышылаок кайэш. Сэдӹндонат вэкӓт, 
Макси эчэ пытырак ашкэдӓш тӹҥӓ- 
льӹ.

Солашкыжы миэн шошаш годым, 
солажы пыток ышэшӹжӹ вазы. Ци- 
лӓ рӓдӹн шотлэн кэш. Кӱ кышты 
ӹлӓ, кӱн магань тома ылын—цилӓ 
шанэн, ышыштыжы ӓшӹндӓрэн миш.

Молыжы гӹц утлажок, ӹшкӹмжӹн 
изи шӱкшӹ томажы, пэл моҥыр лэ- 
вӓшӓн, тыл олтымы кудыжы дӓ худа 
равы пичӓн кавштавичӹжӹ ӓшэш ва­
зы.

Сэк пачэшок Панти тӓҥжӹм ӓштӓл- 
тӹш. «Ылӓ вӓл, ма вӓл?!»—манын 
шаналтыш.

Тэҥэ шанэн кэмӓшэшӹжӹ вэрэмӓ- 
жӓт шукы эртӹмӹлӓ ӹш чуч. Анжэт 
гӹнь, солашкышты пырымы торэш 
ольицӓшкӓт миэн шагальы.

Торэш ольицӓшкӹ миэн шагалмыкы- 
жы, солашкы пырымэшкӹжӹ, изиш 
кӓнӓлтӓш шӹнзӹ. Шукы шӹнзӹмь'1- 
жӹ ӹш шо. Иӹрӹм—йӹрвӓш анжал 
сӓрнӹшӓт, пӱштӹрлӓ йалштэн шьш- 
дӹмӹ чымадан дон амалымы вӓр- 
жӹм пулыш вӹлкӹ пиштӓш манын 
йӓмдӹлӹш. Вара, кӹньӹл шагальат,



лӱштӹржӹм пулыш вӹлкӹ пиштӹшӓт, 
солашкыжы пырыш.

Солашкы пырымыкыжы, тӧрӧк то- 
кыжыла ашкэдӹ. Пӧрт докыжы 
ашкэд мимэшкӹ, ньимат ӹш цаклы. 
Л ач пӧрт вӓржӹ докы мимӹкӹжӹ, 
йӓҥэшӹжӹ руйок чучын колтыш. Ан- 
жыш—анжышат ӹшлӓнжӓт ӹш ӹньӓ- 
нӹ. Тусарэнок анжал сӓрнӹшӓт, ыш­
кэ турэшӹжӹ:

— «Эх! Иктӓт укэ витнӹ! Авӓмжӹ 
кышкы кэн вӓл? Томанажы молы 
кышкы пӹтэн вӓл?»—манын, пӧрт 
вӓржӹм анжэн шалгымашыштыжыок
— «Кышкы вӓл кэшӓш? Пантьивлӓ 
докыла, кэшӓш вэкӓт»—манын, ӱлӹ- 
кӹлӓ кэӓш тӓрвӓнӹш.

Пашкуды марын пӧрт— кутан пи- 
чӹм сӓрнӓльӓт, ӱл вуйыштышы торэш 
ольицӓ турэштӹ шӹнзӹшӹ марывлӓм 
ужы.

II
Колхоз видэм пӧртӹштӹштӹ— ПО" 

гынымаш. Пӓшӓлӓн йарал, колхозыш- 
тышы улы эдэмжӹ цилӓн погынэнӹт.

Погынымашты анжышашлык пӓшӓ- 
жӹ— икиӓш шурны ӱдӹшӓшлык план 
йарыктымаш.

Пантьи стӧл лошты пумагавлӓм 
йӓмдӹлӓ. Макси ӹшкӹмжӹн изи кньи- 
гӓшкӹжӹ тамам сирӓ. Кирук погы­
нымаш видӹмӹ протокол сирӓш пу- 
магам, чэрньилам йӓмдӹлӓ.

Погынышывлӓ лошты ик йукат укэ. 
Кышты-тиштӹ, цигӓркӓ пӹтӹрӓш пу­
мага кышкэдмӹ йук вэлэ цыр-зор 
шакталалэш.

Пантьи пумагавлӓжӹм стӧл вӹлӓн 
рӓдӹн оптэн пӹтӓрӹшӓт, погынышы 
марывлӓм анжэн сӓрнӹш. Вара ша- 
гальат:

— Цилӓнок постарнэндӓ?—манын, 
марывлӓ гӹц йады.

Анзыл рӓдӹштӹ шӹнзӹшӹ ик ма­
ры йал“вӹлкӹжӹ шагал, погынышы- 
влӓм цилӓштӹм анжэн сӓрнӹшӓт:

— Пӱэргӹжӹ цилӓн ылыт, ӹдӹр- 
ӓмӓшвлӓжӹ вэлэ цилӓнок агылэп, 
тама, доко—маньы.

Пантьи тишӓкэн:
— Мам вара ӹштэнӓ, тӹҥӓлӹнӓ?

— манын йады.
Марывлӓжӹ:
— Тӹҥӓлшӓш...
— Тавай, тӹҥӓлдӓ... Толыт сӓй!....
Макси, кок кидшӹ дон стӧл хант­

ам тэмдӓл шагальат:

— Ну, тэҥа гӹнь тӹҥӓлӹнӓ. По­
гынымаш видӓш вуйлалтышы дон си- 
рӹшӹм айырыда—манын, марывлӓлӓн 
кэлэсӹш.

Марывлӓжӹ:
— Вуйлалтышы —Пантьи, сирӹшӹ- 

жӹ —Макси, маныт.
Пантьижӹ тӹшӓкэн:
— Мӓ погынымашвлӓм видэн ты- 

мэньӹннӓ^. Ындэ тӓлӓндӓ тымэньӓш 
кэлэш... Йогорым шӹндӹшӓш,—Й о­
гор докыла сӓрнӓльӓт—п огор Павы- 
лыч^тол, шӹц, вуйлалты—манын, Кӓ- 
тӓ Йогорым сӹгӹрӓльӹ.

Пантьин сӹгӹрӓлмӓшэшӹжӹ Пашан 
Кирук Йогор докы ашкэт мишӓт, 
Йогорын ̂  кок коҥыла лӹвӓцӹнжӹ 
кычыш. Йогорын кэсӹн ганьы сары- 
рак, йыштикӓ пандашыжы вэлэ ӹр- 
зӓлт коды—Пантьи сага, стӧл лошкы 
Кирук тидӹм пыртэн шӹндӹш. Ваш­
тыл—ваштыл, тамагань пумагавлӓ 
оптэн шӹндӹмӹ папкым Иогорлан 
кычыктыш.

— Н ӓ,—манэш—вуйлалты.
Йогорын вӓтӹжӹ анжаш вэлэ лин.

Пӹтӓрли погынымашкы толынат, ньи­
мат ак пӓлӹ, марыжым тамам ьіш- 
тэн шуат, машанэн тама, сӹнзӓм вэлэ 
кӓрэн шуэн.

Йогорым стол лошкы шӹндӹмӹкӹ, 
марывлӓ Йогорым анжэн-анжэн, шу- 
тьам ӹштӓт.

—  Йогор, вэртьи, вэртьи—маныт.
Погынымаш видьімьі протокол сирӓ-

шӹжӹ Пашан Кирукым шӹндэвӹ.
Погынымаш пачылты.
Пантьи шамакым нӓльӹ, мам ӹш- 

тӓш сӧрӹмӹштӹм ц и л ӓ шайышты. 
Марывла шамакшым пыт колыштэвӹ.

Кыды—тидьі марывлӓжӹ, ьшікэ ду- 
рэшӹштӹ:

— Пантьинӓ, Макси толынат, тӧр- 
лӓнӓш тӹҥӓлӹн, анжок кыцэ попа— 
манын, икӓнӓ—иктӹн пӹлӹшэшӹштӹ 
пӹжгӓлтӓлӹт.

Лачокат, колхоз ӹштӹмӹ аднак, 
Пантьи йажон ровотайа ыльы. Вара, 
шошымышкы лӓкмӹ анзыц, колхоз па- 
п т  гӹц ӱкшӓш тӹҥӓл колтэн: Макси 
толмыкы вэлэ „тӧрлӓнӓш" тӹҥӓлӹн.

Пантьи попэн пӹтӓрӹмӹкӹ, Макси 
шамакым йады.

— Мӹлӓмӓт изиш попалташ лиэш? 
—манэш.

— Лиэш, лиэш! Макси, попы—ма­
нын марывлӓМаксилӓн попыктынэштӹ



Тӹдӹжӹ пӧкэнжӹ гӹц кӹньӹл ша- 
гальат, студьэнтвлӓн погынымашты 
попымыжылаок, раскыдын, чаҥэн по­
паш тӹҥӓльӹ.

— Марывлӓ,—манэш.—Пантин ша- 
йыштмыжым цилӓнок пыт колыштда 
вэт? Мӹнь шанымаштэм, ти планым 
пыток йарыкташ кэлэш, дӓ эчэ тидӹн 
ваштарэш встрэчный планым ӹштӓш 
кэлэш. Заводвлӓштӹ, фабриквлӓштӹ 
дӓ мол вӓрэӓт, ровочыйвлӓ ӹшкэ гӹ- 
цӹнӹштӹ ваштарэш планвлӓм ӹштӓт.

— Мӓнмӓнӓт тэҥэ ӹштӓш вӓрнӓ 
улы. Ш амак толшэш, шӹльӹ ӱдӹмӹ 
вӓрӹм нӓлшӓш. Пантьин планышты 
анжыктымашым когоэмдэн кэрдӹнӓ 
вара?.

— Кэрдӹнӓ! Тэвэш, тура тӹрӓн алык 
турэ, иктӓ кок гэктар нӓрӹ изи лап 
улы, тидӹм пыдыртэн шуэн, ӱдэн 
шьшдӓш лиэш. Тидӹм мӹнь шаныма- 
шэмдон пыток ӹштӓш кэлэш.

— Эчэ роколма вӓрӹм нӓлшӓш. Ти 
планымат когоэмдӓш ак ли гы цэ?— 
Лиэш! Тошты вӓкш лыкышты кыяар 
сирэм такэш киӓ—иктӓ кым гэктар ли­
эш. Вӓржӓт йажо, пышкыды. Ирго- 
дымок тэвэ тидӹм кырал шуэн, ро- 
колмам шьшдӹмӹлӓ.

Максин шайажы лошкы Ш оэ Па­
выл пырыш.

— Сирэмвлӓштӹм кырал пыдыр­
тэн шумыкыжы, вольыкшым кышты 
кандыиітына вара? Вольык кандышта- 
шат сирэм трапана ак ли дӓ ровста- 
йэнӓт ана шокты! Кӹзӹтӓт тэвэ, пра­
мой ровотайаш тӹҥӓл шоктыдэ\нӓ, 
кыдыланжы колхоз пӓшӓ утэнӓт. Ань- 
ӓт! Мьшь статьанэмжӹ гьінь, тэнээш 
тырхалашат йара—манын, Макси ваш­
тарэш попэн пуш.

Макси Ш оэ Павылын попымыжым 
пыт колышты. Йасывлӓм, лэлӹрлӓм 
попаат, комуньистӓт ат машаны. Вара, 
Ш оэ Павылын лэлӹ пӓшӓвлӓ гӹц 
лӱдмӹжӹм цаклышат, Павылым ӧп- 
кӓлӹмлӓ тидӹ попаш тӹҥӓльӹ.

— Павылын шайажы у ӹлӹмӓш 
ӹштӓш тымдымаш агыл. «Иара, кыцэ 
гӹньӓт» манын ӹлӓш укэ. Мӓлӓннӓ 
иктӓт толын палшэн ак кодэп.

— Вольык кандышташ вӓр укэ ли­
эш манмыжьілан, сӹнзӓдон ужтымы— 
слӧпӧй вэлэ ӹньӓнӓ. Кольи укэ?! Эчэ 
вэс тинӓр вольыклан вӓр улыжым, 
пэрви кӹтӧштӹ каштмэм дорыцынок 
пӓлэм.

— Лэлӹ гьщ, йасы гӹц ньигына­
мат лӱдӓш ак кэл. Ма лимӹлӓ чучэш 
— пыт кычы. Ыштӓш л и э ш  манын 
ӹньӓнэт гьшь, соикток вӹлӓн лиӓт. 
Мӹнь шанымашэмдон, ти кок сирэм 
лапым такэш киктӓш ак ли. Икиӓш 
ӱдӓшок кыралаш кэлэш. Ниньім ӱдӹ- 
мӹкӹнӓ ӹшлӓннӓӓт дӓ государствы- 
ланат шукы пользым ӹштэнӓ— манын, 
шайажым пӹтӓрӹшӓт, Пантьи сага 
шӹнзӹ.

Марывлӓлӓн Максин шайажы тӓ йа- 
рыш, тӓ укэ. Цилӓн—шӹп. Иктӓт йук 
лыкшы укэ.

Пашан Кирук вэлэ, ик йукат укэӓт,, 
иктӓжӹ марылан шайыштыктынэжьи 
Сагажы шӹнзӹшӹ Локон Сомокым 
ӧрдӹжшӹ гӹц тӹкӓльӓт:

— Максиэт кэрдэш вэт, ӓ?! Ну-кы,. 
йӓ, Сомок Васильӹч, тӹньӓт ӹшкэ 
шанымашэдӹм тӹкэн пуай!—манын, 
ваштыл-ваштыл ӹшкэ доцынжы шӹ- 
кӓ —шайышташ шагалтынэжӹ.

Сомокшы тӹшӓкэн, Кирукым анжа- 
льат:

— Ну-кы, йӓ, ӹшкэ комсомол, по- 
пэмӓ, мӓлӓннӓ попаш агыл, мӓ шоҥэ- 
мӹннӓ—манын, Кирукым кок кидшӹ 
гӹц кычышат, кӹньӹлтэн шагалтыш.

Кирук попынэжӹ ылнэжӹ дӓ, сэк 
пӹтӓри марывлӓн шанымашым колнэ- 
жӹ. Ти шанымашыжым Кирук ӹшкэ- 
ок Макси дон Пантьилӓн пуэн ӹшкӓ- 
лӓш. Сомок кӹньӹлтэн шагалтымыкы, 
сирӹмӹ пумагажым нӓльӓт, Пантьи 
дон Макси сагашкы тидӹ кэн шӹнзӹ.

Погынымаш вуйлалтышы Кӓтӓ Ио­
гор, марывлӓ иктӓжӹ попаш тӹҥӓлӹт 
манын, вычэн шӹнзӹш-шӹнзӹшӓт:

— Вара, ма, марывлӓ?! Кольи ик- 
тӹдӓнӓт ньима шанымаштаат укэ? Ти- 
дӹ ик эдэмӹн пӓшӓ агыл вэт, цилӓн 
шанаш, йарыкташ кэлэш манын, ма- 
рывлӓм пэлэштӹш.

Иогорын шамакэшӹжӹ Локон С о­
мок кьшьӹл шагальат:

— Кадай, ик — кым шамакым кэлэ­
сэн пуэм —манын, Йогор гӹц йады.

Йогоржы шайыл рӓдӹштӹ пӹжгэн 
шӹнзӹшӹ ӹдӹрӓмӓшвлӓм цӓрӓ.

— Тырлыда! Пӓшӓнӓ пӹтӹмӹкӹ 
пӹжгэдӓ...—Вара Сомоклан—Тавай 
Сомок, пспы!— Маньы.

Локон Сомок халык анзылны по­
пэн тымэньшӹ агыл. Пӹтӓрли иопа 
тама дӓ, шэклӓнӹмӹлӓ чучын кол­
тыш. Пэрви лэлӹ ровотаэш рӹшкӓл-



тшӹ цӹрэжӓт йакшаргэн кэш. Шим- 
рок пышан картузыжы лӹвӓлнӹшӹ 
лэпкӓжӓт вӹдӹжгэн кэмӹлӓ ч у ч ы. 
Марывлӓ докы еӓрнӓл шалгальат, 
шайышташ тӹҥӓльӹ:

— Мӹнь—манэш—Максин шаныма- 
жыжым пиш тӧрэш шотлэм. Павылла 
шанымыкы, ти сирэмвлӓм кэрэк кы- 
нары такэш киктэнӓ гӹньӓт, ньима 
пользыжат укэ. Макси манмыла -ӱдӹ - 
мӹкьшӓ ӹшлӓннӓӓт да Совэтлӓнӓт 
пользы лиэш. Тэнэ ӱдӓшок кэлэш... 
Шайаэмӹм пӹтӓрӹшӹм—маньат пӱ- 
жӓлтшӹ лэпкӓжӹм алтацааҥшы, кого 
лапажы дон ӹштӹл колтыш.

Кӹзӹт йактэ йук лыктэок ӹдӹрӓ- 
мӓшвлӓ лошты шӹнзӹшӹ Тьимош 
Лида, ӹдӹрӓмӓшвлӓ ло гӹц айырлы- 
шат, стӧл докы ашкэд миэн, Иогор 
.гӹц йады:

— Йогор, кай мӹньӓт ик-кым ша­
макым кэлэсӓлӓм—маньы.

Кӓтӓ Иогорэт тама лин колтыш. 
Кӹзӹт йактэ погынымашвлӓштӹ ӹдӹ- 
рӓмӓш попымым ужтэӓт, сӹнзӓм вэлэ 
кӓрэн шуэн. Вара, Пантьи дон Мак­
сим анжальат:

— Иара, пэпэмӓ—манын кэлэсӹш.
Макси кӹзӹт йактэ изи кньижкӓш-

тӹ сирӹмӹжӹм анжэн шӹнзӹш. К1ӓл 
попымы годым кньижкӓэшӹжӹ тама- 
влӓм сирӓлтӓ. Лида попаш йадмым 
кольыат, тӹдӹ докыла сӓрнӓл шӹн- 
зӹ. Пыт тусарэн анжаш тӹҥӓльӹ.

Лида попа.
— Мӹнь шӹльӹ гишӓн ам пспы— 

манэш.—Ыдӹрӓмӓшлӓн ӹшлӓн кэрӓл- 
жӹ гишӓн попыдэ ак ли. Молжы ци- 
лӓ шотан шотшыдон ӹштӹмӹ, мӓлӓн- 
нӓ кэрӓлжӹ вэлэ чӹдӹрӓк. Мӹнь 
Пантьин шайыштмыжы годжэн, йӹ- 
тӹн дӓ кӹньэ гишӓн шанэн, шотлэн 
шьшзӹшьшӓт, ӱдӓш сӧрӹмӓшнӓ чӹ- 
дэш толэш. Кӹзӹт мӓ колхозыштына

♦кынзала шӹдӹрӓш йаралвлӓ вьщлӹ- 
кудытын ылына. Ти шотгӹц кӓндӓҥш 
ӹдӹрӓмӓшӹм лыкмыла — тымэнь- 
ӓш кэӓд. Кодшыланжы ӱдӓш сӧрӹ- 
мӹнӓ ак ситӹ. Мӹнь шанымаштэм 
кок гэктар йӹтӹн дӓ нӹл гэктар кӹ- 
ньэ вӓрэш кым гэктар йӹтӹнӹм дӓ 
вӹц гэктар кӹньэм ӱдӓш кэлэш.

— Эчэ кавшта вӓрӹм кымдаэмдӓш 
мондымыла ӹнжӹ ли. Тэвэш, карэ- 
мӹштӹнӓ кок лап такэшок киӓт, ти 
лапвлӓм пыдыртэн, роколмам шьшдӹ-

мӹлӓ. Тонышы пичӹвлӓэшӓт кавштам 
шукырак шӹндӓш кэлэш.

Лида ӹшкэ шанымыжым попэн пӹ- 
тӓрӹшӓт вӓрӹшкӹжӹ шӹнзӹ.

Лида шайышмыжы гач, Лида вӹ- 
лэц Макси сӹнзӓжӹмӓт ӹш караҥды. 
Ик И З И  М Ы Т Ы К  Ж Э П Ӧ 1 Ш Т О К , изижӹ год­
шы гӹц тагачы кэчӹ йӹктэӓшӹм ци- 
лӓ ӓшӹндӓрӹш.

Макси толмыжы годшэн, ныл кэ- 
чӹштӹ Лидам кок гӓнӓ вэлэ ужын. 
Икгӓнӓжӹ—Лида комсомол йӓчэйкӹн 
погынымаш гӹц толшылажы, Макси 
толмы вэс кэчэш вӓш линӹт. Вэс гӓ- 
нӓ—тагачы, колхозньиквлӓн погыны- 
машышты.

Тоштыжым ӓшӹндӓрэн мимӹжӹ сэ- 
мӹнь, Макси Лидам шӹрэрӓкӹн ан­
жаш тӹҥӓльӹ. Тагачы, колхозньык- 
влӓн погынымаш пӹтӹмӹкӹ, Еӓш ли- 
ӓш ли.

Максин Лида вӹлкӹ анжымыжым 
Пантьиӓт цаклыш, йӓҥэшӹжӹ лач 
тылымок шыральэвӹ. Ошэм кзш. Мак­
сим йӧрэн шумылаок тӹрӹнь анжал 
шӹндӹш...

Икиӓш ӱдьшӓш планым йарыкты- 
мыкы, Кӓтӓ Иогор Пашан Кируклан 
шамакым пуш.

Пашан Кирук Пантьи сага цилӓ 
пӓшӓжӹмск тымэньӹн. Кирук сӓмӹ- 
рӹк ылэш гӹньӓт, марывлӓ шамак- 
шым чӧттэ колыштыт. Кӹзӹт йактэ 
Кирукын шанымашдон ровотайымаш- 
ты ньимат самынь лӓктэӓт, колхоз ли- 
мӹ годшэн кэрэк магань пӓшӓштӓт 
Кирук со анзылны. Сэдьшдон вэт 
Кирукым колхоз ВИДЭМ Ӹ Н чльэнэш 
айырэн, хозайства видӹмӹ пӓшӓштӹ 
вуйлалтышэш ӹштэнӹт. Лачокшымат, 
Кирук статьан цилӓ пӓшӓжок куш- 
тылгын, ашындаралт ӹштӓлт миӓ.

Кӹзӹт тэвэ Кирук шайышташ тьі- 
ҥӓльӓт, марывлӓ чотэ пыт колыштыт. 
Кирук уты-ситӹм ак попы, тыри-ту- 
ри туамбал ьіштэн ак шу, цилӓлӓн 
ашы лижьі манын, ровотайа. Нужда 
тымдэн ӹшкӓлӓ. Атьӓгӹц луаткок иӓш 
шагал кодмыкы, цилӓок тымэньӓш 
чучэш ач.

Марывлӓ анзылан шагальат:
— Мьінь шукы ам попы. Ма кэрӓл- 

жьім вэлэ кэлэсэм—манэш.—Ма улы 
колхоз йишнӓдон ик пӓшӓшкӹ лӓк- 
тӹн шагалмыкына, пӓшӓнӓм ашында- 
рэн ӹштэн ана кэрдт. Тидӹ гӹц уты- 
жы, эчэ икӓнӓ—иктӹлӓннӓ ӓптӹртӹ-



лӓш вэлэ тӹҥӓлӹнӓ. Сэдӹндон тэвэ, 
ттш ӓлӓн йарал ма улы эдэмвлӓнӓм 
нӹл цуцаэщ пайылаш кэлэш. Цилӓ 
кого пӓшӓ йӹдэ ик бригады лижӹ. 
Цилӓн ӹшкэ пӓшӓштӹм пӓлӹштӹ.

— Ш амак толшы: Кыралаш, ши- 
^>ӓш дӓ ӱдӓш ик цуца лиэш. Ти цу- 
ца вуйлалташ Иогорым шагалтэнӓ..

Ти шамакэш Кӓтӓ Йогор тамам кэ- 
лэсьшэжӹ ыльы дӓ Пантьи цӓрӹш.

—  Кидэшӹжӹ пумага лиэш. Ку 
кынары ровотайэн цилӓ сирӓш тӹҥӓ- 
лэш. Мол пӓшӓвлӓэшӓт тэҥэлӓокӹш- 
тӹмӹ лиэш. Кӱ магань пӓшӓшкӹ кол­
тымы лиэш, спискӹштӹ анжыктымы. 
Спискӹм Татьук вара лыдын пуа. Кӱ

пӓшӓм ак йарыкты, тӹдӹ Пантьилӓн 
кэлэсыжӹ.-Попэн пӹтӓрӹшӹм маньат, 
Пантьи дон Макси лошкы шьшзӹ.

Марывлӓ саслаш тӹҥӓльэвӹ:
— Татьук! Лыдын пу! Кӱ кышкы?
— Кӱлӓн магань пӓшӓ пумы?.
— Пӓлӹшӓш, магань пӓшӓ?—ма­

ныт.
Кирук ти йукэш, Иогор гӹц йад- 

тэок кӹньӹл шагальат:
— Вара, ма лин колтышта, ӓль 

шӹргэш йамын кэштӓ? Л ачпазарыш - 
тышылаок ӱрлӓш тӹҥӓл шӹндӹштӓш. 
Толкыдонок лиэш вэт. Мам вара сас- 
лымыла?—Татьук докыла сӓрнӓльӓт: 
— Татьук, лыдын пуай, йӓҥӹштӹм лат- 
наҥдарай—манын, Татьуклан лыдаш 
шӱдӹш.

Татьук, шкап гьщ спискьім лыкты- 
ат, вӓрэшӹжок сӓрнӓл шагалын лы­
дын пуш.

Погынымаш пӹтӹш.
Марывлӓ шӓлӓнӓш тӹҥӓлмӹкӹ, 

Пантьи вӓржӹ гӹц тӓрвӓнэн кӹньӹл 
шагальат:

— Кирук, Макси, Лида, Павыл дӓ 
Татьук изишэш кодылдалда, изи со- 
вэшаньым ӹштӓлтӓш кэлэш—манын 
кэлэсьіш...

Марывлӓ лӓктӹн кэмӹкӹ Пантьи 
совэщаньым пачы.

Совэщаньышты анжыш:шлык пӓ" 
шӓштӹм ӹштэн пӹтӓрӹмӓшэшӹштӹ 
вады лин колтыш. Пӹц йыд лимэшкӹ- 
жӹ пӓшӓштӹм пӹтӓрэвӹ гӹньӓт, икӓ- 
нӓ-иктӹштӹн шайам колышт шӹнзэ- 
вӹ .

Пантьи ӹшкэ кашмыжым попыш.
Мам вара! Тоцынжы лӓктӹн кэмӹ- 

жӹ годшэн шукы ужын каштын ӹш- 
кӓлӓ.

Сэк пӹтӓрлиок кӹчэн кашташ чу" 
чын.

Вара кӹтӧ кӹтӓш пырэн.
Кӹтӧ кӹтӹмӓштӹ вырсыкалэнӹт 

молӧат, шӹжӹ йактэ кӹтӓш пырэн 
гӹньӓт, кӹтэн шоктыдэок шӹлӹн.

Эчэ кӹчэн каштын.
Халашкы попазымыкыжы шпанавлӓ 

полкышкы чучын. Тӹштӹжӹ эдэм 
гӹц эртэн ылын:

Шолыштын...
Алталэн каштын...
Пуры эдэмлӓн йарыдымы пӓшӓвлӓм 

ӹштэн каштын.
Вара, прэньӓ пилыш заводышкы 

вӓрэштмӹкӹжӹ ижӹ, латнаҥын. Тиш- 
тӹжӓт эчэ кынам-тинӓм мам-шон тӹ- 
кӓлӹкӓлэн.

— Кынам мӹшкӹр тэмэш, тӹнӓм 
цилӓ улы, кынам шужыш пирӹ га- 
ньы вуснэн шӹнзӓт—кышты мам кӹ- 
рьш, шолышт нӓлӓш лиэш, тӹдьш 
вэлэ шанэн, оролэн каштат... Ылӹ- 
мӓш тамаланат тымда—манын, Пан­
тьи шайажым пьггӓрӹш.

Лачокымат тэҥэ. Пантьилӓ шаны- 
шы эдэмлӓн, ӹлӹмӓш „йӹрӓлтӹмӹма 
вэлэ вычымыла. Кӹзӹтӓт тэвэ, Пан­
тьи ӹшлӓнжӹ корным виктӓрэн кол- 
тышашланэн колхоз пӓшӓм пыт ӹш- 
тӓ.

Пӹцкэмӹш. Татьук дон Лида ку- 
дывичӹ окньа доран шӹнзӹнӹтӓт, 
ӹшкэ дурэшӹштӹ пӹжгэн шӹнзӓт.

Нинӹ гӹц палнырак Кирук ком- 
дык пырэн вазын. Ш оэ Павыл цигӓр- 
кӓжӹ пикӹктӓш спичкӓм ыдырал 
колтымыкы ик мӓгӓлэш соты лин 
колтыш.

Макси стӧл вуйышты шӹнзӓ. Спич­
ка тыл соты лин колтымыкы, Лида 
вӹлкӹ анжал колтыш. Лида-
жат Макси анжалмы турэш анжал 
шӹндӹш—коктынат йӹрӓлтэн колтэ- 
вӹ.

Кирук комдык кимӓшӹжӹ гьщ кы- 
ньӹлӓт:

— Тиштӹ шӹнзэн кын укэ, ӓлдок 
амалаш кэнӓ!—манын, ӱжӓш тӹҥӓльӹ.

Молывл; жӓт:
— Лачок, йыд шукы лин вэт! Кэ- 

шӓшЬ
— Иргодым пӓшӓ выча вэт, кэтэ 

ак ли!—манын, вӓрӹштӹ гьщ тӓрвӓ- 
нӓш ть'1ҥӓльэвӹ.

Пан.ьи колхоз видэм пӧртӹшток



ӹлӓӓт, пишок ак вӓшкӹ, йӓлвлӓ тӓр- 
вӓнӓЙ1 тӹҥӓлмӹкӹ:

— Эчэ изиш шӹнзэмӓдӓ, кышкы 
вара вӓшкэдӓ?!—манын шӹнзӹктӹнэ-
жӹ.

— Кэӓш кэлэш!...
— Кӓнӓлтӹшӓш...
— Айдатьэ кэнӓ!— маныны, сас- 

лэн-саслэн, иилӓн лӓктэвӧ'.
Лидан токыжы кэӓш мӹндӹррӓкӓт 

—ӱл вуйышкы кэмӹлӓӓт, Татьукым 
ӱжэш.

— Пэл корны йактэрӓк хыть нӓҥ- 
зн кодай—манэш:

Татьукшы тӹшӓкэн:
— Мӹньӹм ӹшкӹмэмӹм тӓгӱ нӓҥ- 

эӓ... Тэвэш, Максим ӱжӹмӓ, ик кор­
ны донок молы торэш ольицӓ йактэ 
кэдӓш... Макси докы сӓрнӓльӓт—нӓҥ- 
эмӓ!—маньы.

Пантьилӓн Татьукын шайа ӹш йа­
ры.

— Аль йалэт укэ, нӓҥэмӓ! —манын 
шыжаржым шӹдэшкӹшӹлӓ пэлэштӹш.

Макси, Лида докы ашкэд мишӓт, 
ик йукэт—кок йукэт, Лидам шала­
хай кидшӹ гӹц нӓльӓт, коктын ӱлӹ- 
кӹлӓ ашкэдэвӹ. Колхоз пӧрт дорыц 
иктӓ коклы вочыкым айырлымыкыш- 
ты, май йыдын пышкыды, сӓмӹрӹк 
сирэм пыш дон пышланышы пӹцкэ- 
мӹшӹжӹ, нэлӹн колтымылаок Мак­
си дон Лидам лэвэд шӹндьпн.

Пантьи тидӹм ужмыкыжы ӹшкэ 
дурэшӹжӹ:

— «Вотык да! Тӓҥ манок. Тидӹ 
тӓҥ агыл, сволоч ылэш... Анжыктэм 
мӹнь тӹлӓт... Лидажат вэсӹ... Пӹл- 
дӹви...»--манын, когыньыштымат выр- 
сэн шуш.

Лидам токыжы ыжатэн нӓҥэмӹ го­
дым, Лидалан ӹшкӹмжӹн, Ӧрдӹжтӹ 
—Угарманышты дӓ Москвашты каш- 
мыжы гишӓн Макси шукы попыш.

Солажы гӹц лу и пэрви лӓктьш 
кэмӹкӹжӹ, тамамат тидӹ ужын каш­
тын. Изижӹ годымок пиш тымэньнэ- 
жӹ ылынат, тоцынжы лӓктӹн кэмӹ- 
кӹ, молым тумайыдэ, тымэньӓш вэлэ 
лач пыток пижӹн. Пыт тымэньӹн.

Качтэ шӹнзэн, выргэмдэ каштын 
молы гӹньӓт, Пантьилӓ шпанавлӓ 
полкышкы кэтэ. Алталаш, шолышташ 
тымэньтэ. Ышкэ вуйжым ӹшкэ кит- 
шӹдонок пукшэн лыктын.

Тэҥэ попымыжы лошты, пэрви то- 
ныжы ӹлӹмӹ гишӓн ӓштӓлтӹш.

Шайа гӹц шайа. Ыдӹр—млойэц 
лошты шукы шайа улы вэт. Макси 
дон Лиданат ти вады шукы шайа ли..

Лидавлӓн капка анзыкы шоэвӓт,. 
капка анзылнышы изи скамйаэш кок- 
тынат шӹнзэвӹ. Макси анзыкыла 
ӹльшӓш гишӓн попаш тьигӓльӹ.

— Лида,—манэш.—Мӹн тӹнь гӹ- 
цэт ик шайам йадаш сӧрэм, кэлэсэт 
вӓл, агыт вӓл?! Ӹшкэжӹ Лидан кид- 
шӹм кычыш.

Лидажы м тӹшӓкэн:
— Мам йаднэт—йадыма,— манэш..
Макси алашты шукы ӹлэнӓт, ша-

нымашыжым шэклӓнӹдэок попэн пуш..
— Мӹньӹн йадмашэм кого, шанал- 

тыдэ попаш ак ли—манэш. Вара 
Лида докыла цилӓ кӓпшӹ донок сӓр- 
нӓл шӹнзӹ дӓ:—Ик вуйа курымок 
ӹлӓш ак ли... Тьотьамат мыжыраҥ- 
ын, ӓтьӓмӓт мыжыраҥын. Ындэ мӹ- 
лӓнэмӓт мыжыраҥаш цэрот шот. Тэ­
вэ ти пӓшӓ—кого пӓшӓ ылэш, тидӹм 
ньимат шаналтыдэ, шайыкы, анзыкы 
анжаліэ ӹштӓш куштылгы агыл. Тэ­
вэ, тидӹм цилӓ шанэн мишӹмӓт, ик- 
тӹм пыток йарыктышым...

Лида тӓ ыҥылэнок, тӓ йори:
— Макси, мам попэт?—манын йа­

ды дӓ, Максин кид гӹц кидшӹм 
шывшыл нӓльӹ. Ышкӹмжӹн цӹрэжӹ 
тылла йылаш тӹҥӓльӹ.

Лида кидшьщ шывшыл нӓлмӹкӹ 
Макси кидшӹм Лидан пулыш вӹлкӹ 
пиштӹш дӓ тӹҥӓлмӹ шайажым ка- 
шарташ манын, эчэ попаш тӹҥӓльӹ.

— Мӹнь—манэш—ӹдӹр нӓлӓш сӧ~ 
рэм. Кӱм нӓлӓш сӧрэм, пӓлӹмэшкэт 
амат кэлэсӹ... Пӓлӹ..,

— Мӹнь тӹньӹн ышэдӹм кышэц 
пӓлэм вара?! Кӱм нӓлӓш сӧрэт, нӓл- 
мӹкэт пӓлэм... Нӓлӹмӓ, пӓлэмӓт ва­
ра кэлэсэм—манын, Лида Максин 
йадмашэшӹжӹ йӹрэн кэлэсэн пуш.

Лида Максин шанымашыжым цак- 
лЫш. Макси кэлэсӹдэок ӹндэ пӓлӓ^ 
Сэдьшдонат вэт, йыд пӱлӓ лин гьі- 
ньӓт, Максин шайажым колмэшкӹ 
токыжат пырымыжы ак шо. Кыцэ ва­
ра шоэш? Лидалан, ӓньӓт, ти шамак- 
шы лӹвӹжгӓш тӹҥӓлшӹ пэлэдӹшлӓн 
вӹд кэлмӹлӓок, пиш кэрӓл ылэш. 
Кэлэш йӓ, пишок кэлэш. Сӓндӓлӹк 
вӹлнӹшӹ ма ӹлӹш йӓҥӓн улы, ци- 
лӓнок мыжыраҥыт.



Макси Лидан шамакэш ньимат кэ- 
АЭСЭН ӸШ мышты. Лидам кок кидшьі 
донат элтӓлэн шӹндӹшӓт:

— Лида, мӹнь тӹньӹм йаратэм... 
нӓлӓш сӧрэм... Мӹлӓм кэйэт-агыт? 
Мам кэлэсэт?... Шаналтал дӓ... кэлэ- 
сӹ...—маньы дӓ Лидам ӹшкэ сагажы 
гӹц колталты ш.

Лида ти шамакым кольат, тама 
лин колтыш. Иӓҥжӹ тӓрвӓнӹмӹ пар­
дон:— Ам ӹньӓнӹ, алталэт!— маньы.

Макси Лидан тыргыжланымыжым 
цаклышат, ӹшкэ сӧрӹмӹжьш ӹньӓн- 
дӓрӓш тӹҥӓльӹ:

— Мӹнь тэгэнь шамаквлӓм такэш 
ам попы. Кыцэ вара поіцэімыла? Ма, 
изи ылам машанэт гьіцэ? Шамакым 
такэш пуаш ак ли. Нӓлӓш сӧрэнӓм 
ӹшлӓнэтӓт кэлэсэнӓм гьшь, тидӹ 
мӹньӹн цэштэм ылэш... Ӹньӓнӹ Ли­
да, ӹньӓнӹ! Шамакэм такэш агыл... 
Мӹнь шанымэм дон, коктын иквӓрэш 
линӓ гӹнь, йажон ӹлӓш тӹҥӓлӹнӓ... 
Ат ӹньӓнӹ гьшь, кэрэк, ӹшкэ пӓлэт 
—манын попэн пуш.

Лида Максин шайам колышты-ко- 
лыштат йал вӹлкӹжӹ кьшьӹл шагальы. 
Капка кӹлӹм кычыш.

Пӹцкэмӹштӹ Максим анжыш-ан- 
жышат:

—АлталЭт вэт Макси! Ат нӓл. Кӧльи 
тинӓрӹ тымэнь каштынат дӓ мӓнмӓм 
солашты ӹлӹшӹвлӓм нӓлӓт... Зорай- 
ынэтӓт, „нӓлӓм“ манын пыток ӹньӓн- 
дӓрӹнэт. Ам ӹньӓнӹ—-маньы. „Нӓ- 
лӓм“ манмы шамакым ӓшьшдӓрэн 
колтышат, вуйышкыжы Пантьи пы­
рэн кэш.

Лида шайыштмы лошты Макси 
йал вӹлкӹжӹ кьшьӹльӹ дӓ Лида до­
кы лишӹлэмӹ. Ик маньары йук лык- 
тэок шалгэвӹ. *

Вара Макси:
— Кэлэсӹшӓшлык шамакэдӹм вӹ- 

чэм, кэлэсэт-агьіт?
Лида капка столмы сага вуйжым 

цикэн шагальат, йукымат ак лык, 
тамам тумайа. Макси попымы шайа- 
мат ьші колвӓк.

Макси эчэ йады.
Максин вэс пачаш йадмашэшӹжӹ 

Лида ьішкэ шанымыжкм кэлэсӓш ӹш- 
тӹш. Тӓгӱ колышт шалгышы улы ма- 
шанэн тама пиш ольэн:

— Ат алталы гьінь.л. Иквӓрэш ли- 
нӓ... Алталэт гӹнь, ӹшкэ пӓлэт...—  
маньат, токыжы пыраш тӹҥӓльӹ.

Макси ти шамаквлӓэш тамам кэлэ- 
сӹнэжӹ ыльы дӓ, кэлэсӹмӹ вӓрэш 
Лидӓм элтӓлэн шындышат, шывшал 
колтыш.

Шывшалмашэш Лида шӹдэшкэн 
колтыш.

Лидан шӹдэшкӹмжӹм Макси ӹш 
цаклы, тӹдӹм колталтышат:

— Шамакэтлӓн ьшьӓнэм, шукэш 
агыл, иквӓрэш линӓ!... Ну, ӹндэ ама- 
лашат вэрэмӓ... Ӓптӓнвлӓӓт мыраш 
тӹҥӓлӹт вэкӓт... Кэӓш кэлэш—ма­
нын, Лидам саганжы элтӓлэн шӹн- 
дэн кидшӹм кычышат, „цэвэр“ ма­
нын Лидам колталтыш.

Лида Максин кидшӹм улы сила- 
жыдон манмы гань, кормэштэн шӹн- 
дӹшӓт, тамам кэлэсьшэжӹ ыльы дӓ, 
ньимагань шамакымат ӹш мо. Выр- 
вор сӓрнӓл кэшӓт, капкажым пачын 
токыжы пырэн кэш.

Лида пырэн кэмӹкӹ, Макси капка 
анзылны изиш шалгалальат, Лида- 
лан шайыштмы шайажым, Лиданжым, 
шанэн-шанэн кӱшкӹлӓ ашкэдӹ.

Йыд пиш тыр. Ньигыштакэнӓт, 
ньима йукат укэ. Пӹцкэмьии йыдын 
вольашты каштшы изи мардэж вэлэ, 
токо пэчкӹшӹ, изи, сӓмӹрӹк ӹлӹш- 
тӓшвлӓм пушӓҥӹ вуйвлӓштӹ выж-ж-ж 
тӓрвӓтӓлэш. Ышкэ сэмэшӹжӹ тидӓт 
йажо музыкат, т а м а н ь а р а т  
колыштмы шоэш.

Макси топлоток солаштыжы ӓк ӹлӹ. 
Тэвэ, ӹндэ кок тӹлзӹ нӓрӹ кок сэль- 
совэтӹн солавлӓ йӹдэ, колхозвлӓ 
йӹдэ ровотайэн каштэш. — Тымэнь- 
мӹжьш колхозышты шалгышы мары- 
влӓ лошкы шӓрӹнэжӹ...

Икгӓнӓ, Кого-корны сола совэт йӓ- 
лӹштӹш Нэр-вӹлвӓл солашты выр- 
лыкым формальиндон мышмы годым, 
тамалан ӓньӓт, Лидажы ӓшӹшкӹжӹ 
вазы. Макси вады вэкӹлӓ токыжы кэ- 
ӓш ли.

Нэр-вӹлвӓл сола гӹц Кӱкшӹ-сирӹ- 
шкӹ шӹм уштыш. Кӱкшӹ-сир солашкы 
миэн шомыжы годым, ӹшкэ колхоз- 
шын ик иӓш ныржым анжэн сӓрнӹш. 
Вара Пантьивлӓн пичӹ вашт тӧрок 
солашкы пырыш.

Пантьивлӓн сарай кутанышкы шо- 
мыкыжы, мыгы-мыгы йукым кольат, 
піагалал колтыш. Колышты-колыш- 
тыат, йӓҥжӹ шэлӹнок кэш.

Мам вара?! Пантьивлӓн сарай лӹ-



вӓлнӹ Пантьи дон Лида шайышт шьш- 
зӓт ылын.

Лидаэт Максин йаратымашыжым 
Пантьин йарытымаш дон вашталтэн 
колтэн.

Макси, колышт шалгымыжы годым, 
тэвэ мам кольы:

— « Лида, мьінь тӹньӹм тагынам- 
шэн йадаш шанэн каштам дӓ, со олак- 
рак вӓрэш вӓшлин ам кэрдт. Мам 
кэлэсэт вӓл?... Мӹнь тӹньӹм нӓлӓш 
сӧрэм—кэт—агыт?...»

— « Аньӓт! Мам ӹштӹшӓш вӓл?... 
Тэнэ тымэньӓш кэӓш сӧрэм ылнэжӹ, 
дӓ кэн шоктэм, тӓ укэ»

— « Тидӹ эчэ йажо. Коктын иквӓ- 
рэш лимӹкӹнӓ, тымэньӓш тӹҥӓлӹнӓ. 
Мьшьӹнӓт тымэньмӹ и тӹҥӓлмӓшэш 
отпускэм пӹтӓ. Вот иквӓрэш кэмӹкӹ- 
нӓ эчэ йажо лиэш...»

— «Иквӓрэш манат? Тӹньжӹ ты- 
мэньӹнӓт вэт, иквӓрэш тымэнь ана 
кэрдт вэт ?!»

—«Ик курсышток агыл гӹньӓт, ик 
халашты линӓ...»

— «Тӹҥэ гьшь йажоат, мытыкэш ат 
коды гьінь, йара?»

— «Иаратымэм, пӹрцӹкэм, Лидуш- 
эм, кольи мытыкэш кодэм? Иаратэм 
вэт! Иквӓрэш лимӹкӹнӓжӹ...»

Шывшалмы йук « цоп » шоктэн 
колтышат, Макси ӹшкэ турэшӹжӹ 
Пантьи дон Лида вӹкӹ чоттэ когсн 
шӹдэшкэн колтыш. Сарай льі- 
вӓц Пантьивлӓ докы пырышашлыкок, 
сарай капкашкылӓ шӹвӓл колтэн тьі- 
рӹнь анжальат, анпичӹ вуйышкыла 
мӹҥэш ашкэдӹ.

Ашкэдмӹжӹ годым, йал пындаш- 
тышы мӱлӓндӹжӹмӓт ӹш цаклы. Чот­
тэ когон, йӓҥжӹ вашт шьідэшкэн 
шьінзьш. Шывшалмы йукым колмы- 
жы годшэн, Пантьи дон Лида вӹлкӹ, 
вӹржӹ когонок ӱкшӹш. Тилэц-аньэш 
Пантьи, ӹньӓнӹм тӓҥжӹгӹц караҥы...

III.

Кэчӹ эртӹмӹ йӹдэ ,,Труд“ колхо­
зышты прамой винӹшӹ пӓшӓок пыж- 
лаш тӹҥӓльӹ.

Пантьи тупынь ӹштӓш тӹҥӓлмӹ- 
жӹ дон, колхозньыквлӓ лошты шӹ- 
дьш лыкташ тӹҥӓльӹ. Макси топлот 
ӧрдӹж солавлӓштӹ каштэшӓт, тупынь- 
эш дӓ йори самыньвлӓ ӹштӹмӓшӹм 
тӧрлэн миэн ак кэрдт. Пашан Киру- 
кым прамой, кэрӓл пӓшӓ ӹштӹмӓш-

эшох, марыжы-вӓтӹжӹ йӓтлӓш тӹҥӓ- 
льэвӹ. Ик кэчӓт сорэдӓлтэ ак эртӹ. 
Колхозньыквлӓ лошты топлот йук.

Ныр вӹлвӓл пӓшӓн кӹрмӓ вэрэмӓ- 
—цилӓ халык ыржам тӹрэдӹт. Кол- 
хозньыквлӓн имэштӹ ӱдӹмӹ ыржаш- 
ты иквӓрэш агыл гӹньӓт, иквӓрэш 
тӹрэдӓш дӓ йодак статьан пайылаш 
попат. Кыдыжы эчэ ӹшкэ ӓҥӓштьш 
тӹрэдӹтӓт, тӹрэдмӹ кӹлтэштӹм йы- 
дым «шолышт» кандэн тайэн шӹндӓт.

Колхозын тэҥэ лиӓш тӹҥӓлмӹжӹ 
кулаквлӓлӓн, кулак мырызывлӓлӓн йон. 
Колхозньыквлӓ лоштышы йукшы тӹ- 
нӓрӹ агыл, кынары тэвэ ти тышман- 
влӓэт лыгат. Мам попышы укэ?!

Колхоз шӓлӓньшӹм пишок вычат. 
Иӧн ӹшкӓлӓш. Колхоз шӓлӓнэн кэ- 
мӹкӹ вольа лиэш.

Ыржам тӹрэд пӹтӓрӹмӹкӹ, ыржа 
вырлыкым ӹштьшӹ годым, Пантьи 
дон Кирук лошты, колхозышты мӹ- 
ҥэш-аньэш пӓшӓ кэмӹ гишӓн шайа 
лӓктӹ.

Кирук пуалтымы кӹшӹл арам мэ- 
шӓкӹшкӹ оптэн шалгымы годым, Па­
нтьи миэн шагальы. Кирук оптэн шӹ- 
ндӹмӹ ыржа мэшӓкӹм йалыштэнпӹ- 
тӓрӹмӹкӹжӹ охыр мэшӓкӹм кычы- 
шат, Пантилӓн:

—Лотокым нӓлӹмӓ, ик мэшӓкӹм 
опталталына! Анжэмӓ, шукат агыл вэт, 
вырлыкна ӹштӓлток миӓ— манын, кэ- 
лэсӹш.

Пантьижӹ тӹшӓкэн Кирукым тӹ- 
рьшьрӓк анжальат:

—Мӹнь ам йӓрсӹ... Анжалаш вэ­
лэ пырышым... Канцэльӓрӹшкӹ кэӓш 
кэлэш... Тӹвэш, сӹгӹрӓлӹмӓ иктӓ- 
жӹм—манын, кӹлтэ шимӹ машинӓ 
доны шалгышы марывлӓ докыла кид- 
шӹдон анжыктыш.

Кирук ти шайаэш лач каржаҥыла- 
ок Пантьи тэрвэн пижӹн шӹнзӹ. 
Пижтэжӓт акли. Тӹдӹн сӹржӹм Ки­
рук йажон пӓлэн шон ӹшкӓлӓ. Пач 
вэкӹлӓ колхоз пӓшӓштӹ Пантьин ньи- 
магань пӓшӓжӓт ак кай, тамалан ӓнь- 
ӓт пыйхэн вэлэ каштэш.

Кӹзӹтӓт тэвэ, Кирук ровотайаш 
сӹгӹрӓлмӹкӹ, Пантьи ӹшкэ турэшӹ- 
жӹ:

« Ровотайэмӓ, ровота ородым йара- 
та вэт » манын, шаналтыш.

Кирук охыр мэшӓкӹм кӹчэн шагал- 
мыкыжы, иктӓ кок-хым минут нӓрӹ 
йук лыктэок шалгыш. Вара Пантьи



тупыньларак пӓшӓвлӓм . ьпнтӹкӓлӹм- 
ӹжӹм ӓшӹндӓрэн мишӓт,—Пантьилӓн 
пачкатанракок кэлэсэн пуш'.

—Иӓлжӹ мӓ, пи ылыт гыцэ?! Шо­
шым тэҥэ ат попы ыльыш, кӹзӹтшӹ 
ма линӓт вара?! Ровотайымла гӹнь, 
цилӓн роватайаш кэлэш... Марывлӓӓт 
тӹньӹм аыжэн пӓшӓ гӹц ӱкшӓш тӹ- 
ҥӓлӹнӹт...« Вуйлалтышынажы нэржӹ- 
мат ак кайыкты дӓ, мӓлӓннӓжӹ тӹр- 
гачок кэлэш ма?!» маныт. Тэҥэ ӹш- 
тӓшӹжӹ йӓл гӹц изиш шэклӓнӓлӓшӓт 
йара,—маньы.

Пантьи, кэӓш сӓрнӓлшок, Кирук 
докыла выр-вор вэлэ сӓрнӓл шагаль­
ат, рушла:

—Ти меня не учи! Молокосос! Знаем, 
что делаем! Без сопливых обойдется! 
— манын, Кирукым цӓктӓрӹнэжӹ
ыльы.

Кирукат пишок лӱдшӹ агылат, Пан­
тьи ваштарэш ма кэлэсӹшӓшлыкшым 
цилӓ пачкыш. Кирук „пачкымыжы“ 
годым, марывлӓ когыньышты йӹр 
погынэя шагальэвӹ. Кирукын шайа- 
ажым колытат, Пантьилӓн цаклыкты- 
дэ, сӹнзӓштӹм пыть-пыть нинӹ Киру- 
клан кымалталыт. — Кируклан Панть- 
им йажоракын „ӹрзӓлӓш“ шӱдӓт.

Макси Пантьивлӓн сарай лӹвӓлнӹ 
Лидан шайажым колмыжы тодшэн, 
Лида вӹлкӹ шӹдэшкэнӓт, кышак 
гӹньӓт, ужмыкыжы Лидам вырсаш, 
йӓтлӓш тумайэн пиштэн. Ышкэ турэ- 
шӹжӹ Лидам ӓшӹндӓрӹмӹкӹжӹ:

— « Ти кок тӹрӓн кӹзӹлӓн кок 
вэлжӹ донат йӹчкэдӓш ирьжӹм ам 
пу. Соикток иктӓжӹ тӹржӹм иӹшкэ- 
мдэм»—манын шана.

Когарньан халашкы, Райкомышкы 
толмыкыжы, Макси Лидам Комсомол 
комитьэт анзылан ваш ли.

Лида, Максим ужмыкы, сусун йӹ- 
рӓлтэн Макси докы ашкэд миш. Ки- 
дӹм кычыш.

Максиӓт, Лидам ужат, су су эм-
мыла кайы.

Токышты коктын иквӓрэш кэӓш 
лиэвӹ. Максижӹ:

—Анзыцырак пӓшӓэдӹм пӹтӓрэт 
гӹн, кого кӹвэр вуйшты, мӹньӹм 
вычалок— манын, Лидалан кэлэсӹш.

Кэчӹвӓл кым цӓш эртӹмӹкӹ, ко­
го кӹвэр вуйэш, Макси дон Лида 
вӓш лиэвӓт токыштыла ашкэдэвӹ

Макси дон Лида иквӓрэш лимӹк- 
ӹштӹ, Иӱркӹнӓ лӓкмэшкӹ йук лык- 
тэок ашкэдэвӹ. Вара Иӱркӹнӓм лӓк- 
тӹн шомыкы, Макси Лида вӹлкӹ 
анжальат.

— Вара, тонна кыцэ ӹлӹкӓлэдӓ? 
Колхоз пӓшӓдӓ молы кыцэ кэкӓлӓ 
вара?—манын Лида гӹц йады.

— Кэӓшӹжӹ кэӓ дӓ, хударакын кэӓ. 
Марывлӓ Пантьим вырсыкалаш тӹҥӓ- 
лӹнӹт, «Ак ровотайы» манын ӹшкэ 
лоштышты попат. Кӹзӹтшӹ ньима 
пӓшӓнӓӓт пачэш кодтэ...—манын Ли- 
дажы кэлэсӹш.

— Пантьижӹм малын йӓтлӹкӓлӓт,. 
лачок худан ровотайа кыцэ?

— Ӓньӓт! Мӹнь ам пӓлӹ, манын 
Лидӓ пӓлӹдӹмлӓ кэлэсӹш.

— Кольи ат пӓлӹ? Пантьижӹ дон 
коктын ик шӱмӹн ӹлэдӓӹш!

Лида ти шамакэш йакшаргэн кэш 
вӓк. Тамам кэлэсӹшӓш, акат пӓлӹ. 
Изиш лиӓт:

— Мыскылэтӹш! Пантьи дон когы- 
ньна лошты ньимат укэ. Ышкэ шамак- 
этшӹм мондэнӓт ма?—манын, Пантьи 
дон пурын ӹлӹмӓштӹм Макси ак 
пӓлӹ машанэн Лида кэлэсэн пуш.

Максижӹ йӹрӓлтӹшӓт:
— Мӹнь ӹшкэ шамакэмӹм ньигы­

намат ам монды, тьшь вэлэ йӹлэрӓк 
мондэт. Мӹньӹлӓм попымы шамакэ- 
дӹм тьшь тагынамок мондэнӓт. Ындэ 
ижьі тьі шамакым ӓшӹндӓрӓшӓт укэ. 
Кок тӹрӓн кьізьі ылатыш. Пантьимат, 
мӹнььшат піЛчкэдьшэт. Пантьивлӓн 
сарай лӹвӓлнӹ Пантьилӓн попымы 
шамакэтвлӓм ӓшӹндӓрэт вара? «Тэ- 
ҥэ гӹнь—йажоат, мытыкэш ат коды 
гӹнь, йара» маньыцыш. Мытыкэш ак 
коды сӓй, коктын иквӓрэш тымэньӓш 
кэӓш моло сӧрӹштӓш... Иквӓрэш лиӓш 
сӧрӹштӓш! Мол ситӹдӹмӓшэш кок­
тын «цоп» вэлэ мырыш, щывшал 
шӹндӹштӓӹш. Ышкэ вуйэт йӹр ша- 
налталок, вара ижӹ мьшьӹн шамак- 
влӓм ӓшӹндӓрӹ—манын, Лидалан 
шайышт пуш.

Лида хьімац ганьок йакшаргэн кэш 
Максин шайажы Лидан алталымыжьш 
ирэ вӹдӹшкӹ лыкты. Лида Макси 
ваштарэш ньима йукымат ьіш лык. 
Шим еатьин шавыр кӹшӓнжӹ гӹц, 
нэр ӹштӹлмӹ ош савыцым лыктат  ̂
сӹнзӓвӹдшӹм ӹштӹльӹ.

Таманьар вэрэмӓ, коктын йук лык- 
тэок ашкэдэвьі. Йуански кырыкым



эртӹмӹкӹштӹ, араваэшкӹвлӓ эртӓш 
тӹҥӓльэвӹ. Алыкышты ышкалвлӓ, 
тунавлӓ, шарыквлӓ каштыт. Роколма 
пичӹвлӓ воктэн кышты-тиштӹ ошын 
—ошын ӹдӹрӓмӓшвлӓ кайыкалат. 
Цилӓн ӹшкэ пӓшӓштӹм ӹштӓт. Макси 
дон Лида, тумайэн-тумайэн, ик йук 
лыктэок ашкэдӹт. Икӓнӓ-иктӹштӹн 
сӹнзӓштӹ тӧрӧк ӹнжӹ анжы, анжал- 
тыш дон вӓш лимӹлӓ ӹнжӹ ли ма­
нын тама, Лида изиш пачэш кодыл- 
далын.

Тэҥэ ик мазары ашкэдмӹкӹштӹ, 
Макси ьіш цӹтӹ, эчэ Лида гьіц мам 
шон йадышташ тӹҥӓльӹ.

Максин йадмашэшӹжӹ Лида кы- 
шак-тишӓк пэлэштӓлэш. Тамам когон 
тумайа дӓ Максин кыды шайажым 
ак кол—вэс пачаш йадэш.

Кэчӹ валаш тӹҥӓлмӹкӹ, солашкы- 
шты лишӹлэмэвӹ. Солаштышы пӱ- 
шӓҥӹ вуйвлӓ кайаш тӹҥӓлмӹкӹ, 
Макси эчэ лэшӓҥӹш шайажым тӹҥ- 
ӓльӹ

— Ыньӓньшӓшэмӹм ӹ н ь ӓ н д ӓ р -  
э н шӹц кэрд. Ындэ тидӹ гишӓн 
попашат укэ. Тэнэ кышкы, вара ты- 
мэньӓш кэт?—манын, Лида гӹц.йады.

Лидажы:
—Тымэньӓш кэӓш сӧрэмӓт, тама 

лин шокта. Тонна ӓтьӓмвлӓ ӹнэштӹ 
колтэп. Ӓтьӓмжӹ эчэ-эчэ, ӓвӓм пыт- 
шок ьшэжӹ колты,—маньы.

—Тымэньӓш кэлэш. Пыток кэӓш
пацы. Тымэньӓш тӹҥӓлмӹкэт, изиш 
ышэт мслы вашталтэш, ӹлӹмӓшӹм 
пӓлӓш тӹҥӓлӓт. Тидӹ гӹц пасна, 
мары ӹдӹрӓмӓш логӹц тымэныиӹвлӓ 
пиш чӹдӹ: Солаштынажы эчэ ты- 
мэньшӹ ӹдӹрӓмӓш иктӓт укэ—манын, 
Макси тымдымла попыш.

Тымэньӓш кэмӹ гишӓн попэн-по- 
пэн, солашкышты пырымы, торэш 
ольицӓшкӹ шоэвӹ. Солашкы пыры- 
мышты годым, кӱшӹл вуй гьщлӓ Ки­
рук валымым ужэвӹ. Макси Киру- 
кым ужыат:

— Кирук, вычалыма!—манын, сӹ- 
гӹрӓльӹ.

Кирук Максим ужын колтышат, 
тӧрок Макси докыла, ваштарэш аш­
кэт миш.

Макси дон Кирук шагал кодэвӹ. 
Лида, нӹнӹгӹц айырлышат, токыжы- 
ла ашкэдьі. Колхоз видэм порт докы 
шомыкыжы Пантьим ужы...

Шож тӹрэд пӹтӓрӹмӹкӹ, колхоз- 
ньыквлӓ погыналын колхоз пӓшӓ ги- 
шӓн кӓҥӓшэвӹ. Максиӓт тишкӹ вӓ- 
рэштӹ.

Колхозньыквлӓ цилӓнок погыныдэ- 
лӹт гӹньӓт, ти кӓҥӓшӹмӓштӹ кыды- 
тидӹлӓнжӹ йажон тӹкнӹш.

Шукы марыжок Пантьим йӓтлӓт.
Пашан Кирук колхозын ӹлӹмӓшӹ- 

жӹм пишок йажон пӓлӓӓт, шайышташ 
тӹҥӓлмӹкӹжӹ шукы самыньвлӓм, ту- 
пыньэшвлӓм вӹлкӹ лыкты. Кыдыжым 
худа пӓшӓ гишӓн пэлэштӹш, кыды­
жым лач пыток вырсыш.

Шошым пӓшӓ гьіц шӹжӹ пӓшӓ 
йактэ кыцэ пӓшӓ кэкӓлэн, кӱ кыцэ 
тормыжлаш цацэн, погынышы мары- 
влӓлӓн цилӓ анжыктыш.

План тэмэн шоктымышты гишӓнӓт 
ӹш монды. Шошымшы пӹтӓрлиш по- 
гынымашты йарыктымы планышты 
87% вэлэ тэмэн шокталтын.

— Анзыкылат пӓшӓнӓм тэҥэ пэ- 
лэк-турэк ӹштӹкӓлэнӓ гӹнь, мэнмӓм 
иктӓт ак хывальэп, шамак сӓрӓлтьип 
йӹдэ «йалахай пивлӓэш» «йӓмдӹ ло- 
гэрвлӓэш» лӹмдӓш тӹҥӓлӹт—манын, 
шамакшым пӹтӓрӹш.

Колхозлан шӱмӹн ылшывлӓ, кол­
хоз пӓшӓм виӓҥдӓш кӹрэдӓлшӹвлӓ, 
ӹшкӹмӹшгӹн шайаштышты цилӓнок 
Кирук вэкӹлӓ попэвӹ. Нинӓт ӹшкэ 
пӓлӹмӹштӹм йӓллӓн пӓлдӹртэвӹ.

— Пэлэк-турэк ровотайэн колхоз 
пӓшӓнӓ ак ашны—маныт.

Пантьи пумагавлӓжӹм лыктын пиш­
тэн, шэршотым нӓлӹн тамам шот- 
лыш-шотлышат, изи лаштык пумага- 
эш сирӓлтӹш. Марывлӓн шайа тыҥ- 
ланаш тӹҥӓлмӹкӹ, изи лаштык пу- 
магажым кычышат, йал вӹлкӹжӹ ша­
гальы.

—Марывлӓ!—манэш.— Йара,колхоз 
пӓшӓнӓн самыньвлӓжӹм тӧрлӓш ли­
эш. Тидӹ кого пӓшӓ агыл. Лачок, тэ­
нэ пӹтӓрли молы ровотайэнӓӓт, са- 
мыньвлӓ литэ ак кэрдтэп. Сдьэлыни- 
нӹм молы пӓшӓшкӹнӓ пыртыдэлнӓ, 
пӓшӓ кэчӹ шотымат йажон видэн ми- 
мӓш укэ ылын. Поспэйэнжӓт кэрдтэл- 
нӓ ӹшкӓлӓш—мӹнь ӹшкэтэмок рово- 
тайэнӓм, цилӓ пумага пӓшӓм видэнӓм 
Иара, тидӹм цилӓ анзыкыла тӧрлэнӓ. 
ЬІндэ тэвэ мам тагачок ӹштэн колташ 
кэлэш: 1-ш октьӓвр шоэш. Машина
нӓлмӹ тӓрвлӓнӓм тӱлӓш кэлэш. Мьінь



тэвэ кӹзӹт шотлэн шӹнзӹшӹмӓт, 
1700 тӓҥӓ нӓрӹ долгынаулы. Тидӹм 
цилӓ тӱлэн колташ улы океана изиш 
ак ситӹрӓк. 1400 тӓҥӓнӓ вэлэ улы. 
Ти улыжым кӹзӹток нӓҥэн, пуэн ко- 
даш кэлэш—манын, марывлӓлӓн по- 
пэн пуш.

Марывлӓжӹ:
— Пушашлыкшым пуаш кэлэш!
— Кэрэк-кышкэвэ шывшат гьшьӓт, 

соикток пумыла,—маныт.
Халашкы окса нӓҥэӓш Пантьилӓн 

шӱдэвӹ.
— Тьінь пӓлэт, нӓҥэн пуэн кодэт. 

Кынары ак ситӹжӹм изиш вычалыт 
сӓй? Тиунэшок океана лиэш, пуэн 
колтэнӓ,—маныт.

Халашкы кэмӹ пэрвиш кэчӹн, Пан- 
нтьи Татьукшы дон Лидам токыжы 
шӱдэн колтыш. Ышкэжӹ, ма кэлэш, 
цилӓ йӓмдӹлэн шӹндэн, иргодым ирок 
имньим кьіцкэн, халашкы кэмьі вир- 
дон торыцынжы лӓктӹн вэлэ кэӓш.

Ышыштыжы Кӱкшӹ сирьіштьі агыл, 
тагышгакэн, кого халашты ылэш. 
Окса шукы, „йаратымы“ ӹдӹрӓт са­
ган улы. Кӹдэж покшалны шьінзьішьі 
стӧл вӹлнӹ ӓрӓкӓӓт, сыраат улы. Кэк 
шьішэр вэлэ укэ.

Тумайэн шӹнзӹмӹ лоштыжок, Та­
тьук дон Лида пырэн шагальэвьі.

Пантьи ӹшкэ вӓтӹжӹ гӹц йадмы- 
лаок Лида гьщ:

— Вара, хӓдӹрэтшӹм молы йӓм- 
дӹлэнӓт? Иргодым кэӓш кэлэш вэт. 
Пумагаэтвлӓштӹ молы йӓмдӹ?—ма­
нын, пачкатан пэлэштэн йады.

Лидажы тӹшӓкэн:
— Мӹньӹн цилӓ йӓмдӹ. Намалмы- 

ла дӓ кэмӹлӓ вэлэ—манын кэлэсӹш.
— Ну, ӹньэ, ти задны ма йӓмдӹ- 

лӹмэдӹм цилӓ намал тол. Вара, ирок 
пӹцкэмӹшрӓкӹнок лӓктӹн кэӓш кэ­
лэш. Татьук нӓҥэн кода. Ирирӓк миэн 
шонаат, пырохотым йӓрэнӓ—манын 
вӓржӹ гӹц тӓрвӓнӹшӓт, амаса докы­
ла ашкэт кэш.

Лидаат Пантьи паштэк тӓрвӓнӹмӹ- 
лӓок, вӓржӹ гьщ тӓрвӓнӹш. Пантьи 
мӹҥэш шӹнзӹмӹ вӓржӹ докы кэмӹ 
годым, Лида Пантьилӓн:

— Иара, ӹньэ. Ма йӓмдӹлӹмэмӹм, 
мӹнь варарак намал толам—маньы 
дӓ Пантьи вӹлкӹ анжальат, тӱгӹ 
лӓктӹн кэш.

Лида паштэк Пантьиӓт лӓктӹ.

Коктын ӹшкэ лоштышты ма кэрӓ- 
лӹм попалтальэвӓт, Пантьи колхоз 
видэм пӧртӹшкӹ кэш. Лида токыжы.

П а н т ь и  к о к  к э ч ӹ ш т ӹ  т о л а ш  с ӧ р э -  
н ӓ т , н ӹ л  к э ч ӓ т  э р т э н  к э ш — с о  а к  т о л .  
К о л х о з  п ӓ ш ӓ м  в и к т ӓ р ӓ ш  к э л э ш  ы л -  
н э ж ӹ  д ӓ  т а м а м  ӹ ш т ӹ м ӹ л ӓ , в у й л а л -  
Т Ы Ш Ы  уК Э . ПаНТЬИ К Э М э І Ж Ь І  г о д ы м  
и к т ӹ л ӓ н ӓ т  н ь и м а т  к э л э с ӹ д э .  К э л э с э н  
к о д э н  ы л г э ц ӓ т , и к т ӓ ж ӹ  ^ в и к т ӓ р ӹ н э ш -  
т ӹ  ы л н э ж ӹ , и к т ӹ л ӓ н ӓ т  к э л э с ӹ д э ӓ т ,  
п и ш  с р о к а н  п ӓ ш ӓ в л ӓ ӓ т  к у ж ы ш к ы  шы- 
в ш ы л т ы т .

Пантьи алашкы, кэмӹлӓн ӓрньӓ эр- 
тӹмӹкӹ, Пашан Кирук колхоз видэ- 
мӹшкӹ пырэн, колхоз пумагавлӓм 
анжаш манын, шкап сравачым пыда- 
дон пачы. Кэрӓл пумагавлӓм оптэн 
шӹндӹмӹ папкым лыктат, стӧл докы 
Кэш. Папкыжым пачын колтымыкы- 
жы сӹнзӓэшӹжӹ ик пумага лаштык 
кэрӹлтӹ. Кирук, пумага лаштыкым 
кычэн шагальат, таманьар гӓнӓ ӓнь- 
ӓт пачаш-пачаш лыды. Вара кычэн 
шагалмы пумагажым нӓлмӹ вӓрӹш- 
кӹжӹ мӹҥэшок пиштӹшӓт, ӹшкэ ту- 
рэшӹжӹ:

— «Э-э! Иэлаэт тэвэш маханьы.. 
Пантьим вычаш укэ витнӹ..: Колхоз- 
ньыквлӓм погалташ кэлэш... Ти пӓ- 
шӓм тэҥэок кодаш ак ли...» — манын 
шаналтыш.

Пӧрт гӹц лӓкмӹжӹ анзыц, тамалан 
ӓньӓт, окньа вашт анжальы.' Анжал- 
мыжы сэмӹньок, окньашкы ашкэт ми- 
шӓт, руҥэ окньам шиӓш тӹҥӓльӹ.— 
Ольицӓ мычкы Макси вала ылын.

Макси окньа шимӹ йукым колын 
колтышат, тӧрок колхоз видэм пӧр- 
тӹшкӹ пырыш.

Макси амасамат пачын шоктыдэ, 
Кирук саслаш тӹҥӓльӹ:

— Вот кэлтӹмӓш эдэм, кольи тэҥэ 
ӹштӓт? Кэлэсӓшӹжӹ йӹлмӹ-кӹрэш 
машанэн тама, йукымат лыктэ. Чорт! 
Мӓ вычэнӓ—вычок! Вычэн шоктэт...

Макси ньима пӓлӹдӹмэт пырэн ша- 
галынат, сӹнзӓм вэлэ кӓрӹкӓлӓ. Ки­
рук докы ашкэд миэн, кидышдьші пу­
мага пидӹшӹжӹм стӧл вӹлкӹ шуэн 
колтышат:

— Мам вара саслэт? Ма линӓт?— 
манын йады.

*— Тэвэш, нӓмӓ, лыдыма! Вара пӓ- 
лэт... Ньэгодный эдэм...—манын Мак- 
силӓн Пантьи сирэн кодымы пумагам



кычыктыш. Ӹшкэжӹ чотэ когон Пан- 
тьим вырса.

Кирук пумы пумага лаштыкым Мак­
си кидӹшкӹжӹ нӓлӹн лыдаш тӹҥӓ- 
льӹ. Ик гӓнӓ лыдын лӓктӹ дӓ ньимат 
ьші ьигылы. Эчэ вэс пачаш лыды.

— Вара ма? Кэн гӹнь. Кэжӹш, ӓль 
Пантьидэ колхоз пӓшӓм виктӓрэн ана 
кэрдт? Эчэ йажоракын пӓшӓ кэӓш 
тӹҥӓлэш. Ужат вара мам сирэн кодэн? 
Нӓмӓ, лыдын анжэмӓ!—манын, Макси 
Кируклан мӹҥэшок Пантьин сирьі- 
мӓш лаштыкшым кычыктыш.

Кирук Максин китгӹц нӓльӹ дӓ йу- 
кын лыдын пуш.

Сирӹмӓш лаштыкыштыжы тэвэ мам 
сирӹмӹ:

„Халашкы кэмӹкэм идӓ вычы. 
Оксавлӓдӓм вӓрӓн-вӓрӹшкӹ пу­
эн кодэмӓт, ӹшкэжӹ Азанышкы 
тымэньӓш кэм. Колхоз пӓшӓдӓ 
мьінь гишӓнэм пыжлыдэ. Мьшь 
вуйнамат ам ыл. Макси мьінь 
вьілкэм Лида гишӓн шӹдэшкэ- 
нӓт, мӹньӹн пӓшӓэмӹм самынь- 
эш лыкнэжӹ. Мӹнь кэн колты- 
мыкэм, пашӓдӓ тӧрлӓнӓ лиэш, 
Максидӓ йажон ровотайэн мыш­
та, ровотайыжай. Мӓнмӓн мары- 
влӓлӓн шӱэт кӹрмэшкӹ ровота­
йэт гӹньӓт, соикток йарэн ат 
кэрдт.

Максилӓн кэлэсӹдӓ—Лидам 
ӹнжӹ вычы. Мӓ Лида дон А за­
нышкы мимӹкӹ иквӓрэш линӓ...

Пантьи“
Кирук сирмӓш лаштыкым лыдын 

пӹтӓрӹмӹкӹжӹ, сирӹмӓш вӹлкӹ шӹ- 
вӓл шӹндӹшӓт, шуэн колтыш.

Макси Кируклан мӹҥэшок нӓлӓш 
шӱдӹш.

— Кэрӓл лиэш. Ит шу. Пумага 
вуйнамат агыл б э т . Ти пумага мычкы 
Гіантьим кӹчӓл мон, сӧрьшӓшӹжӹм 
(карйэрӹжӹм) лышкыдэмдэнӓ. Мьш- 
дӹркок ак тӹргэштӹ,—маньы.

Кирукшы колхоз пӓшӓлӓн лач пыт 
шӱмӹнок ылэшӓт, Пантьим зырса:

— Чорту! Кэжӓй триспотньышкок! 
Мӓ Пантьи гӹц паснаок ровотайэн 
кэрдьіна. Иргодым погынымашым ьіш- 
тэн, колхоз видэмьім айыраш # кэлэш. 
Тьінь, Макси, колхоз видэмьш айы- 
рымашкы ит кэ,— маньы.

Максижӹ стӧл вӹлӓн пиштӹмӹ пу- 
магажым нӓльӓт.

— Иара! Иргодым ти пӓшӓм эртӓ-

рэн колташ кэлэш. Кӹзӹт айда кэнӓ 
—маньы дӓ коктынат лӓктэвӹ.

Угарман дон Ӓстӹргӓн лошты кашт- 
шы, почты шывштышы прохот Аза­
нышкы шагалаш пиш кужын саслэн 
свистокым пуаш.

Азан пристинэш шагалмыкыжы, чо­
тэ шукы пасажирвлӓ Азанышкы лӓк- 
тэвӹ.

Ти шукы эдэм лошты, мары ӹдӹ- 
рӓмӓш чотэ когон йӱкшӹ пӱэргӹм ви­
дэн лыкты. Пристинӹшкӹ лыктын 
шоктымыкыжы, мильиционьэр нинӹ 
докы ашкэд мишӓт:

— Следуйте за мной! Ему надо 
выспаться! — манын, йӱкшӹ эдэмӹм кы- 
чышат, мильицьі тома докыла видэн 
кэш.

Мары ӹдӹрӓмӓшӹжӹ пӹтӓрли вэлэ 
кого алашкы миэнӓт, тамам ӹштӹмӹ- 
лӓ, ак пӓлӹ. Ма улы намалтышыжым 
пулыш вӹлкӹжӹ пиштӹшӓт, мильицӹ 
паштэк ашкэдӹ.

Йӱкшӹ эдэмжьш кого йӱкшӹжок 
эртӓш тӹҥӓльӹ тама дӓ, сагажы ӹдӹ- 
рӓмӓш вӓрэш мильицӹ ылмым цаклэн 
колтышат:

— Вы куда меня ведете?... Отпус­
тите!—манын, мильицьі дон сорэдӓл- 
мӹ ганьы саслаш тӹҥӓльӹ.

Мильицӹ кэрӓл вӓрӹшкӹ шоктыш. 
Дьэжурный мильиционьэр докы пы- 
рымэшкӹ, тагыцэ ӓньӓт, мары ӹдӹрӓ- 
мӓш йӱкшӹ эдэмӹн оҥ кӹшӓнгӹц 
ма улы пумагажым цидӓ лыктын нӓ- 
льӹ дӓ мильицьш сӹнзӓ гӹц караҥы.

Дьэ;курный докы пыртымыкы, йӱк- 
шӹ вӹлкӹ протоколым сирэвӹ. Иа- 
дыштмыжы годым йӱкшэт:

— Пантелеймон...—маньат, пакыла- 
жы ньимат кэлэсэн ӹш кэрдт.

Мары ӹдӹрӓгдӓшэт Лида ылын. 
Иӱкшӹ кӹ Пантьи.

Пантьин кӹшӓн гьщ лыктын нӓлмӹ 
пумагавлӓм Лида ӹшкэ кӹшӓнӹшкӹ 
пиштӹшӓг, йӓл кашмы гӹц ӧрдӹжкӹ- 
рӓк кэн шьшзӹ. Пумагавлӓм анжаш 
тӹҥӓльӹ.

Мол пумагажым шукы ӹш анжы, 
ик пумагам вэлэ шукы анжыш.

Пумагаштыжы тэҥэ сирьімь.:
«Госбанклан — 850 тӓҥӓ. 
Райсойузлан —275 „
Колхозсойузлан—475 „
Ак ситьі — 200 „
Ситӹдӹмӓшӹжӹм вычыкташ».



Лида ти пумагам лыдмыжы сэмьінь 
цаклэн колтыш дӓ, пумажньыкышты 
ылшы оксажым шотлаш тӹҥӓльӹ. 
Оксажы тӹжэм тӓҥӓӓт укэ.

Пантьин оксаэм улы манын алта- 
лымыжым, ижьі йажонок пӓлэн колт?. 
Мам ӹштӹшӓш? Колхозым йашток 
мытыкэш шагалтэн кодымыла ӹнжӹ 
ли манын, мӹҥэш токы толаш лиэш. 
Пантьин тупыньэш ӹштӹмӹжӹ вӹл- 
кӹ ииш когон шӹдэшкӹш. Пантьи- 
лӓн ик йук лыктэок, Азан гӹц-мӹҥэш.

Ик гӓнӓ колхозыштышы актьив 
погынымыкы Пантьи гишӓн попэн 
шьінэьімьі годым, Татьук, иктӹлӓнӓт 
кэлэсьідэск, окньам руҥэ шиӓш тӹ- 
ҥӓльӹ. Марывлӓ цил*ӓн ольицӓшкӹ- 
лӓ анжал шӹндэвӹ.

— Лида толэш!—маныт.
Лида окньа шимӹ йукэш колхоз 

видэм пӧртӹшкӹ пырыш. Пырэн ша­
гальат, йакшаргэн кэш.

Марывлӓ йадышташ тӹгГӓльэвӹ.
— Пантьиэтшӹ вара?
— Малын мӹҥэш толынат? — ма­

ныт.

Н. И гнатьев .

Вурсы мардэж.
Роман. 1!1 ч р с ть  

(пакылажы)

I. ТОКЫНА ТОЛЫН АМ.

Вырсы пӹтӹш. Льӓвӹрӓн шӹжӹм 
солашкэм толын пырышым. Пэрви- 
шӹ годшэн цилӓжок вашталтын. 
Ылӹмӓш вэлэ агыл, солажат, эдэм- 
влӓжӓт, сола сагашы когилӓн карэ- 
мӓт, вольык колтым отводат,— цилӓ- 
жок вэсӹ линӹт. Эдэмвлӓн попымыш- 
тат, анжылтышыштат тсштыла ак 
чуч. Кӹтӹк кӓпӓн ӓвӓмӓт пушэ вэлэ 
изиэмӹлӓ чучэш. Пӧрт кӧргӹн, куд- 
вичӹнӓн вашталтмыштым попашат 
укэ. Тӹрӹнь кэн колтышы тошты 
сарай вӓрэш ӹзӓм вэсӹм стройэн, 
кудвичӹ ольцӓ вэлӓн куды постолым

Лида Пантьи гишӓн, торыцыныш- 
ты лӓктӹн кэмӹ годшэн ма лин, ци- 
лӓ попыш.

— Алашкы мимӹкьшӓ, кым кэчӹ 
йӱн ӹлӹш. Проходышкы шӹцмӹкӹ- 
жӹ Азан йактэ ӹш арлы. Азаныш-

. кы мимӹкӹ, пӹтӹрэн шӹндэвӹ. Тӱ- 
лӹшӓшлык оксажы гӹц пэлжӹ нӓрӹ 
вэлэ кодын... Йара эчэ оксажым мо­
лы лыктын нӓлӹн поспэйӹшӹм—ма­
нын шайажым пӹтӓрӹшӓт, Кирук ан- 
зыкы миэн, Пантьин пумажньыкшым 
кычыктыш.

Марывлӓ икӓнӓ-иктӹштӹм анжа- 
льэвӓт цилӓн ик гӓнӓштӹ манмы га- 
ньы:

— Тэхэньӹ ылын ыш! маньэвӹ.
Ти изи мытык жэп лошты ,,Труд“'

колхозышты шукы вашталтьіш лин 
колтэн. Пашан Кирукым колхоз вуй- 
лалтышэш айырэн шьіндэньіт. Шоэ 
Павыл сирӹшӹг Татьук хозайства ви- 
дьішьі. Макси рэвизӹ ӹштӹшӹ ка­
мне вуйлалтышы.

Ик ӓрньӓ лошты кэрӓл кого пӓшӓ- 
влӓм —киндӹ йӓмдӹлӹмӓшьш, рок- 
олмам дӓ молы планымат утыдон: 
тэмэн колтэньіт. Колхоз пӓшӓ пыг 
кэӓш тӹҥӓльӹ.

(ГІакылажы лиэш)
Октябрь 1931 г.

 .
 .

шьіндэн. Пӧрт кӧргӹштӹ гэрмань 
вырсы годшы картинвлӓ тышкэн шьін- 
дӹмӹ. Анзыл лыкыштыш иконвлӓ 
шим аҥа лаштыквлӓлӓ кайыт. Пӧрт 
амасам пырымэм годым, камака вӹ- 
кьі тьурток тӹргэштӹшӹ котьиӓт вӓк 
лудалгы ылэш, вэрвишӹ гань йакшар- 
котьи агыл.

Сӱк-лыкышты сэдӹрӓ ӹштӹлмӹ 
ваштыр киӓ. Стӧл вӹлны—пэл шэр- 
гиндӹ, тури сӱк, санзал ӓтӹ.

Пырымэм сэмӹньок:
„Турим качкыныт, тамаш“ — маныҥ 

ӹшкэ дурэшэм шаналтышым.
Ызӓм, оккьам пачынат, окньа вашт 

ольцӓшкӹлӓ анжэн шӹнзӓ. Цылан 
гӹц ӓвдм лӓктӹн шагальы. Ольцӓш- 
тӹ, тӓгӱ ӓньӓт, кӹтӧ гӹц толшы ша- 
рыквлӓм поктылыштэш.

Авӓм мӹньӹм ужат, тӧрок ӓрдӹ- 
жӹм сэвӓл колтыш:

— Ох, Пэтӹрэм толэшӹш!—манььи



— Толам, толам... Вычэдӓ вара?— 
манам.

Авӓм савыц оголжым сӹнзӓшкӹжӹ 
виктӓлтӹш. Павыл ӹзӓмжӹ вырса.

— Лач ородок ылатыш... Мам ва­
ра мӓгӹрӹмӹлӓ?—манэш.

Анжэт гьінь, ӹшкӹмжӹнӓт сӹнзӓ- 
жӹ вӹдӓҥэш. Ышкэӓт, вуйта ӧрдӹш- 
кӹ анжалмыла, сӹнзӓвӹдшьш йӹ- 
вӹрт ӹштӹл колтыш. Кыцэ вара су­
су ат ^ли, шукэрдшэн ужтэлына вэт.

— Иӓ, йымэдшьім хрэстэмӓ,—ӓвӓ- 
мэт манэш.

Мӹнь йукымат шӹм лык. Пушты- 
рэм кыдаш шушым.

— Ма, ӓй йымы гӹц кого линэт?— 
манэш.

Шиньэлэм кыдашмы лошток:
— Иаҥылэнӓм,—маньым дӓ ӹш- 

кэӓт ам пӓлӹ, тамалын ӓньӓт йӹрӓл- 
тэн колтышым.

— Комунисток ат ыл вар, ьшьэ?— 
манын ӓвӓм лӱдмӹлӓ йады.

— Эх, ӓвиэм, йажо дон худажым 
кынам пӓлэн шоат вӓл?—вэлэ мӹнь- 
жӹ маньым...

Карэм ӹрдӹдон кузышым гӹньӓт 
садвичӹ вашт токына пырышым гӹ- 
ньӓт, соланавлӓ толмэм тагыцэ ӓньӓт 
пӓлэн шокыт. Иктӓ кок цӓшӹштӹ, 
марывлӓ, вӓтӹвлӓ пӧрт шаҥ погынэн 
шагальэвӹ. Тавакым шывшыт, кахы- 
рат, йадыштыт, ӹлӹмӓшӹштӹм шай- 
ыштыт. Сэк шайылнск шалгышы 
ӹдӹрӓмӓшвлӓ мӹнь вӹкэм анжэн- 
анжэн ӹшкэ лоштышты пӹжгӓт. Авӓ- 
мӓт нинӹ лоштӹ сӓрнӹлӹштэш, иктӹ- 
вэсӹвлӓ дон попа. Кыды шамаквлӓжӹ 
пӹлӹшкэмок миэн тӹкнӓт.

— Комунист агыл?—маныт.
А в ӓ м ж ӹ :
— Аньӓт,—вэлэ манэш.
— Иымым моло ыдылэш сӓй?..
— Укэ-э... Махань ыдылмаш —ӓвӓм- 

жӹ пспа.
И к пӹсӹ вӓтӹ: *
— Иакшар кньигӓжӹм кӹчӓлшӓш! 

Иакшар кньигӓжӹм кӹчӓлшӓш...—ма­
нэш.

Пӹжгэн шалгышы ӹдӹрӓмӓшвлӓм 
мьшь йориок йа^ым:

— Мам вара пӹжгэн шалгэдӓ?— 
маньым.

Гӹшӓкэнок шӹп лин колтэвӹ.
— Ньимат укэ... Такэшӹм вэлэ...— 

маныт.

Марывлӓжӓт тамазар гӓнӓк сӓрӓл 
йадэвӹ:

— Партьышкы пырэнӓт, сӓй? — 
маныт.

Иадмыштым мьшь, вуйта, ам кол, 
ик мазар гӓнӓ йадмашэшӹштӹ йукы­
мат шӹм лык. Лач пӱлӓ жэп эртӹ- 
мӹкӹ ижӹ чаҥэн пушым:

— Партьышкы пырэнӓм вэлэ агыл, 
лач пыт комунистшок линӓм. Намал- 
мы комунист лӹмэмжӹм граждан 
вырсы тыл вашт лыктын ижӹ олмык- 
тэнӓм,—манам.

Пушӓҥӹ вуйышты, ӓль корны пы­
рак лошты чьімлэн шьінзьішьі орави- 
влӓ волкышкы пандым иктӓ рӓдӹ 
шуэн анжэндӓ? Шуэн шэлмӓшэштӓ 
оравивлӓ вуж-ж тӓрвӓнэн чоҥэштэн 
кэӓт.

Комунист ылам манмэмӓт, орави 
волкышкы шумы панды дон иктэшок 
толмыла чучы. Пӹтӓриок Мокшин 
шӱмбэлвлӓ, сэк пайанвлӓэт, лӓктьш 
кэвӹ. Стӧл сагаракок .шӹнзӹшӹ Со- 
мокшы, выр-вср кьіньыл кэшӓт:

— Кэшӓш, иргодым кӹлтэ шиӓш 
кэлэш,—манэш.

Кэмӹлӓжӹ йӓлвлӓмӓт паштэкшӹ 
ужэш:^

— Йӓ, кӱ ик амасашкы лӓктэш?— 
манэш.

Тидӹ паштэк молвлӓӓт, калпакыш- 
тым йыждылаш, кӹчӓлӓш тӹҥӓльэвӹ. 
Маныт:

— Эх, имньиэм качтэ шалга вэг...
— Араваэм шӹрэн йӓмдӹлӹшӓш. 

Иргодым алашкы кэшӓшлык ылам 
вэт.

— Анэм анжалшаш.
Сэк пӹтӓриок пайанвлӓ лӓктӹн 

кэвӹ. Мокшин шӱмбэлвлӓ кымыты­
нат пачэлӓ-пачэлӓ амасашкы мырык- 
тэвӹ. Нинӹ паштэк Спиринвлӓ...

Лач Сомок Ріако вэлэ киэн коды.
Иргодэшӹжӹ ӓвдм мӹньӹм вырсэ- 

нок вырса.
— Солаэшнӓжӹ лач сэк худа, сэк 

посльэдньӹй эдэмок линэт тама...— 
манэш.

— Малын вара? —манам.
— Ма нужда вара партьышкы си- 

рӹкгӓшӹжӹ? Сомок Йако, комунист 
линӓт, пашкудывлӓшкӹ пырашат вӓ- 
рӹм ак мо. Кӱслӓш моло иктьш до- 
кат ак пырэп. Цилӓ вӓрэ —отказ...

— Такэшӹм ит попы, — манам.
Цыланжы гьщ нӱнжӹк кидӓ лӓктӹн



шагалын ижӹ ӓвӓм попаш тӹҥӓльӹ.
— Такэшӹм агыл!.. Кьшкэн лӓктӓш 

имньиэт улы вара? Шӹшэр-тарык 
пушы ышкалэт улы? Пашкудышкы 
митэжӹ, пырыдэжӹ кыцэ вара лиэш? 
Тагачат тэвэ, Роалтыш Миколай ӓвӓ- 
жӹ докы шӹшэрлӓн каштым... Мок- 
шин Сомок Еӓтӹ ӱм намал кандыш... 
Эх, попэт ма!—тэҥэ маньат, мӹҥэ- 
шок цыланыш пырыш.

— Мам? Ум намал кандэн?—мӹнь- 
жӹ йадым.

— Кандэнӹш... Ма, кандымыжы 
худа гыцэ? Иара, эчэ чотэш пиштӓ- 
тӹш!..

— Ниньін чотэш пиштӹмӹштьш 
пӓлэм,—манам.

Авӓм шӹдзщкӓ вэлэ. Манэш:
— Сомок Иакола оҥырэн ит шӹн- 

зӹ ылнэжӹ... Тӹдӹ вэлэ вэт пайан- 
влӓ ваштарэш попэн каштэш... Пиш 
худа эдэм вэт. Тидьі ганьжым атат 
мо... Солаштына тидӹ цилӓлӓнок сан- 
залтэн шоктэн... Кӱ вара прамой эдэм 
иконв.*ӓм скньӓ вашт кӹшкӓ?

— Аль кьішкэк?
— Цишти кьішкэн. Кӹшкӹмжӹ го­

дым: „эдэмвлӓлӓн вэлэ агыл, йымы- 
влӓлӓнӓт свободым пушаш“ манэшӓт, 
иконвлӓжьш ольцӓ покшакы пышльсп 
шуэн-шуэн колта. Пиш мыскыла вэт... 
Ти антихристлык эдэм сага пэрвиок 
ит пиж! Ы ш к ь і м э д ь і м  ит сірамайы... 
— манэш да, изиш лиӓт, камака ол- 
тымжы лоштск йадэш:—тьшьжьі ла­
чокок комунист ылат?—маньы.

— Лачокок,—манам.
— Эх, йамат... Кіашток йамат! — 

манэш.
— Агым...
— Хрэстэтшьі улы гӹньӹ, йара?—  

манэш.
— Хрэстьідон мам ӹштэм? Ма пу- 

рыжы?
— Тӹҥэ ит попы! Сулык вэт...
Солам тэхэньэш мьінь пиштьідэ-

лам. Совэт власть линӓт, ьіндэ ӹлӹ- 
мӓш важгэок вашталтын машанэнӓм. 
Эдэмвлӓ цилӓн вэсӹ линӹт машанэнӓм. 
Тӹдӹм шанэн вэлэ токынажат пиш 
сусун тольым. «Буржуйвлӓм шин кол- 
тэннӓ, у ӹлӹмӓшӹм ӹштӓшнӓ ӹндэ 
ӓптӹртӹшӹ укэ, пӓшӓнӓ йажон кэӓ» 
манын шанэн пиштэнӓм ыльы. Ан­
жэт гьшь, йажо ӹлӹмӓшӹшкӹ шоаш- 
на эчэ пиш шукы улы. Вырсы мана- 
тат,ма машанэт? Вырсэшӹжӹ буржуй-

влӓм вэлэ вэт мӓ сӹҥӹннӓ. Халыкыҥ 
пӹцкэмӹшӹжӹм, тошты шанымашы- 
жым, свуцажым пульывлӓдон, пушка- 
влӓдон сӹҥӓш ак ли ач. Тиштӓкэн 
вэс сэмӹнь кӹрэдӓлмӹлӓ. Ти кӹрэ- 
дӓлмӓш окопыштыш гӹцӓт йасы лиэш-

Авӓм дон коктын иктӓ пэл кэчӹ 
попэннӓ. Ньима донат ыҥылдарэн 
шокташ акли. Совэт власть гишӓн 
попэмӓт:

— Антихрист власть!—манэш.
Партьы гишӓн шайыштым,—шӹвӓ

вэлэ.
— Йымы укэ,—маньымат, тиокат 

м ь і н ь ь і м  коршок пандыдон хӹрьжтӓ 
ыльы...

Ньимамат ӹштӓш ак ли. Шамжы ут­
ла когон касланэн шьінзьш, вэс пачаш 
«шуктэн» аварташэт йасы. Мол ста- 
тьанжы линӓт ак кэрдт. ЬІльім курым- 
жым вашт анжал анжыда доко, тидӹ 
ӹлӹмӓш гыцэ? 50 и ӹлӹмӓштӹжӹ 
иктӓ 10 ижьі йымы ыдылмашэшок пӹ- 
тэн. *) Тинӓрӹ и йымын льшдон па- 
шартым шамым ик кэчӹштӹ ӹлӹш- 
тӓш манын  ̂итӓт шаны. Солаштыжы 
шукы эдэмвлӓжок тэхэнь ылыт ач.

Павыл ӹзӓмӓт, пӓлӹкӓлӹшӹ гӹнь- 
ӓт, ӓвӓм постолок ылэш. Вадэш, Мок- 
шинвлӓ дорц кьі ѵтэм шин толмыкы- 
жы, мӓ коктын шукы попэн шӹнзӹш- 
нӓ.

Омынвлӓжӹм шайыштэш, худа си­
ла улы, эдэмвлӓлӓн нинӹ кайыт ма­
нэш. Ма—шонлан утла ӹньӓнӓ.

— Г1ӓлэ-эт?—манэш,—ьӓтэм колы- 
мы ин ик ӓҥӓ—йӹрӓнэм ӱдӹдэ ко- 
дын ыльы. Тӹнӓмок мӹньӹ: -тидӹ 
пурылан агыл, маньым. Лачокшымок^, 
шукат ьіш ли, вӓтэм колыш.

Мьшьжьі ваштылаш вэлэ линӓм.
ЫзӓмжьР
— Ит ваштыл доко, тьшььі эчэ ат 

пӓлӹ,— манэш.
— Ма, ӓҥӓ—йӹрӓнӹм ӱдӹдэ коды- 

машэшӹжӹ кыцэ эдэм колэн кэр­
дэш? — манам.

— Кӱ шӹнзӓ—кыцэ? Йымы анжык­
та витньі,—манэш.

—У д ӓ ш ӹ ж ӹ  йымы агыл, т ь ш ь  ӱ д э -  
н ӓ т  в э т .

— Т ӹ ҥ э  г ӹ н ь ӓ т . . . — м а н ь а т ,  т а м а м  
ӓ ш ӹ н д ӓ р э н  к о л т ы ш а т ,  в е с  ш а й а ш к ы

*) Г о д  йь ідэ—52 р у ш - ӓ р н ь ӓ м .  12 к о г о  
п р а з н ы к ь ш ,  к о в з й ӹ м ӓ ш ӹ м ,  м ӹ н а с т и р -  
в л ӓ ш к ӹ  к а ш м а ш ӹ м  м о л о  ш о т л ӹ м ы к й , .  
10 и н ӓ р ӹ ж ӹ  по рына .



ванжэн кэш. Манэш: сӹнзӓэш худа 
каймылан ӹньӓнэт?

Мьшь ньигынамат ѵжтэламат, вуйэм 
вэлэ ӹрзӓльӹм. Павыл ӹзӓмэт «уж- 
мыла» шайыштэш. Ышкэжок ужтэ, 
йӓл гьщ колын. Шукы пспыш. По- 
коньыквлӓм ужмашат улы, шуран- 
Влӓӓт «кайыныт», пачан шӹдӹрвлӓӓт 
чсҥэштӹлӹт. Мьшь колышташ ’ вэлэ, 
линӓм.

Солана — хӓлӓ нӓлшӓш гьшьӓт- 
иилӓнок ти йамаквлӓлӓн ӹньӓнӓт ман- 
мыла.

Сола хӓлӓск кого пӹцкэмӹштӹ 
илӹштӹлӹт, культур соты валгатма- 
шан корныш лӓктӹн ак кэрдэп. Кы- 
пышы, касланышы тониы шаман эдэм- 
влӓ гьщ у эдэмвлӓм, культуранвлӓм 
ӹштӓш манын лктӹмӓш когсн кӹрэ- 
дӓлтэ укэ. Со \а пьшкэмӹшӹм сӹҥӹ- 
мӓштӹ, тсман йӹдэ «окопвлӓм» ка- 
пайымыла, пӹцкэмӹшӹм «лӱлмӹлӓ».. 
Сола капкашкы культурым пыртэн 
колтыМыкы ижӹ, эдэмӹн ышэшӹжӹ 
у шанымаш, у шам вазын кэрдэш, со­
циализм корныш эдэм лӓктэш. Тӹнӓм 
ижӹ мыльиснвлӓ хӓлӓок труйыш ха- 
лыквлӓ, шукы мӹльион кидӹштӹдон 
у ӹлӹмӓш стройымаш пӓшӓм иктӧр 
кычат, шукы мӹлисн йалыштыдсн 
комунизмӓн ӹлӹмӓшӹшкӹ иктӧр, ик 
сэмдок рошткэ вэлэ ашкэт кэнэштӹ...

Тӹшкэвэкшӹ шукы улы...
Т ӹ ш к э в э  й а к т э ж ӹ  ш у к ы  п ӓ ш ӓ м  ӹ ш -  

т ь ш ӹ л ӓ .  П о п в л ӓ н  ш а м а к э ш , к у л а к в л ӓ н  
к и д  л ӹ Е ӓ л ӓ н  т ы м э н ь ш ӹ  х а л ы к ы м  
у  ӹ л ӹ м ӓ ш ӹ ш к ӹ  п и ж ӹ к т ӓ ш  й а с ы .. .

Ссмок Иако докы ӓвӓм пыраш ӹш 
шӱдӹ т ӹньӓт, тагачы тскыжы пыры- 
шым. Атьӓжӹ гӹц пасна ӹлӓ- Нэзэр 
гьщӓт нэзэр ылэш. Вырсы йактэ чиӓл- 
•гэн моло 1 аштынат, тӹнӓм кӹзӹт- 
шӹ гӹц уланрак ӹлэн.

Вырсывлӓ воктэн мсло каштына- 
мат, лач мӹнь вэлэ йасывлӓм ужы- 
нам машанэм. Солашты ӹлӹшӹ со­
вэт вэрц шалгышывлӓжӹ гьшь йажсн 
ӹлӓт машанэнӓм.

Солаштыжат вырсыштышы ганьок 
кидӓ-кидӓ, вӹр йоктарымашкы, эдэм 
пушмэшкӹ кӹрэдӓлмӹлӓ.

Комитьэт бэдноташтат шалгэн.
Контрибуцымат постарэн.
Продразвэрскымат видэн.
Трудгужповиностьышкат поктылын.
Спэкульантвлӓмӓт поктылыштын.
Дэзэртирвлӓмӓт кычэн.

Тӹжэм пӓшӓ... Ссмок Йакокэчӹнь 
шытырлана. Сола гӹц—сэльсовэтӹш- 
кӹ, сэльссвэт гӹц—солашкы. Цилӓ 
пӓшӓшток Иако шалга. Пӓшӓжӹм 
пиш пиҥӹдӹн кычылтмыла, чотэ тӧр 
видӹмӹлӓ. Пӓшӓм йажон ӹштӹмдон 
сола халыклан йарал лиӓш ак ли. 
Шукыжок Йаком тӹрӹнь анжат, тидӹм 
тамамск ӹштэн шунэштӹ. Ты- 
вэш, Эмӓн солашты ик комунистӹм 
пуштыныт. Йамаҥашты сола хӓлӓ 
С о е э т  власть ваштарэш шагалыныт. 
Тидӹмӓт тӹҥэок пуштын ак кэрдтэп 
гьщэ? Тидӹлӓнӓт чӹдӹ крозэнӹт гы­
цэ? Чӹдӹ шиӓш цацэнӹт?

Кулаквлӓ гьшь утла когон сӹрӹм 
нӓлӹнӹт.

Мимэм годым, Ссмок Иако стӧл 
лошты шэргикдӹ дсн олмам качкын 
шӹнзӓ ыльы. Шимӹ, йаштыра ӱпшӹ 
комдык ыдырымы. Кужикӓ лицӓ шӹр- 
гӹ—мыньтвлӓжӹ кӧргӹшкӹлӓ пырэн 
шӹнзьшӹт. Ксгон худаланэн, кымлы 
иӓш ылэш маньш атат шаны. Тумы- 
шан йалаш, тумышан тыгыр, йалыш- 
тыжы—чӱчӓш тӹҥӓлшӹ йыдал

Вӓтӹжӹ, вацакэш тылым олтэнӓт, 
чӓньӹкэш чӓйӹм шолта, лӹвӓкӹжӹ 
тарвашвлӓм шӹшкзш, вужгэ вэлэ 
ӹфӹлӓ.

Иако сага шӹнзӹм.
Окньа вашт вӹт намалтышан ӹдӹ- 

рӓмӓшвлӓ кайыт, йыдэшэт вӹдӹм 
йӓмдӹлӓт. Тӱнӹ мардэж пӹлвлӓм 
ӹфӹлэн-ӹфӹлэн кышкэдэш, лаштык- 
ла, тагышкы покта. Кэчӹ шӹцмӹ 
вӓрӹштӹ пӹлгом, кальалт ӹрэн шӹц- 
шӹ кӹртньи камака гань, йакшар- 
гэн  ̂ шӹнзӹн.

Иакон вӓтӹжӹ пырымэм цаклыдэ 
тама, марыжылан цылан гӹц пспа.

— Мӓлӓннӓ вара нинӹ дон кӹрэ- 
дӓлӓш! Кым шӱмбэл ылыт вэт. Кым- 
ыньыштынат цилӓ вӓрэок пӓлӹмвлӓш- 
тӹ улы,— маньы дӓ марыжы цӓрӹш.

— Иара-йок, кӹзӹтэш тырлок... 
— маньы.

Мӹньжӹ:
— Кӱм попэдӓ?— маньым.
Вӓтӹжӹ, йукэм колын колтышат,

намысланэн колтымла чучы.
— Э, хына толыныш,-манын анжа- 

льы дӓ мӹҥэшок цыланышкыжы шӹ- 
льӹ.

— К )'Ж Ь Ш ... Мокшинвлӓ тӹрэш 
ӧрьшӓм,— манын йадмашэшэм Сомок 
Иако попа,—ньима статьанат нинӹм



сӹҥӓш ак ли, хыть чортым ьіштьі. 
Нинӹ солаэшнӓжӹ лач кугижӓ гань- 
ок лин шӹнзӹнӹт... Цилӓ вӓрэ вуй 
ылыт. Пэрвиӓт торгэйэнӹтӓт, кӹзӹт- 
шӹ эчэ когон пайэн шӹнзӹнӹт...

— Оксашты моло шӱндӹк циц-цы- 
ланжы гьіц вуйжым лыктылдальат, 
вӓтӹжӹ кэлэсӹш.

Йако шайа лошкы пырымым ак 
йараты. Вӓтӹжӹлӓн пэлэштӹмӹлӓ 
попа:

— Чӓйэм кӱ-ӱн?—манэш.
— Кӱэш,—тӹдӹжӹ манэш.
— Йӱмӹ шоэш... маньат, Иако тӹ- 

ҥӓлмӹ шайажым попа: — эх, манэш, 
имэштӹ, голодный годынэт моло, 
Кіыл ымбалны квартылвлӓм нӓлӹн 
шӹндӓтӓт, пӓшӓжӹм такэшок ьпнтӹк- 
тӓт, манаш лиэш, дӓ кыдыжылан кӹ- 
зӹтӓт оксам тӱлӹдэлыт. Митри вӓ- 
тӹн ик туша вӹлвӓл зэмльӓм алтал- 
эн-алталэнок шывшын нӓльэвӹ. Тьи- 
мок садвичӹм ӹшкӹлӓнӹштӹ пичэн 
шьшдэвӹ. Эртӹш кӓҥӹжӹм кымыты- 
нат торгэйэвӹ.

— Лаэмӹржӹ тымда вэт?—манын 
мьшь йадым.

— Лӹмлӓн вэлэ тымда... Кӓҥӹж- 
ӹмжӹ тытыштымы торгэйӓ. Кэлэсэ- 
нӓт мыштыдымы шык ылыт. Йӓлӹм 
пиш когон алталат. Сэмон Хӧдӧрлӓн 
шуды ӹштӓшӹжӹ имньим пуэнӹтӓт 
имньи пумы тӓрэшӹштӹ цилӓ шуды- 
жым вара токышты шывштэн кузык- 
тэнӹт...

-— Судыш пуаш ак ли, ма?—ма­
нам

— Цилӓ статьанок путайэн анжэ- 
нӓм,—манын Иако попа,—дӓ ак ли... 
Мӹньӹмок ташкат...

— Тӹньӹм?
— Маньэ вара...
— Кыцэлӓн?
— Нинӹ алталэн таімэнььшьіг вэт 

шолшы вӹдӓн чӓньӹкӹм намал лык- 
мылажы вӓтӹжӹ попа,—пиш кэрдӹт! 
—манэш.

Чӓйӹм йӱмьшӓ лошты Сомок Йа- 
ко Щишти шайыш пуш. Мокшинвлӓэт 
тидьім партьы гьщ лыктыкташ цилӓ 
статьанок путайат. Тьінам Йако гьщ 
лӱдмӓш пӹтӓ ӹшкӓлӓ. Кым пиӓньи- 
цӓ марым уксыцмэшкӹштӹ йӱктэн 
шӹндэнӹтӓт, нинӹлӓн Сомок Йако 
вӹкэт пумагам алталэн сирӹктэнӹт 
вуйта, Йако, йӱн шӹндэнӓт, вӓтӹжӹм 
торцынжы шин лыктын. Пумагажым

Комитьэт партьы анжэн дӓ Йаколан 
выговорым пуэн...

— Лач ирэ эдэмӹашк льӓвӹртӓт 
ӹшкӓлӓш...—манын, Йако ойхырэн 
кэлэсӹш.

Мӹнь пӱдэйӹшьш вэлэ.
— Нэзэрвлӓм ӹшкэ вэкэт сӓрӹ- 

шӓш,—манам.
— Э-э, итӓт попы, путайэнӓм. Тӹ- 

дӹмӓт путайэнӓм... Попымэм годым 
цилӓнок мӹнььш шайаэм йаралэш 
лыктыт. Ик нэзэрӓт нӹнӹ вэкӹлӓ ак 
попэп... Скотышкы мимӹкӹштӹ гӹнь 
попымэм мондат. Мокшинвлӓмок лэ- 
вэдӹт... Налогым моло тинӓрьш шӹн- 
дӹшӓш мана ат: «шукы, шукы, вал- 
таш кэлэш!» маныт. Мам ат ман! 
Пӹсӹрӓк йӹлмӓн нэзэрвлӓлӓнжӹ, скот 
лимӹ анзыц, Мокшинвлӓэт оксамат 
пуалыт, киндӹмӓт намалтэн колтат... 
маньат, йӓҥ карштым гордшы ганьла, 
ӓрдӹжӹм нэлӹ кид-лапажыдон сэ- 
вӓл шӹндӹш—ӹшкэтӹн гӹнь, нинӹм 
сӹҥӓш ак ли!—манэш.

Шайажы гьшь лачокок. Мокшинвлӓ 
цилӓн пӓлӹшӹвлӓ ылыт. Лаэмӹржӹ 
—сэк изижок—учитьӹл ылэш, Сомок- 
шы — кӹдӹлӓшӹжӹ — салтакышты 
ылмыжы годым коптьэнармусышты 
ӹлэн, салтаквлӓм алталэн-алталэн 
пайэн толын; сэк кого шӱмбэлжӹ 
— Микитӓ изижӹ годшэнок торгэйэн 
—кӓҥӹжӹм—мыныдон, тэльш—льэс-
Д О Н .

Ти кым шӱмбэл иилӓ солалан вуй 
ылыт. Сола хӓлӓок сылэн нӓльш шьш- 
дэнӹт. Лачокшымок, йӓ: кыдыланжы 
оксам ӓрӹмэш пуат, киндӹм ви- 
сэн колтат, вэсӹлӓнжӹ ышкалым, ту­
нам пукшымыла пуэнӹт, 'кымшывлӓм 
Йыл-ымбалны пӓшӓ ӹштӹктэн урдат.

Ӹшкэтлӓн вара нищӹм сӹҥӓш! Ско- 
тышты моло Сомок Йако попаш тӹҥӓ- 
лэшӓт, тидӹм прамой колыштшат 
укэ, лач мыскылэн вэлэ шалгат, шу­
кыжок Мокшинвлӓ вэкӹ ылыт.

— Акшак кэлтӹмӓш! — маныт (Йа- 
кон вургымла йалжы акшакырак ыл­
эш.)

Партьышты ылмыжы гишӓн Сомок 
Йако пиш кого орлыкым ужэш. Парт- 
йӓчэйкӹшкӹ пиш шӹрэн кашмыла, 
пӓшӓм кодымла. Ти гишӓнок хозай- 
стважы пыжла. Сола марывлӓ тӹрӹнь 
анжат. Вӓтӓт вырса, партьы гӹц лӓк- 
тӓш ӱжэш.—Орлыкым ужмэшкӹ, лӓк- 
тӓм ылнэжӹ, манэш.



Йако йужнамжы йукымат ак лык. 
Кынамжы гьшь шӹдэшкӓ.

— Ит саслы, тьшь ньимат ат пӓ- 
лӹ—манэш.

— Пӓлӹмэтдонок ак ли ач, йӓлӹм 
анжаш кэлэш...—вӓтӹжӹ попа.

— Мӓ йӓлӹм ана анжы... Мӓнмӓн 
ӹшкьшнӓн корны... — тидӹжӹ манэш.

— Попок!.. Кэлтӹмӓш комуныда 
соикток ньигынамат лин ак шокты!..

— Лиэш!
— Агэш!
— Прават лиэш!

> — Празат агэш!
Лач шоэн вэлэ тэҥэ попыдэжӹ эр- 

тӓ. Тэхэнь ӹлӹмӓшӹштӹ комунист 
лӹмӹм намалашыжы лачокшымок пиш 
нэлӹ ылэш. Тӹҥэ гӹньӓт, Иако пар- 
тьылан утла литӹмӓш когон ьшьӓнӓ. 
Вадэш торцьшжы коктын лӓкмӹкӹнӓ, 
ыӹлӓнэм цилӓ ӹлӹмӓшӹжӹм шайышт 
пуш. Манэш:

— Мокшинвлӓ дон пӹтӓри пишпурын 
ӹлэнӓ ыльы. Тӹвэш, пӓтистьэный то- 
маштым цишти мӹнь чиӓлтэнӓм вэт... 
Рэвольӱцӹ лимӹкӹ, партьышкы пыры- 
мыкэм мӹньӹм ужын кэрдтьшӹ лиэвӹ. 
Пырымэм андак, мӹньӹм шӧрӹнэштӹ 
ыльы, партьы гӹц мӹҥэшок лыкнэштӹ 
ыльы... Ма статьан ӹш путайэп вэт! 
«Лӓктӓт, гӹнь, имньи нӓлӓшэт оксам 
вычымэш пуэм» манын ыльы. Тӹ- 
ҥэ манмашэшӹжӹ мӹнь шӹвэн ижӹ 
торцынжы караҥым. «Мӹньӹм окса- 
ла нӓлӓш ак ли!» маньым. Тӹдӹ ли- 
ыӹкӹ, вӓтэм гач мӹньӹм ӹшкэ кор- 
нышкышты сӓрӹнэштӹ ыльы, шӹшэ- 
рӹм, тарыкым, кэчьшь манмы постол, 
намалтэн-намалтэн колтат. «Ньимана 
ат ӹжӓл агыл, Иакоэдӹм вэлэ кому­
нист гӹц караҥды», манын вӓтэмлӓн 
попат, мам-шон тымдат... Ньимамат 
ӹштэн ӹш кэрдтэпӓт, вӓтэмлӓнӓт 
ньимамат путымы лиэвӹ...

— Нэзэрвлӓм цымырышаш,-мӹнь- 
жӹ манам.

— Тӓгӱм цымырэт...-манэш.
— Кыцэ— тӓгӱм? Микитӓн Иван?...
— Пайанвлӓ сэмӹнь кэӓ...
— Вэйук Фотьэ?...
— Мокшинвлӓлӓн родньа лиэш.
— Сэмон Хӧдӧр?...
— Тӹдӹлӓн йӱн кашташ лижӹ...
Солаштына-партьылан йарал ӹньӓн

эдэмӹм иктӹмӓт мон лыктын шӹнӓ 
кэрдт. Цилӓ тупыньэш корныдон кэ- 
ӓт...

— Нинӹм ӹшкэ корнышкына сӓ- 
рӓш кэлэш,—манам.

Сӓндӓлӹкӹм армыж лэвӓш ганьдон 
кымыктэн лэвэт шӹндӹмӹлӓок чучы 
—йӹрьш-йӹрвӓш—пӹц йыт нӓлӹн 
колтыш. Солана турэшӹ кого-корны 
кугивлӓ лодон коктын ашкэдӹнӓ.

Солаштына кармсТнь йук шакта. 
Кармонь йукэшэт, вады тыржы лач 
шулмы лӓшкӓлӓок ик ладын падырэш- 
тӓлт, пӹчкэдӓлт миӓ...

Ріако мӹньӹн шайаэшэм тӹрӱкок 
ӹш кэлэсӹ. Пӱлӓ кэн колтымыкына 
ижӹ кид-лапаэм кыцэ кэрдӹн кормэш- 
тэн шӹндӹш.

— Шайаэг лачокск! Нинӹм кэрэк 
ма-дӓ ӹшкэ ксрнышкына сӓрӓш 
кэлэш!—манэш.

Лачокымшы комунист линэток гӹнь, 
«комунист ылам» манынок ак йары. 
Таҥыж покшалнышы майаклаок, кому- 
низм пӓшӓэш йылаш кэлэш, корны 
йамдышы труйыш халыквлӓлӓн кэ- 
ӓшӹштӹ, йажо ӹлӹмӓшӹшкӹ миэн 
шоашышты, Лэнинӹн йал корны ки- 
шӓжӹм анжыктэн шалгышаш... Тӹнӓм 
вэлэ кӹшӓнӹштӹ кандышмы йакшар 
коман и з и кньигӓэтӹм алталэн 
намалыштмаш ак ли.

Иасы гӹньӓт, тэҥэлӓок ӹштӹдэ ак 
ли.. Рэвольӱцӹ вэрэмӓн йӹр корны 
дон каштмаш укэ... Шӱдӹ и ӹштӓш 
лимӹм лу пӓйгӹцӓт кӹтӹк жэпӹштӹ 
ӹштӹмӹлӓ.

II. «ЧИКТӒТ»
Михалвэш цилӓнок сырам, самого- 

ным шолтат. Цилӓнок пӧрт кӧргӹш- 
тӹм итӹрӓйӓт, мышкыт. Ала гӹц 
мам-шон нӓлӹн-нӓльш кандат. Ӓвӓм- 
ӓт йӓл ӹштӹмӹм ӹштӓ. Ызӓмӓт сад- 
вичӹ лыкышты, олак вӓрӹштӹ само- 
гоным шолта. Ик стопка самогсным 
патькыктэн шӹндӹшӓт, мӹньӹм азда- 
ра.

— Э-э, тидӹжӹ гӹнь лач ирсӓ спирт 
ганьок ылэш,—манэш дӓ мьшьӹм 
йӱктӹнэжӹ—йӱмӓ, иктӓт ак ужэп вэт, 
—манэш.

Сомок Иаковлӓ дорц, тама гишӓн 
ӓньӓт, вырсэдӓлмӹ йук шакта. кіако 
вӓтӹжӹм вырса, тӹдӹжӓт лӹвӓлӓн ак 
кодт, вӹцкӹж йукдонжы марыжым 
паньэжэш.

— Нинӹ кэчӹнь вырсэдӓлӹт,—ма­
нын, мӹлӓм ӹзӓм попа,—вӓтӹжӹ сы­
рам шолтынэжӹ, Иакожы ак шӱдӹ,



падшымагг тагышкы сыралэн шӹндэн, 
—манэш.

— Тэҥэ и кэлэш,—мӹньжӹ манам.
Тӹҥэлӓ манмашэшэм ӹзӓм мӹнь

вӹкэм тураракын анжальы. Шим сӹн- 
зӓжӹдон лӱэнок колтынэжӹ машанэт.

— Тьшь Йаком эчэ ат пӓлӹ,—ма­
нэш,—тидӹ пиш* кӹчӓкӓ ылэш вэт. 
Самогоным шолтымна гишӓн мильи- 
ц и о н ь э р л ӓ н  тагынам увэрьім колтэн 
вэкӓт,—манэш.

— Колтымыжы,— манам—худа гы­
цэ? Самогон ваштарэш кӹрэдӓлӓш 
дэкрэт улы гьінь, комуньистжӹ тӹдӹ 
вэрц пыт шалгышашлык ылэш вэт,— 
манам.

Пэл-стопка самогонжым подылальат, 
Павыл ӹзӓмэт мьшьӹм ӧпкӓлэн попа.

— Эх, попэт ма!—манэш. Тьіхэнь 
комуньистжьі улы машанэт?—Укэ вэт. 
Соикток ат мо... Мьшь пӓлэм...—ма­
нэш дӓ ик стопкам йоктарышат—йӱ- 
мӓ, тидӹ тӹхэньок йӱкшӹм ак ӹштӹ... 
Йӓ, мам сарвалыктэт? Иктӓт ак ужэп 
вэт,—манэш.

Шӹжӹ кэчӹ вады вэкӹ кэн колтэн. 
Кӹлмӹ рокыш лым постсл вилӹкӓлӓ. 
Йуалгы мардэж олмавувлӓм кодшы 
ӹлӹштӓщвлӓштьш пачка, пӧртӹл-пӧр- 
тӹл зоздухышты намалэш, рок мыч­
кы шӹдӹркӓлӓ. Вулнаҥшы пӹл лаш- 
тыквлӓ то ныгыдэмӹт, то шылат...

Ызӓм тамам ӓньӓт шанэн колты­
шат:

— Мильиционьэржӹ гӹц мӓ соик­
ток ана лӱт!—манэш.

— Ак тӹкӓл машанэдӓ?—манам.
Ызӓм цылик йӹрӓлтӹш.
— Тӹкӓлнэтӓт, кидшӹ кӹтӹк—ма­

нэш.
— Малын?—манам
— Тьшь эчэ ат пӓлӹ... Тӹвэ, Кӱк- 

шӹ-ныр сирӹшкӹлӓ анжал доко, ик- 
тамам ужат?

Анжышым-анжышым, ньимамат уж­
ын шӹм кэрдт.

— Ньимат укэш,— манам.
— Укэ?—Ызӓм ваштылэш—Ош 

плакым ат уж, хма?—манэш.
— Кышты?
— Тӹвэш, йал корны турэшӹ пи- 

чӹ сага выльгэ кайэш.
Ижӹ ужым.
—■ Ти плак валэн кэмӹкӹ,—манэш, 

иктьш донат, ик вакталтыш самого- 
нымат ат мо... Цилӓ тайэн шӹндӓт...

Мьшь цӱдэйӓш вэлэ линӓм.

— Ньимат ам пӓлӹ,—манам.
Шайышт пумыкыжы ижӹ ыҥылы- 

шым. Мам вара, соланавлӓэт, мильи- 
ционьэр толмым пӓлӓш манын, Кӱк- 
шӹ-ныр сирэш, мильиционьэрӹн сола 
совэт гӹц толмы корнэшӹжӹ, йори 
оролым тӓрлэнӹт. Мильиционьэр то­
лэш гьшь, плак валэн кэӓ: самогон
шолтышвлӓ, мильиционьэр толмашэ- 
шэт цилӓ улы-укэ самогсныштым та­
йэн шӹндӓт...

Лач потьикӓмок шайышты. Мары- 
влӓэт пиш мудырайат ылын дӓ... ми- 
льиционьэржьі ороды агыл. Кӹцӹзӹ 
постсл худа выргэмӹм чиэнӓт, кӹчэн 
кашмыла, томан йӹдэ каштын. Пэл—  
солажымок самогондэ кодэн, коклы 
кым актым—протоколым сирэн...

Марывлӓ пиш когон орланэньіт.
Кэрэк тӹҥэ гӹньӓт, Михалвы кэ- 

чьінжьі пачаҥмэшкок йӱэвӹ. Томан 
йьідэ — хына. Токынаат толыныт. Порт 
циц. Йӱт, качкьгг, мырат, куштат, 
иктӹ-вэсӹштӹм шӱӓ-шӱӓ элтӓлӓт. 
Ышкэ сагашты мӹньӹмӓт йӱктӓт.

Вады вэкӹлӓ мьшьӹ ольцӓшкӹ лӓк- 
тӹм. Сола кузэн кэӓ—халык йӱэш. 
Анзыл лыкышты тӓгӱвлӓ ӓньӓт выр- 
сэдӓлӹт. Пӧрт йӹдэ, окньавлӓ вэлэ 
цӹтӹрӓлт-цӹтӹрӓлт кэӓт, рушткэ куш­
тат. Попат сола мычкы каштэш, ьші- 
кэжӹ йажонок йӱлдӓлшӹ ылэш, цӹ- 
рэжӹ ӓптӓн кэкрэк гань йакшаргэн 
шӹнзьш. Тиӓчокшы вэс лыкэш йӱн 
лакэм кодын.

Тэвэ, Ул лык гӹц мылсэц волкы 
йӱн кузат. Иктӓ луцкын ылыт. Нинӹ 
лошты токо толшы салтаквлӓӓт улы. 
Шукыжы, йуалгы гӹньӓт, тыгыр вэлӓ 
ылыт, косирӓйӓт. Кармоньым шактат. 
И к т ӹ - е э с ӹ  куштат. Кыдывлӓжӹ йажо­
нок подылыныт, прамой ашкэгӓт ак 
кэрдтэп, тыктымактылыт вэлэ. Мӹнь 
турээм шоэвӓт, мьшьӹм ӱжӓш кэчӓл- 
тэвӹ.

— Пэтӹр, айда сагана, — маныт.
Мьшь йукымат ль.ктын шьім пос-

П Э Й Ӹ , кок эдэм кок К И Д Э М  Г Ь ІЦ  кычэ- 
вӓт, сагашты, ышкэ лошкышты, шыв- 
шыл шагалтэвӹ.

— Ат кэ гьінь, тӓҥнӓӓт ат ыл-ма- 
ныт.

Солана мылсэцвлӓ, икараш погына- 
тат, томан йӹдэ йӱн кэӓт. Мӹньӹ пэл- 
Цэротышкы вэлэ вӓрэштӹнӓм. Кыйыр 
Йогср. дскы пырышна. Тидӓт мьшь 
анзыцэм вэлэ Иакшар арми гӹц то-



лын. Цэрпэт самогоным стӧл вӹкӹ 
лыктын шӹндӹш. «Кэрэк ма-дӓ ам 
йӱок» -  манын шаналтальым. Иӱӓш 
манын агыл вэт мӹньӹ нинӹ сага пи- 
жӹнӓм. Партйачэйкӹштӹнӓ каждый 
комунистлӓнск йӱмӓш ваштарэш пыт 
кӹрэдӓлӓш шӱдэвӹ. Ти гишӓн йори 
постановльэньӹм ӹштӹшнӓ вӓк.

Ик стопка самогсным йоктарышат, 
Кыйыр Иогор:

— Мӹньӹлӓэмок йӱдӓ—маньы дӓ 
шалт йӱн колтыш. Вара мӓнмӓм йӱк- 
тӓш тӹҥӓльӹ. Сатиновый тыгыр шок- 
шыжым кӹньэр-вурды йактэ кӓргӓл- 
тэн шӹндэн. Шалахай кидӹштӹ —са­
могон стопка, вэскидӹштӹ— мышкын- 
ды. Самогонжым кычыктаат:

— Шалт!—манэш.
— Ам йӱ,—моло манат гӹнь, мыш- 

кындыжым анжыкта.
— Тидӹм пӓлэ-эт!?—манэш.
Кайышыжым ужынам. Тидӹн сэмьшь

ат ӹштӹ гӹнь, шӹргӹ луэт гӹцӓт 
хӹрӹктӓ. Токэмӓт цэрот шо.

Йогор анжаш гьшь пиш цэвэр эдэм  
ылэш. Лачака лицӓн, шим сӹнзӓӓн. 
Ӱпшӹм кок б э к ӹ  ыдыра. Тӹньдонэт 
йӓҥ ӹвӹртэн, пурын попэн миӓ.

Токэм стопкам виктэн шӹндэнӓт:
— Ну, Пэтӹр Фӧдорович... Тага- 

намшэнӓт мӓ икӓнӓ-иктӹнӓм ужтэлы- 
на... Ужмына, вӓшлимьшӓ сусу лӹм- 
дон тӹкӓл колтай,—манын попа дӓ

«Эх, йаӧлочка куда котишься» 
манын, мыралтыш. Мьінь стопкам 
кидӹшкэм ам нӓл.

— Иогор Митрыч, ам йӱ,— манам.
— Мӓ донына,—манэш—тэҥэлӓ ак 

йӱэп. Чотэш пиштэт гьінь, йӱ! Сомок 
Иако гань ит ли. А то!..—мышкын- 
дыжым сэдок цӹтӹртӓ—палэ-эт?!-іЛа- 
нэш. ,

Стӧл вӹлнӹ кагыль лаштыквлӓ ки- 
ӓт. Шит кыт паткагыльвлӓм лыктын 
шӹндӹмӹ. Охырэц пӹчкӹквлӓ киӓт. 
Ольцӓшкӹлӓ выртэш анжальым. Кок 
мары тавакым шывшын, тыктымактыл 
кэӓт. Ольцӓ вэс вэл сады олмаву сэк 
кӱшӹл укшышты Ӹ Ш К Э Т Ш О К  кодшы 
сары ӹлӹштӓш мыльгалт кэчӹмӹ ка­
йын колтыш.

— Лачокшымок ам йӱ,—манам.
— Йӱӓт гьшь —йӱ!—манэш.
Кок вэцӹнэмӓт покаэм шыркэдӓт:
— Йӱмӓ, й}'мӓ!—маныт.
Мам ӹштэт? Рӱжгӹмӹ ак шо. «Ик 

подылтышым подыламат, утыжым ам

йӱ» манынок, самогонэш тӹрвэм нӧр- 
тӹшӹм.

Йогор мышкындыжым сэдок цӹтӹр- 
тӓ:

— Шалт—д ӓ —шалт—манэш.
Йӓҥэш йасьі гӹньӓт, ньэвольаок

шалт йӱн колтышым.
— Вот это я пынимаю!—манын 

Иогор попа.—Ма, комунист лишӓ- 
шӓт, йӱмӹлӓӓт агыл ма? Тьінь эчэ 
ужтэлат...—манэш.

Стопкажым сагашэм эдэм нӓльӹ. 
Йогорлан ик стопкам йоктарыктышат» 
мӹлӓнэм виктӓ. Манэш:

— Токына пырьшына годым укэ 
ылат ыльы... Ріалым чотэш пиштэн 
йӱӓт гьінь, мӹньӹнӹмӓт йӱ... Пэрви 
икараш мадын каштына ыльы вэт.

— Агым!—манам.
— Махань агым:
— Прават агым!. •
— Кычы, кычы! ато мычкзт йокта- 

рэм.—манэш.
Йӓлжӓт мӹньӹм йышкырат:
— Мам вара сарвалыктэт,— маныт.
Мьінь ӧрӹнӓм вэлэ. Ик вакталты-

шымат йӱӓш сӧрӹдэлӓм ыльы вэт! 
Йӓчэйкӹнӓн эртьіш соб р а н ь ы ш т ы  
мьінь ьішкэок попышым: «Йӱмӓшьш
йарыдымашыжы гишӓн халыкым пыт 
ыҥылдараш кэлэш» маньым. Ти мы- 
лоэцвлӓ сага пижмэм годымат, сагаш- 
ты кэйэмӓт цӓрэм, манын шанэн пиш- 
тэнӓм ыльы. «Нинывлӓм соикток йш- 
кэ корнышкэм виктӓрэм манам» ыльы. 
Махань виктӓрӓш! Мӹньӹм ӹшкӹмэ- 
мӹм нинӹ виктӓрӓт, шошым вӹдлӓ, 
сагашты мьшьӹм йоктарат. Самынь- 
ыш шукы агыл вэт, ик ашкылым вэ­
лэ ӧрдӹшкӹ ашкылташ.

Тагыцэок ӹнэм йӱ ылнэжӹ,—акли. 
Ньэвольа кэчӓлтӹнӹт. Тамам маны- 
нат йӱктӓт. Ат йӱ—шӹдэшкӓт, мыш- 
кындыштым кормэштӹлӹт. Луцкы 
эдэмӹм сӹҥэт гыцэ? Вырсышты ыл- 
гэцӹ, тинӓр ошывлӓ гьшӓт ьшэм цӓ- 
кнӹ ылнэжӹ. Окопэшэт мӱдӓлт вац- 
нэмӓт, иктьш-яктӹнок нинӹм шӹгӹ- 
льӹнэм...

Михалвы вадны лиӓлт мимӹвлӓм 
мӹнь шукыжымок ам ӓшӹндӓрӹ. Шу­
кыжок лач омынла вэлэ кайыт. Со­
мок Йакон тома дсрцын эртэн кэмӹ- 
нӓм вэлэ раскыдынрак ӓшӹндӓрэм. 
Тиштӓкэнӹш рӱжгӹмӓшӹм гӹнь ньи- 
гынамат ам монды. Пухов Стьопан



тишкэвэк іиоктыш. Молжы тырынок— 
кармоньыіѵг шактэн, куштэн, мырэн 
кузэнӓ ыльы. Иакон порт турэ шоат, 
тидэт окньӓ анзылны шӹнзьпнӹ вӓ- 
тӹжӹм вырсаш тӹҥӓльӹ. *

— Кышты акшак кэлтымӓшэт?! 
— манэш.

Тӹдӹжӹ йукымат ак лык.
— Ат кэлэсӹ?! Павыл марэдьім- 

соикток икӓнӓ пуштам!—маньат пичьі 
гӹц Ц Э Ц Э Н Ӹ М  Стьопан шывшын лык- 
ты,—тэвэ тӓлӓндӓ!—манэш дӓ пӧрт до­
кы кыргыж мишӓт, окньӓм кыцэ кэрт- 
мьін пӓрэн колтыш. Пыдыргыш окньа 
охоньицьшлӓ «тьыҥр-тьоҥыр» вэлэ 
шактэвӹ.—Тидьі контривуцым тӱлӹк- 
тӹм тӓрэшэт!—манэш.

Вэс окньа докы кыргыж мишӓт, 
тӹдӹмӓт пӓрэн шэльӹ.

— Тидӹ —тайымы киндэм мон пу- 
мэт гишӓн!—манэш.

Кымшы окньамат Стьопан ӹш ко­
ды.

— Тидьі—санзалдон торгэйӹмӓ- 
шэмӹм кычымашэшэт!—маньы.

Ольцӓшкӹлӓ ылшы кым окньагэ пы- 
дыртэн шуш. Лач кудвичӹшкӹлӓ ыл­
шы окньа вэлэ тӹкӓлтӹмӹ кодын. 
Мӓ, йӱкшӹвлӓэт, цӓрэн моло шӹнӓ- 
ӓт поспэйӹ. Пыдыртымы окньаан 
пӧртшӹ лыч слӧпӧй эдэмлӓ вэлэ чу- 
чын колтыш. Пӧрт кӧргӹ гӹц нэр 
ӱвшӹшкьшӓ пӹрэйӹш ушман пыш 
миэн тӹкнӹш. Иако вӓтӹн утэн кэ- 
мӹлӓ мӓгӹрӹм йукшы шакта. Стьо­
пан сасла, худа шайавлӓдонэт мам- 
шон суйэн-суйэн пуа. Мӓжӓт мам-шон 
поҥымактылына, цӓрӓш цацэнӓ. Со­
ла мӱгӹрӓш—йукланэнӓ. Тамам ӹш- 
тӹшӓш, мӹнь амат пӓлӹ. Стьопан до­
кы кыргыж мишӹм, цэцэн-пандыжым 
шывшын нӓлььш. Тӹдӹ мӹнь вӹкэм 
кэчӹлтӹ.

— Тӹлӓт эчэ ма ак ситӹ?!—ма­
нэш.

Мӹнь годашэм ылэш гӹньӓт, мӹнь 
ти орда эдэм дон кӹзӹт йактэ ши- 
дӓлтэлам ыльы. Токэм сӓрнӓл шага­
льат, мышкындэн колтыш. Мьінь ты ­
кал колтышымат, Стьопан комдык 
кэнвазы. Эчэӓт мьінь докэмок толэш 
ыльат, ӱлӹц кузышы Семок Иаком 
ужын колтыш. Морэн калпакым чи­
эн, йыдал йалан, тумышан пинжӓк- 
шӹм йыдал кэрэмдон ӹштӓлӹн. Ко- 
ҥыла лӹвӓлнӹжӹ - газэт ара.

Стьопан тидӹм ужын колтышат,

кьірпьіц маклакам нӓльӹ, тӹдӹ докы­
ла крозэн-крозэн кэӓ.—Шпион! Киэн 
кашы!.. У-ух! Соикток пуштам!..—ма­
нэш.

Йако ӱлӹкӹлӓ, вӹд намалмы кор- 
ныдон, пэкэт сарай шайыкыла мырык- 
тыш. Акшакланымашэшӹжӹ кидшьім 
мардэж вӓкшлӓ сӓрӓл-сӓрӓл колта.

Сомок Йаковлӓ дорц Мокшинвлӓ 
кок тома гач вэлэ ӹлӓт. Стьопан ок­
ньа пыдыртымым моло капка анзы- 
кышты лӓктӹн шагалын ижӹ, йьірэн 
анжэн шалгэвӹ. Мокшин Ссмокшы, 
лаштыра кого пандашыжым вэлэ ньи- 
ӓлтӓл-ньилтӓл колта:

— Тӹҥэ и кэлэш! Тӹҥэ и кэлэш! 
— манэш.

Лаэмӹржӓт, трупкажым шьікштэн, 
окньа вашт анжэн шалга. Тӹдӓт, йӹ- 
(Ьэн-йӹрэн, хынавлӓжӹлӓн Йаковлӓн 
пӧрт докыла тамам анжыкта.

Сомок Йаковлӓ дсрцьш кӱшкӹлӓ 
тӓрвӓнӹшнӓ. Мокшив Сомок мӓнмӓм 
токыжы сӹгӹрӓльӹ.

— Толылдалымада йӓ—манэш
Цилӓлӓннӓ кидьш пуш. Тавакым

шывштыш дӓ токыжы ӱжьш пыртыш. 
Ужмӓшэжӹ мӓ пиш когон цӱдэйӹшнӓ. 
Кӹзьгг йактэ мылоэцвлӓм йӱӓш ӱжьш 
пыртымыштым ньигынамат ужтэлам. 
Солаштына иктӹн гӹцӓт пайан ылы- 
тат, ӹшкэ постолвлгштӹм вэлэ нинӹ 
хыналаш ӱжӹт. Тӓ пырышаш, тӓ 
агыл, манын, икӓнӓ-иктӹнӓм анжална, 
Сомок пытыракок мӓнмӓм ӱжэш.

— Йӓ, мам вара, шалгэдӓ? Алӹ- 
мӓдӓ, пырэмӓдӓ...—манэш.

Сомокшы іііайыл пӧртӹшгӹ ӹлӓ. 
Анзылныжы —Лӓэмӹр. Пырымыкына 
грамофоным колтыш, стӧл лошкы 
шӹндӹш. Вара Ссмокэт мӓнмӓм йӱк- 
тӓш тӹҥӓльӹ.

Мӹньӹлӓнэмжӹ пырашат ак кэл 
ыльы. Йӱмэмжӹ тӹтэок ситӓ дӓ ньэ- 
вольаок пыртэвӹ.

— Арӓкӓм ам йӱ,—маньымат, Со­
мок сырам вэлэ йӱктӓш сӧрӹш.

Лачокшымок, ик кого карка ӹрӹк- 
тӹм сырам Сомок вӓтӹ цылан гӹц 
намал лыкты, мӹлӓм ньэвольаок йӱк- 
тӹш.

— Йӱок, йӱок, токо ӹштӹм сыра 
вэт,—манэш.

Токо ӹштӹмӹ дӓ, йӱн колтымы- 
кэм, нэрӹшкэм тама ӓрӓкӓ пыш ко­
гон пырымыла чучы. Самогонкэдӹм



йарэн шӹндэнӹт ылын. Йӱмӹ гьщэм 
вара, лач тыл чӱктӹмӹм вэлэ тӹтӹ- 
рӓн ӓшӹндӓрэн. Молжым ньимат ам 
шӹнзӹ. Йӓши вӓтӹн пӧрт доны ки- 
мэмжӹм, тӹдӹн докы пыртымым ньи­
ма статьанат ӓшӹндӓрэм ам кэрдт. 
Йыдымэт шижьш колтышымат, ӓвӓм 
гьщ вӹдӹм кӹчэм.

—• Ӓви,— манам.
Ик йукат укэ.
— Вӹдӹм кадай!—манам.
— Вӹдӹм? Цэцаш...—манмы палы- 

дымы ӹдӹрӓмӓш йук шактыш.
— Тӹньжӹ кӱ ылат?—манын йа­

дым.
— Насташка...
— Авӓмжӹ кыш кэн?
— Тоныдаок.
— Тонына? Мӹньжӹ тонына ам 

ыл ма?
— Тонэм, Йӓши вӓтӹ доны, ылат.
Тылым чӱктӹш. Карка сырам на­

мал тольы.
— Иӱн колток,—манэш.
Мӹньӹ сэдӹрӓштӹ киэм. Вуйэм 

кир ганьок' нэлӹ—лӱлтӓлӓшӓт йасы. 
Моҥырэмӓт ӹшкӹмэмьшлӓ ак чуч.

— Кыцэ вара тишкӹ попазэнӓм?
•—манын йадым.

— Йӱмӓш годым самынь лиӓш 
шукы ак кэл вэт, манэш.

Мӹнь пиш ксгон намысланэн кол- 
тэнӓм. Кӹзьгг йактэ ньигынамат тэ- 
ҥэлӓ йӱтэлӓм. Изиш лиӓт:

— Ньимат ам ӓшӹндӓрӹ,—манам.
— Мам ӓшӹндӓрэт. Колышы гань 

шамдымы киэт ыльы. Иара эчэ ӹдӹр 
волкы гӹц толшылажы Кӹтьӹриэм 
ужын. «Анжэм, манэш пӧрт—анзыл 
вуйыштына эдэм киӓ», манэш. Вара 
коктын тӹньӹм пӧртӹшкӹ шывшын 
пыртышна. Ти йуалгы годым, тӱнӹ 
кӹлмэнӓт колэн кэрдӓт... Эчэ йӱӓт?

— Тау, кӹзӹтэш агым, манам.
— Ӓньӓт кӹлмэнӓт? Камака вӹкь: 

кузэмӓ.

— Укэ, токына кэӓш кэлэш,—ма­
нам.

— Сотэмзшкӹ мам вара кэйэт? — 
манэш.

Махань токына кэмӹлӓ? Кӹньӹл 
шагальымат, шалгэнӓт ам кэрдт, 
лывшалтам вэлэ. Куртньык лыкышты 
ӹдӹржӹ амалэн киӓ. Стьэнӓштӹ пат- 
рэтвлӓ, картьинвлӓ кэчӓт. Ик патрэ- 
тӹштӹ Йылышкы и шӹцмӹ годым 
валэн кэшӹ марыжы снимайымы 
ылэш. Нэзэр, со пӓшӓм кӹчӓл каш­
тэш ылынат, шӹргӹ пӓшӓшкӹ кэшӹ- 
лӓжӹ тидӹ валэн кэн.

— Махань токэт комыла! Тонынаок 
амалок, йоҥэшток, манын, Насташка 
амалаш кодыш...

Иргодэш, пыт арлымыкэм ижӹ, маса- 
кэш шомэм пӓлэн шом. Мокшин Со. 
мокэт, комунист лӹмэм льӓвӹртӓш, 
ньималан йарыдымым ӹштӓш маны- 
нок, мылоэц волкы сага мӹньӹм то­
кыжы йӱӓш ӱжӹн пыртэн. Мӹньӹм 
йӱктӓш агыл ылгэцӹ, мылоэц волкы- 
жымат ӱжӹн ак пырты ыльы. Само­
гон йарэ сырам йӱктьшӓшэш шам 
гӹц кэмӹкэм мӹньӹм ольицӓ покша- 
кы шывшын лыктыныт. Сомок вӓтӹ, 
капка анзыкы лӓктӹн шагалынат, мӹ- 
ньӹм пиш когон страмайэн. Эртэн 
кэшӹ эдэмвлӓлӓн мӹньӹм анжыкта. 
—Анжалдок, йӹрнӹктӹш комунистдӓ 
кыцэ йӱн шӹндэн!—манэш.

Иктӓ пэл-цӓшок вэкӓт тэҥэлӓ пс- 
пэн шалгэн. Вара ровотньыкышты- 
лан, соасла-мары Иванлан, мьшьӹм 
Иӓши вӓтӹн пӧрт анзыкы нӓҥэктэн 
кодэнӹт...

Утлаок мыштэн ӹштэнӹт. Кому- 
нустӹн ирэ лӹмжӹм льӓвӹртэн шу- 
мыкы, вара халык тӹдӹлӓн ӹньӓнӓш 
пыраха ӹшкӓлӓш. Мокшинвлӓэт ти- 
дӹм анзыцок тумайэн ӹштэнӹт. Ти- 
дӹ вэлэ эчэ агыл. Сомок Иакон ок­
ньа пыдыртымашымат вуйта мӹнь 
йышкырэнӓм манын, сола мычкы 
шайышт каштыныт.

(Пакылажы лиэш)



Пэтӹр вӓтӹ.
Ольицӓ мӹчкӹ ӹдӹрӓмӓш вӹрсэн 

саслэн кэӓ.
— Кэлтӹмӓш! Йавӹл! Прават, цу- 

ратат сэльсовэтӹшкӹ йӓвэн кодэм!. 
— манэш.

Ӹдӹрӓмӓшӹн сӹнзӓжӹ кӓкӓргэн 
шӹнзӹн, вуй савыцшӹ шайыкыла 
йыжнэн кэн.

Пэтӹр вӓтӹ, саслӹш вӓтӹм ужын 
колтӹшат:

— Мам вара, Плати, саслзт?— ма­
нэш

Тӹдӹжӹ мӓгӹрӓш тӹҥӓльӹ, по- 
пэнӓт ак кэрт вӓк. Мам ат мӓгӹрӹ, 
марӹжы йӱкшӹ толӹн пыраат, то- 
плоток содомайа, шиэш моло.

— Ӓрӓкӓ йӱмӓшӹжьш кӹцэ цӓр- 
ӹшӓш вӓл? Эх, тэхэньвлӓм морат ак 
нӓл ӹшкӓлӓ.— манын, Плаги кэлэ- 
сӹш.

— Цӓрӓш лиэш вэт,— Пэтӹр вӓт- 
ӹжӹ попа—мӹньӹн марэмӓт пиш йӱ- 
эш ыльӹ...

— Тӹҥэ йӓ, мӹньӹн ганьок йӱн 
шӹндӓ ӹльӹ...

— Мӹнь цӓрӹшӹм... Ары ӹлмӹ- 
жӹ годӹм икӓнӓк шайам тӓрвӓтӹш- 
нӓ, йадым: «Малӹн йӱӓт?“ маньӹм. 
„Скушнаат, йӱӓм“ манэш. „Скуш* 
нажым йамдышаш“ манам. „Тагыцэ 
йамдэт тэвэ“ манэш. Икӓнӓк эргэм 
кандымы „У сэм“ журналӹм лӹдын 
пушӹмат, „журналэтшӹ процок 
йажош!" маньы дӓ тӹнӓмок сирӹ- 
мӓш намалшылан журналым сӹлаш 
сирӹктӹш. ЬІндэ, йӓрсӹмжӹ йӹдэ 
ти журналым лӹдэш, кидшӹ гӹцӓт 
ак колты вӓк... Ӓрӓкӓ йӱӓш ӱжӹ- 
тӓт, „ам йӓрсӹ“ манэш... Тӹньӓт, Пы­
лаги, тӹҥэлӓ ӹштэн анжэмӓ .

— Ӓньӓт мам ӹштӹмӹлӓ... „У сэм- 
жӹ“ йажо манатат, оксажӹ тэвэ 
ӹжӓллӓ чучэш...

—  Шэр'ӹ агӹл вэт. Ик изш  
3 тӓҥӓ дӓ 50 копэквэлэ. Пэл и?шӓт 
кым тӹлзэшӓт сӹлаш лиэш. Марэт- 
шӹ гӹнь йӱмӹжӹ йӹдэок тинӓрӓ- 
шӹжӹм йӱэш...

— Йӱэш вэлэ гыцэ! Иужнамжы 
кок тинӓрӹмӓт йӱн колта...

— Тӹҥэ гӹнь сылашок кэлэш...
— Сылӹшаш ӹньэ...
— Лӹдын анжӹмӹкыдажы, ньи­

гынамат тӹ журналым лӹдаш ада 
пӹрахы...

Цилӓнок «У сэмӹм» сылыда!

Кӹрӹк марӹ ӹдӹрӓмаш утлаок 
пачэш кодшӹ ылэш. Ӹлӹмӓшӹжӓт 
у сэмӹнь ӹлӹмӓшкӹ ванжӹдэ. Шиш- 
жӓш! ГазэтвлЭм («Лэньин корны» мо­
ло) журналвлӓм («У сэмӹм» моло) 
лыдшаш, сылышаш!

Ӹдӹрймӓш лоштыш пӓшӓм ӹдӹ- 
рӓмӓш дьэльэгатвлӓ пыт видӹшӓш- 
лӹк ӹлыт. Нинӹ цилӓнок „У ( эмӹм» 
„Лэньин Корным“ сьлышашлык, 
лыдшашлык ӹлӹт дӓ цилӓ ӹдӹрй- 
мӓшвлӓмок (ӹлӹмаш пӓшӓшкӹ 
шӹвшта._________________

НАУКЫ ДА ТЬЭХНИКӸ.

Радио тэвэ мавлӓм ӹштӓ.

Кӹзӹт йактэ радио дон колаш вэ­
лэ лиэш ылын. ЬІндэ радио дон ужа- 
111 ат лиэш. Лондоньіштышы (Англи- 
штьіш столицы) радиостанци гьіц, 
йужшы кэчӹнжӹ, шишкыш йарэӓн 
мӱҥӹм йуквлӓ шактат. Ти мӱҥӹмӓш 
годым рэпродуктор вӓрэш „тьэльэ- 
визорым" (мӹндӹркӹ анжыктыш 
ӓдӹр; тьэльэвидьэньӹ шамак гьіц 
лиӓлтшӹ) пижӹктӹмӹкӹ, спичкӓ ко- 
ропка постол „тьэльэвизор" изи 
окньашты мыхань шон эдэмвлӓм 
ужаш лиэш. Лондоныштыш вэс 
радиостанциэш оҥаралтынат (на- 
стройалтын), вэс рэпродукторым 
шӹндӹмӹкӹ, тьі эдэмвлӓжӹ попаш 
тӹҥӓлӹт/

Мӹндӹркӹ ужмаш пашӓ цӓрнӹдэ- 
ок шӓрлӓ. Лондонӹштыш кыдӹ ки- 
ноштыжы, кино-картин гӹц пасна, 
боксӧр магчвлам *) анжыктат. Бок- 
сӧрвлӓжӹ, ӓньӓт, тамазар уштышаш 
вӓрӹштӹ сӓҥэдӓлӹт, нинэдӹмок 
экранэш анжыктэн кэрдӹт. 
Амэрикӹштӹ тишкэвэк эчэ шанэн шо 
нӹт. „Тьэльэвизэрвлӓдон“ оркэст-ѵ- 
рӹм видӓт. Дирижӧржӹ ик алашты 
шактышвлӓштӹ вэс алашты ылыт. 
Оркэстӹрӹштыш эдэмвлӓжӹ дири- 
жӧрӹн ьшӹлкӓжӹм „тьэльэвизорын" 
экранышты ужын мадыт.

Шайам таҥыж гач колаш лиэш.
Ньэмӹц киноактьӧр Конрад Вэйдт 

Амэрикӹшкӹ, попышы кино-кар-

*) М й ш к й н ды док  с ӹ ҥ э д ӓл к ӓш в л ӓ м . 
Ц иркӹ влӓипӹ  анжӹ ктаг.



тинэш снимайалташ каштын ӹлын.
Снимайалтмы картинжӹм йарык- 

тэн анжэн лӓкмэшкӓт токӹжӹ, Гэрма 
ньышкы толын. Толӹн шомашэшӹжӹ 
тоныжӹ толшӹ тьэльэграм киӓ. Амэ- 
рикӹштӹш кино-рэжисӧржӹ— кино* 
картинӹштӹ попымы ик шайаэт 
ньималан йарыдӹмэш лӓктӹн, ма- 
нӹн, токыжы увэртӓрэн колтэн.

Мам вара ӹштӹмӹлӓ? Кым ша­
мак гишӓнок амэрикӹшкӹ мӹҥэш 
кыдалмыла гыцэ? Лач потьикӓокӹш. 
Ти Вэйдт радио-станци гӹц окэӓн 
гач Ньйу-Иоркӹшкы (Амэрикӹн сто- 
лицӹ) кэлэсӹшӓшлӹк шайажым по­
пэн. Тӹшэцӹнжӹ тьэльэфон ваш- 
тыр мӹчкы кино-картьин снимайӹм

вӓрӹшкӹ транслируйэн колтэнӹт. 
Вьш тӹжэм утла киломэтрӓш вӓр- 
гӹц попымӹ гӹньӓт, шайажы пиш 
раскыдын лӓктӹн.

Нужы кит.

Радиодон виктӓрьшӓш кӹзӹт в э­
лэ лӓктэ. Англичанвлӓ, шамак тол­
шы, дрэдноутвлӓ дон (вырсӹ кара* 
бльӹвлӓ дон) радио гач виктӓрӓт. 
Охыр дрэдноутым колтатат, тамазар 
шӱдӹ, тьгжэм уштӹшаш вӓр гьш, 
радио мӹчкӹ дрэдноутыштӹш ма- 
шинӓвлӓм колтат, виктӓрӓт моло. 
Амэрикӹштӓт аэропланвлӓм эдэм- 
влӓдэок радио мӹчкӹ виктӓрэн чо- 
ҥэштӹктӓт.

